
ASEDA 

Mpanyin dɛ "Ɔkɔbran twa par a wɔma no mbo". Iyi ntsi na murunntnm nnwie 

dwumadzi yi wɔ ber a menndaa hɔn a wɔboaa me wɔ nhwehwɛmu yi ho ase no. Hɔn 

na wɔgyee me taataa na wɔdze hɔn nyimdzee kyerɛɛ me kwan a ɔwɔ dɛ mefa do. 

Twerammpon Nyankopɔn na ɔfata me ndaase a odzi kan wɔ No nhwɛdo pa na No 

bambɔ wɔ m'adzesua mu wɔ sunsum nye honam mu ahoɔdzen a Ɔdze maa me wɔ 

ber a motɔɔ dɔnsuar no, ma mutumii dzii dwuma yi. 

Ndaase a otsia ebien kɔ ma Owura Lawrence Bosiwah a ɔyɛ me kyerɛkyerɛnyi a ɔwɔ 

Winneba Suapɔn mu a ɔhwɛɛ dwumadzi no mu na ɔtsentseen mfom biara a meyɛɛ 

wɔ mu no. Mo werɛ rimmfir Ɔbemfo Charles Owu- Ewie, Dɔkta Kwesi Adomako, 

Dɔkta Regina Caesar na akyerɛkyerɛfo nyinara a wɔwɔ (Faculty of Ghnanian 

Languages Education, Ajumako Campus) a wɔyɛɛ me mboa wɔ m'adzesua mu. 

Afei medze ndaase a onnyi kasu ma AHEMFO na EBUSUA MPANYIMFO a minyaa 

mboa fii hɔn hɔ wɔ mo dwumadzi yi ne nhwehwɛmu ho Hɔn na wonyaa adagyer, 

etuhoakyɛ sunsum na akoma pa dze kyerɛkyerɛ me dza ɔwɔ dwumadzi yi mu 

nyinara, sɛ meka dɛ morobobɔ hɔn edzin nkorkor a murunnwie ara da. Mpanyimfo 

dɛ, "Siw na kegyaa nnyi aseda " Otumfo Nyankopɔn nhyira hom nyinara. 

Bio meda enyimdzefo a wɔakyerɛw mbuukuu a ɔfa dwumadzi yi ho no ase pii wɔ 

mboa a minyaa fii hɔn mbuukuu no mu no ho. Ankorankor biara a ɔboaa me wɔ 

kwan soronko do no so ronnhwer me ndaase wɔ ne mpaabɔ na no nkuranhyɛsɛm a 

ɔdze piaa me wɔ m'adzesua mu. Ne tsitsir nye me maame Martha Acquah, na mo 

wura Samuel Ekow Ofori (aka PACIFIC) a ]aka beebi no. Medze ndaase kɛse ma hɔn. 

Mpanyin dɛ, "Nyimpa yɛ adze a, ɔsɛ ayɛyi" Dɛm ntsi medze }domankoma Nyankopɔn 

NH{NMU 

Dɛm nhwehwɛmu yi no botae nye dɛ ɔbɔhwɛ gyedzi ahorow a Akanfo wɔ fa owu na 
eyiyɛ ho, kwan a Akanfo fa do yɛ ahenyi, nsunsuando a ahenyi nya wɔ ɔmamfo hɔn 
asetsena na hɔn abrabɔ mu, na nsakyer ahorow a aba Akanfo ahenyi na eyiyɛ mu ndɛ 
mber yi, na mbrɛ ahenyi na eyiyɛ bɛyɛ daakye. Dɛm nhwehwɛmu yi gyinaa Hymes 
(1974) kasa ngyinadosɛm (SPEAKING THEORY) no do dzii dwuma. Nhwehwɛmu 
no daa no edzi dɛ, owu ka nyimpa n'abrabɔ ho, na ɔyɛ Akanfo hɔn ntɔyɛɛ dɛ wobegya 
owufo biara kwan, kwan pa do ama oeekopue samanadze asomdwee mu. Bio, 
nhwehwɛmu yi daa kwan etsitsir ebien: dɛtseyi na eyipa anaa sikasa edzi. Dɛtseyi mu 
no, amandze ahorow na ɔkɔ do kɛpem ber a wobeyi ɔhen no esie no. Dɛm ber no 
wɔyɛ amandze bi tse dɛ mɔkyersie, ahensi anaa ahensoa, nkaabɔ, ndaawɔtwe ne ndzii 
na pii a ɔkeka ho. Eyipa anaa sikasa mu so, wɔyɛ amandze bi tse dɛ ndabɔ, funguar, 
fun ndedae, funsie, na eyiyɛ. Afei, yehun nsunsuando pa na nsunsuando bɔn a eyiyɛ 
na ahenyi nya no ɔmamfo hɔn abrabɔ na hɔn asetsena mu do. No korakora no, 
nhwehwɛmu yi twe adwen si nsakyer a aba ndɛ mber yi eyiyɛ, mbrɛ eyiyɛ na ahenyi 
bɛyɛ daakye. 

TSIR KOR 

NYIENYIM 

1.0 Nyienyim 

Dɛm ɔfa yi da nhwehwɛmu dwumadzi yi nyina ne nyienyim edzi. Ɔfa yi mu no, 

mebɛkyerɛ dwumadzi yi nyina ne ngyinado na mada ɔhaw a ɔnam do kɛfaa dɛm 

nhwehwɛmu yi bae no edzi. Dɛm ɔfa yi mu ara na mebɛkyerɛ dwumadzi yi no botae 

na nsɛmbisa a medze mibedzi dwuma na mfaso a ɔwɔ dwumadzi yi ho. Ansaana dɛm 

ɔfa yi bɔkɔ ewiei no, mebɛda bea anaa beebi a nhwehwɛmu dwumadzi yi n'ano 

kɛpem, akwansidze a mihyiae na dwumadzi yi ne nhyehyɛɛ esiado esiado edzi.  

 

1.1 Nhwehwɛmu yi ne Ngyinado 

Nyimpa dasanyi n'abrabɔ yɛ pruw anaa kɔntɔnkrɔn. Sɛ wonyinsen abofra a, wɔwo no 

ba asaase yi do, na wɔto no dzin, na ɔhyɛ ase wea, nantsew begyina ne nan do bɛyɛ 

aberantsɛ anaa akataasia. Iyi ekyir no, obegyina ne nan do war na ne nyin ekyir no ofi 

atseasefo asaase yi do. 

Nyimpa dasanyi biara wɔ abrabɔ nkyɛmu ebiasa: n'awoo ber, n'awar ber na no wu 

da. Dɛm ɔbra nkyekyɛmu yi ma ɔdasanyi biara hu beebi a ofi na beebi a ɔrokɔ (Kearl, 

1989; Wiredu, 1992; Baloyi, n.d.; Asuquo, 2011). 

Dɛm ɔbra fapem yi biara na no mu nsɛm. Sɛ wɔwo nyimpa ma ɔba atseasefo asaase 

yi do a, odzidzi, ɔnom na ɔda. Mbrɛ oridzidzi na ɔronom na ɔreda nyinara no, nna ne 

mfe eduosuon a Ɔbɔadze dze maa no no ara na ɔresa no, ɔno ntsi na wɔdze 

'ɔdasanyi' ka nyimpa ne dzin ho no. Asekyerɛ nye dɛ, nyimpa a ɔda a nna ne nda resa. 

Dɛm nkyerɛasee yi na dzin 'nyimpa' dzi nsɛ. 'Nyimpa' so fi nkasafua 'nyin +pa' mu, na 

sɛ yɛka bɔ mu a, na konsonantse ngyegyee /p/ no kɔ n'ekyi dze ne bea-su a ɔyɛ 

anofamfa no akɛsaa konsonantse /n/ no ma abɛyɛ anofamfa hwenmu /m/ ma 

yeebenya dzin 'nyimpa' a asekyerɛ nye obi a orinyin no nna ɔrepa.  

Mpanyimfo dze ayɛ kasabɛbu bi dɛ, "Ɔbra twa wu'. Owu da hɔ ma ɔdasanyi biara. 

Owu ayɛ no ho kurutwuwisi a ɔda amansuon nyinara kɔnmu. Onnyim panyin, nnyim 

abofra, nnyim banyin, nnyim basia so. Ɔyɛ atwer a ɔbaakofo mmfow. Mbrɛ ɔdasanyi 

tse biara, obodu ber bi a ɔnye wiadze fɛɛfɛw yi bedzi nkra, na no wu ekyir no, wɔyɛ 

amandze dze gya no kwan anaa dze kata n'ekyir fɛfɛɛfɛw dɛ mbrɛ wɔwo abɔtoaba a 

wɔyɛ noara. 

Kurtz & Boardman (1971:330-3) kyerɛ dɛ sɛ nyimpa wu a, ɔkra a ɔtse no mu a ɔma 

ɔyɛ nyimpa no dzi kan fi no mu kɔ Nyankopɔn nkyɛn, na ɔka dɛtsetɔw a wɔdze bɔɔ no 

no. Akanfo wɔ gyedzi bi dɛ owu yɛ akatamando, ɔyɛ amansan nyina hɔn nua dɛ mbrɛ 

Kastenbaum (1977) na Wiredu(1992) da no edzi no. Sɛ obi wu a, dɛ mbrɛ medzi kan 

aka no, wɔyɛ n'eyi dze gya no kwan anaa dze kata n'ekyir  (Kearl, 1989). Eyiyɛ yɛ 

amambra kwan a Akanfo fa do dze kyerɛ dɛ nyimpa bi bɛtsenaa asaase yi do a orifi 

ha akɔ beebi a ofi bae, ɔno ntsi otwar dɛ yegya no kwan fɛfɛɛfɛw ma okopue 

hɔenyimnyam mu (Kastenbaum 1977). 

Akanman mu no, nnyɛ owu biara na wɔyɛ ho eyi. Owu bi tse dɛ atɔfowu, fea anaa 

fɛba na kukuba nyinara wɔnnyɛ ho eyi. Wosusu dɛdɛm owu no nnyɛ owupa,ɔno ntsi 

onnyi dɛ wɔsosɔw do ma ɔgye ntaa wɔ ebusua no mu. Ɔsor mbrɛ Akanfo si yɛ obiara 

n'enyi. Ɔsor mbrɛ wosi yε ↄkɔhweaban, abirɛmpɔn/etsitisr na ahemfo hɔn eyi.  

Gyedzi a Akanfo wɔ fa owu na eyiyɛ ho no yɛ dza ɔnntɔ ka koraa. Mbrɛ owu si fie a, 

Akanfo yɛ hɔn kusum no kyerɛ dɛ wɔwɔ gyedzi bi wɔ mu a otwar dɛ yɛyɛ ho 

nhwehwɛmu ma ɔyɛ nsɛndahɔ a ɔbɔboa ma nkyirmba eehu eyiyɛ ho kusum. Daa daa 

dwumadzi a ↄkↄ do wↄ eyiyε mu no da no edzi dε, Akanfo nnyε hↄn eyi nyinara pεr, 

dεm ntsi nyimpa biara na kwan a wↄfa do yε n’eyi. 

Akanfo a wonnyim mbrε wosi yε ahenyi no nntaa nnyim amandze ahorow a wↄyε no 

eyi mu ber nyinara. Dza wonyim mpo no fa ara yε atsesεm. Nhwehwεmu a mayε yi 

bεda akwan ahorow a Akanfo fa do yɛ ahemfo eyi edzi. Ͻbↄhwε amandze ahorow a 

ↄkↄ do wↄ ahenyi mu. Nhwehwεmu yi bↄhwε ber pↄtsee a wↄyε atↄrmuadze anaa 

amandze ahorow no nna siantsir a wↄyε dεm amandze ahorow yi nyinara. 

Ɔno ntsi na dwumadzi yi twe adwen si adwen a Akanfo wɔ fa owu ho na mbrɛ wosi 

yɛ ahemfo hɔn eyi do no. Ahemfo na ɔman anaa kurow no tum kitsa hɔn. Ne dɛm 

ntsi wokitsa dzibew a ɔkrɔn ma ɔmamfo dzi hɔn nyi. Ne dɛm ntsi hɔn eyiyɛ yɛ 

soronko koraa kyɛn obi a ɔnnyɛ ɔhen dze.  

 

1.2 Nhwehwεmu yi no ho Haw  

Nhwehwɛmu dodowara na enyimdzefo beberee ayɛ afa owu na eyiyɛ ho wɔ wiadze 

amambra ahorow na Akan amambra ho. Dɛm enyimdzefo yi bi nye Kastenbaum 

(1977),  Kearl (1989), Wiredu (1992na dodowara a wɔkeka ho. Jindra (2010) kyerɛ 

mu dɛ eyiyɛ wɔ Ebirbirmu yɛ dza ɔyɛ dansewa koraa ne tsitsir dza ɔfa ahemfo ho no. 

Wɔkyerɛ mu dɛ sɛ obi wu a, nna onyia no nnwui ɔno ntsi wodzi kan fura tam tuntum 

dze si nkrum ka mbɔn dze hwɛ kwan dɛ gyangyambira nyimpa a oewu no bɛsan aba 

nkwa mu bio a. Ne dɛm ntsi sɛ wɔhwɛ hwɛ na onnyan wɔ dɛtseyi no mu ma odu 

sikasa no a, wofura tam kɔkɔɔ (kɔɔgyan) anaa kuntuntunu dze kyerɛ dɛ afei ennya 

annyɛ yie dze no ho agye mu. Dɛm nhwehwɛmu yi maa enyimdzefo bi tse dɛBrefo 

(2012) so yεε nhwehwεmu wↄEsuantseman mu faa ahemfo dwumadzi wↄ ndε 

amanyεsεm mu ho. Ɔhwɛɛ mbrɛ ahemfo hɔn dwumadzi si tse wɔ amambu na 

amanyɛ mu.  

Fosu (2000) kyerɛ dɛ Sekyerε mpɔtamu hɔ beebi no, eyiyɛ yɛ adze a wɔnntoto no ase 

koraa. Osukwadwom a mbaampanyin twa ma owufo no yɛ dza ɔnntɔ ka koraa. 

Nsakyer a aba Akanfo hɔn eyiyɛ mu so, enyimdzefo bi tse dɛ Fosu (2000), Van der 

Geest (2006) na dodow a wɔkeka ho ayɛ ho nhwehwɛmu.  

Wɔkyerɛkyerɛɛ mbrɛ tsetse eyiyɛ tse na nsakyer a aba ndɛ mber yi mu. Ɔno ntsi sɛ 

yɛhwɛ nkyerɛkyerɛmu ahorow nyina a, yehu dɛ enyimdzefo no mu biara nnyi hɔ a no 

dwumadzi kasae faa gyedzi a Akanfo wɔ fa eyiyɛ ho na mbrɛ wosi wɔyɛ ahemfo hɔn 

eyi wɔ Akanman mu so ho. Ɔno ntsi na mafa ato moho do dɛmebɛyɛ nhwehwɛmu 

afa gyedzi a Akanfo wɔfa eyiyɛ ho na mahwɛmbrɛ wosi yɛ hɔn ahemfo hɔn eyi so. Iyi 

bɔboa ma Akan kusum amambra na amandze aahyɛ ma na aboa ma nkyirmba eehu 

nsakyer a aba eyiyɛ mu fi tsetse dze besi ndɛ.  

 

1.3 Nhwehwɛmu No Botae 

Nhwehwɛmu dwumadzi yi no botae tsitsir papaapa nye dɛ, 

i. }bɔhwehwɛ gyedzi a Akanfo wɔ fa owu na eyiyɛ ho. 

ii. }bɛkyerɛkyerɛkwan a mbrɛ(amandze/kusum) Akanfo si yɛ ahemfo hɔn eyi. 

iii. }bɛkyerɛkyerɛ nsunsuando a ahenyi nya wɔɔmamfo hɔn asetsena na hɔn 

abrabɔ mu do. 

iv. }bɛkyerɛkyerɛ nsakyer a aba eyiyɛ na mbrɛ eyiyɛ na ahenyi bɛyɛ daakye 

mu. 

1.4 Nhwehwɛmu yi ho nsɛmbsia 

Menam nsɛmbisa a ɔka do yi do na meyɛɛ nhwehwɛmu yi; 

i. Gyedzi bɛn na Akanfo wɔ fa owu na eyiyɛ ho? 

ii. Kwan bɛn do na Akanfo fa do yɛ ahenyi? 

iii. Nsunsuando bɛn na ahenyi nya no wɔ ɔmamfo hɔn asetsena na hɔn 

abrabɔ mu do? 

iv. Nsakyer bɛn na aba eyiyɛ mu ndɛ mber yi na kwan bɛn do na eyiyɛ bɛyɛ 

daakye? 

 

1.5 Nhwehwɛmu No Ho Mfaso 

Nhwehwɛmu yi kasa fa mbrɛ Akanfo si yɛ ahenyi ho. Odzi kan, nhwehwɛmu yi bɛyɛ 

mfasodze ama Akanfo mbabun ma woeehu mbrɛ wosi yɛ ahenyi wɔ wɔn man anaa 

kurow mu. Siantsir nye dɛ, amambra wɔ hɔ yi, wɔnntow nnkyen na bio, sɛ wo werɛ 

fir wo kuromhen n'abɛn so a, eyew wɔ eguabɔ ase. Ɔno ntsi dwumadzi yi bɔboa ahyɛ 

kusum na amambra ma.  

Nhwehwɛmu dwumadzi yi bɛma hɔn a hɔn enyi gye Akan kusum amandze na 

amambra ho no eehu mbrɛAkanfo si yɛ ahenyi na gyedzi a wɔwɔ taa ekyir. Bio, 

ɔbɔboa ma woeehu gyedzi ahorow a Akanfo wɔ fa owu na eyiyɛ ho.  

Dza ɔbɛda edzi wɔ nhwehwɛmu dwumadzi yi mu no bɔboa kasasuafo, akyerɛkyerɛfo 

na enyimdzefo ahorow a wodzi bano wɔ Akan amambra adzesua mu no. Dwumadzi 

yi bɔboa ma enyimdzefo atɔ akɔ do ayɛ nhwehwɛmu wɔ kasakuw nkaa no mu dze 

ehu nsakyer na kwan a wɔfa do yɛeyi tsetse na ndɛ mber yi nyinara.  

Nhwehwɛmu dwumadzi yi bɛsan aboa nhwehwɛmuyɛfo a wɔpɛ dɛ wɔyɛ 

nhwehwɛmu fa owu no nkorbata no bi ho ma woeenya ngyinado. Ɔbɔboa ma 

woenya nwoma aka dza ɔwɔ hɔ dada no ho ma ayɛ hɔn akyerɛkyerɛkwan ma hɔn 

dwumadzi no ewie mudzi.  

No korakora no, nyimpa biara dzi dwuma a, ɔdze to hɔ ma daakye. Mpanyin dɛ, 

"Daakye ntsi na yɛbɔ nkuku". Ɔno ntsi dwumadzi yi bɛyɛ fasusu dze ama nkyirmba 

ma woeehu nsakyer ahorow a aba eyi mu, gyedzi ahorow a ɔtaa eyiyɛ ekyir na kwan 

a wɔfa do yɛ ahenyi wɔ Akanman mu. Ɔno ntsi sɛ wɔpɛ dɛ wɔyɛ biribi dɛm a, 

wɔnnkɔfona koraa. Wobenya nwoma a ɔbɛgye hɔn taataa afa kusum na amandze a 

ɔfa owu na eyiyɛ ho.  

 

1.6 Nhwehwɛmu yi ho Akwansidze 

Akwansidze pii na hɔn a w]yɛ nhwehwɛmu hyia wɔ hɔn dwumadzi mu. Ntsi na hɛn 

mpanyimfo ayɛ no abɛbu dɛ, ‘Sɛ epɛ adze ne yieyɛ a, eberɛ’ no. Mo dwumadzi yi mu 

no, mihyiaa akwambew pii. Akwansidze a mihyiae no bi na ɔka do yi; 

Akwantu mu ɔhaw. Ͻnam dɛ menntse bea a nhwehwɛmu yi kɔr do no ntsi, nna 

dabaa otwar dɛ mitsia hɛn twa kwan kɛyɛ nhwehwɛmu. Ɔtɔfabi a hɛn a medze bɔkɔ 

mpo, nna akɛyɛ asɛm. Nkurow a meyɛɛ nhwehwɛmu yi wɔ hɔ no mu dodowara 

wɔ hɔ a, ahɛn nnkɔ hɔ. Ɔno ntsi gyedɛ menantsew kɔ hɔ. Akɔnaba a midzii dze ka 

nantsew na ahɛn mu atsenatsena maa meberɛɛ papaapa wɔ dwumadzi yi mu. 

Naaso sɛ nna mohwɛ hia a dɛm dwumadzi yi hia na mo hwɛdofo no nkuranhyɛ a 

ɔdze ma me ofi ber to ber no a, misii mo bo dɛ mebɛyɛ dɛm nhwehwɛmu yi akɛpem 

ewiei. 

Nkorɔfo a menye hɔn dzii dwuma no. Nkorɔfo binom a menye hɔn twetwee mo 

dwumadzi yi noho nkɔmbɔ no mu binom ennya ɔpɛ dɛ wobɔboa me osiandɛ wonnyi 

adagyer nna binom so mpo nnyɛɛ krado dɛ wɔbɔboa me. Iyi nyinara maa mo 

dwumadzi yi ne yɛ kɛyɛɛ dzen. Nkorɔfo binom a wɔhyɛ me da na ber dɛ monkɔ hɔn 

hɔ mpo no, mobɔkɔ hɔ no nna wonnyi hɔ. Iyi so maa meberɛe na mekyɛɛr kakra wɔ 

mo nhwehwɛmu no ho. 

Mbersɛɛ: Osiandɛ dwumadzi a ɔtse dɛm yi gye ber papaapa ntsi ansaana obi botum 

ayɛ nhwehwɛmu ma eedzi mu no, ɔyɛ adze a ohia dɛ onyia no gyaa no ndwuma 

ahorow binom a ɔyɛ no dabaa no mu bi mu. Mber a otwa dɛ medze kɔ adzesuabea 

kɛkyerɛ/kosua adze no nna medze nenam reyɛ nhwehwɛmu. Ͻtɔfabi mpo a nna ber a 

nkorɔfo bi dze ahyɛ me dɛ memfa nhyia hɔn no nye m’adzekyerɛ/m’adzesua mber 

ekehyia. Ͻba no dɛm a, nna otwar dɛ motow adzesua mu na mikehyia nyimpa no dze 

gye nyiano na nkyerɛkyerɛmu a wɔfa nhwehwɛmu a mereyɛ no ho. 

Bio, nkandzea edundum edundum yɛ adze a ɔhaaw mo wɔ mo dwumadzi ne yɛ mu 

papaapa. Enyinam nkadzea yɛ adze a onngyina do koraa wɔ mo kurom. Iyi haaw me 

yie ma dabi me nsɛm a mitsintsiim no wɔ mo kɔmpiwta do nyinara yewee ber a 

woduum kandzea no. 

Afei, akwambew kor so a mihyiae nye dɛ, minnyim kɔmpiwta mu, ɔno ntsi sɛ 

mekyerɛw mo dwumadzi yi gu krataa do na medze kɔ dɛ wɔntaepo mma me a, 

nyimpa a ɔyɛ no tum yɛ mfomdo araa ma obu do. Ɔno ntsi sɛ metsena hɔ dɛ mereyɛ 

nsiesie a, na fona aba. Ne nyinara mu no, mammpa abaw. 

University of Education,Winneba http://ir.uew.edu.gh



 

9 
 

1.7 Bea anhwehwεmu no kεpem 

Dɛm nhwehwεmu dwumadzi yi hw[[ gyedzi a Akanfo wɔ fa owu na eyiyɛ na kwan a 

wɔfa do yɛ ahenyi ho. Mber ntsi, nhwehw[mu no k]r do w] Mfantse nkurow bi tse d[ 

Egyirkrom, Odomase, Egyaa No. 1, Esuantse nkurow tse d[ Asante Kaase na Asante 

K]k]ben, nye Ekuapem nkurow bi tse d[ Aburi na Akuapem Mampong. 

 

1.8 Nhwehwεmu No Nyinara Ne Nhyehyεε 

Adze wↄyε no n’ano n’ano ntsi dεm nhwehwεmu yi wↄnkyekyεmu ahorow enum. Ɔfa 

a odzi kan no kasa fa nhwehwɛmu dwumadzi yi nyinara ne nyienyim ho. Ɔkasa fa 

nhwehwεmu yi ne ngyinado, no ho haw, no botae, no ho nsεmbisa, no ho mfaso, no 

ho akwansiwdze na bea a nhwehwεmu no kεpem to gua. Afei ]san da nhwehwεmu 

no nhyehyεε na ↄfa yi no tↄfabↄ edzi. 

Ɔfa a ɔtɔ do ebien no kasa fa nsɛm ahorow a enyimdzefo bi edzi kan aka afa owu na 

eyiyɛ ho na twaka a ɔnye mo dwumadzi yi wɔ ho. Ɔfa yi mu no, mohwɛɛ nsɛm bi tse 

dɛ amambra na amandze, owu, ndzɛmba a ɔdze owu ba, kwan a Akanfo fa do yɛ 

owupa na atɔfowu ho eyi, ndabu wɔ eyiyɛ mu, ahemfo ayiyɛ na no mu atɔrmuadze, 

ɔhen n'asodzii na no dwumadzi na gyedzi a ɔtaa ahenyi ekyir.  

Ɔfa a otsia ebiasa no kasa fa kwan a mefaa do yɛɛ nhwehwɛmu yi ho. Iyi mu no, 

mohwɛɛ nsɛm bi tse dɛ nhwehwɛmu dwumadzi yi no su, nyimpa a menye hɔn dzii 

dwuma, kwan a mefaa do nyaa nsɛm dzii dwuma no na kwan a mefaa do yɛɛ me 

mpɛnsampɛnsamu no maa dwumadzi yi wiee mudzi.  

Ɔfa a otsia anan no kasa fa nhwehwɛmu no nyinara ne mpɛnsampɛnsamu ho. 

Ɔbɛkyerɛkyerɛ nsɛmbisa a ɔtɔɔ gua no nyina mu na eyiyi ano yie ma dwumadzi yi mu 

aada hɔ frenkyemm.  

}fa a otsia enum no yɛ dwumadzi yi nyina no tɔwbɔ, adwenkyerɛ na ewiei.  

 

1.9 }fa yi no tɔwbɔ 

Dɛm ɔfa yi, mahwɛ dwumadzi yi ne ngyinado na mada ɔhaw a ɔnam do kɛfaa dɛm 

nhwehwɛmu yi bae no edzi. Makyerɛ dwumadzi yi no botae na nsɛmbisa a medze 

bedzi dwuma na mfaso a ɔwɔ dwumadzi yi ho nyinara. Mesanee daa  bea anaa beebi 

a nhwehwɛmu dwumadzi yi n'ano kɛpem, akwansidze a mihyiae na dwumadzi yi ne 

nhyehyɛɛ esiado esiado edzi. 

}FA EBIEN 

DZA EDZIKAMFO BINOM AKYER{W 

2.0 Nyienyim 

Ɔfa yi hwehwɛ dε ↄbɛma akenkamfo ehu dza edzikamfo aka afa Akanfo amambra ho. 

Ɔsan hwɛ dwuma a edzikamfo a wɔtse dɛm no edzi wɔ nyimpa n’abrabɔ akwantu 

mu, amambra tse dɛ abadzinto, awar, eyiyɛ, na owu ekyir abrabɔ ho. Ɔfa yi wɔw do 

ara kyerɛ dwuma a edzikamfo edzi afa Akan ahensi so ho. 

 

2.1 Akanfo h]n Abakɔsɛm 

Abakɔsɛm kyerɛ hɛn dɛ nna Akanfo fora nyimpakuw bi a wɔfrɛ hɔn ‘KWA’ no ho. Nna 

nkyɛ wɔtsetse Ebibirmu naaso etutsena anaa batatu na ɔmaa wobopuee ndɛ mber 

Ghanaman yi mu na wɔbɛtsenaa bea a ndɛ yehu hɔn yi. Dɛm nyimpakuw yi yɛ 

ahorow ebiasa. Hɔn nye Akanfo, Ga-Adangbefo na Anwonafo. Guanfo na wodzii kan 

wɔ Sikambew do ha. Akanfo, Ga-Adangbefo na Anwonafo nyinara bɔtoo Guanfo wɔ 

ɔman yi mu. Nyimpakuw a wodzidzi do yi na wɔyɛ Akanfo; Adansefo, Ahantafo, 

Akuapemfo, Akyemfo, Akwamufo, Asenfo, Bonofo, Denkyirafo, Esuantsefo, 

Kwawufo, Mfantsefo, Wassafo na adze. 

Nwomanyimfo pii ayɛ nhwehwɛmu dze ato gua dɛ Akanfo nye nyimpa a wɔdɔɔso wɔ 

Ghanaman mu. Sɛ yɛhwɛ mfe mpem ebien na du (2010) nyimpakan ho nkontaabu a, 

ɔkyerɛ dɛ Akanfo dodow yε ↄha nkyɛmu eduanan esuon na ekyirpɔw enum (47.5%) 

(GSS, 2012) na sɛ yɛhwɛ dza “World Bank Report on Education in Sub-saharan Afica, 

1988” dze too gua do. Ͻkyerɛ dɛ hɔn a wɔka Akan kasa no so yε ↄha mu nkyɛmu 

eduanan (40%). Iyi ma yehu dɛ Akanfo yɛ nyimpakuw a wɔdɔɔso wɔ Ghanaman mu 

(Agyekum, 2006). 

Akanfo yɛ nyimpakuw a wodzi akotsen papaapa wɔ Ebibiman Atɔe afamu abakɔsɛm 

mu. Ndɛ Akanfo hɔn a dodow bor ɔpepem eduonu no ama wɔaayɛ nyimpakuw a 

wɔdɔɔso wɔ Ebibiman Atɔe afamu. Akanfo ka ‘KWA’ kasa a ɔyɛ Niger-Congo kasakuw 

kɛse ne fa bi. Akanfo hɔn dodowara ka ‘KWA’ kasa (Shino, 1997).  

Dɛm ‘KWA’ kasa yi yɛ dza yɛgyedzi dɛ ne farbaa bi fi Ebibiman n’epuei na finimfin 

afamu ansaana wɔrobɔ asese. Nyimpakuw a wɔfrɛ hɔn Akanfo yi tum fii ‘Sahel’ 

bɛtsenaa Ebibiman atɔe mpoano. Bonoman nam Akanfo do na obetsimii wɔ mfe ɔha 

duebien mu. Bonoman yi nna ɔyɛ kurow bi a guadzi kɔ do a ɔda Akanfo na nkorɔfo a 

woetwa hɔnho ehyia ne tsitsir ‘Djenna’ ntamu.  

}nam nsakyer ahorow a ɔbaa Bonoman man no mu ntsi, Akanfo ekuwekuw binom fii 

hɔ kɛkyekyer nkurow wɔ mbea bi a wotu famu egudze na wɔyɛ kwadwuma. Michelle 

(2019) so kyerɛ dɛ, Akanfo yɛ nyimpakuw a wɔtse Anaafo na Finimfin afamu wɔ 

Ghana na Anaafo Atɔe afamu wɔ Ivory Coast. Wɔbɔ mu yɛ nkorɔfo soronko na hɔn 

nyinara ka Twi kasa a ɔwɔ kasa ahorow pii wɔ mu.  

2.2 Amambra na Amandze 

Yɛnam nkasafua nkabɔmu do na yenya kasafua “amambra” na "amandze". Yenya 

amambra fi nkasafua "ɔman + mbra" mu, nna yenya amandze so fi nkasafua "ɔman + 

adze" mu. Iyi ntsi yebotum akyerɛ mu sin dɛ amambra yɛ mbra a ɔkyekyer ɔman 

pɔtsee bi, dɛ bi a, awar, eyiyɛ, dzinto na dza ɔkeka ho. Ɔyɛ mbra anaa nhyɛ ma 

Ɔkannyiba biara dɛ sɛ onyin du ber bi a, ɔbɔwar na ɔawo ba ato no dzin, na sɛ onyin 

na owu so a, wɔyɛ n'enyi dze gya no kwan ma ɔkɔ samanadze asomdee mu.  

Ɔkannyiba biara nnkotum ekwetsir dɛm amambra yi.  

Nyimpa a obobu n'enyi egu do no, ɔmamfo no bu no dɛ ɔnnyɛ nyimpa papa na nkyii 

so ɔammbɔ bra biara. Amandze no kyerɛ ndzeyɛɛ anaa atɔrmuadze a wɔyɛ no wɔ 

amambra mu. Dɛ bi a sɛ obi rowar dɛm a, onyia no yɛ ɔbaa no ho adze, tua ne tsinsa, 

tua akontansika, bɔwdotowa, tamboba na dodowara a ɔkeka ho. Dɛm ndzeyɛɛ 

ahorow a ɔwowɔ amambra mu no na ɔyɛ amandze no. Ɔno so kyerɛ dɛ nyimpakuw a 

wɔwɔ ɔman pɔtsee bi mu no fa kwan pa a hɔn amambra no kyerɛ hɔn no do na 

wɔdze bɔ hɔn daa daa bra. Enyimdzefo beberee na ɔakyerɛ hɔn adwen afa amambra 

n’asekyerɛ ho.    

Amambra yɛ kwan a nyimpakuw bi fa do bɔ hɔn bra. Ɔkyerɛ mbrɛ wosi kasa, yɛ hɔn 

edziban, si hɔn dan, yɛ hɔn ndzeyɛɛ, gor hɔn ayer, yɛ hɔn edwindzi na dodowara a 

ɔkeka ho (Odoom, 2013).  Asuquo (2011) kyerɛ dɛ amambra yε ntsetsee na suban a 

ↄka nyimpakuw bi bɔ mu ma wɔyɛ kor. Ɔkyerɛ mu bio dɛ, amambra kyekyer ɔmamba 

biara. Ɔno na ɔyɛ mbra a odzi kan a Ɔkannyi biara nya ansaana oebenya ne man 

mbra so aka ho.  

Adizie (1993) so kyerε dε amambra yε kwan a ofi mbrε nyimpakuw bi a wↄwↄ sↄnmu 

si dze ndzeyεε na nhyehyεε pa gu akwan mu a ↄboa hↄn ma wotum gyina ]haw biara 

a ↄba hↄn asetsena mu ano.}boa hↄn so ma wotum nya dza wohia na wodu hↄn 

botae ahorow nyinara so ho. Amambra dze ↄpεpa, adwen pa na nyimpakuw bi hↄn 

ehiadze na ↄdze dzi dwuma.Ͻdze nyimpakuw bi hↄn su pↄtsee to gua na oyi hↄn 

kyerε dε wↄyε kuw soronko.  

Amambra wↄ nsunsuando a ↄyε dzen na tum wↄ mu wↄ nyimpakuw a wↄdze dzi 

dwuma no hↄn do. Amambra boa adwen, ↄpε, dwumadzi na kwan a yεfa do bↄ bra. 

Nyimpakuw biara wↄhɔn amambra a wonndzi ho agor koraa. Amambra biara so wↄ 

n’ahyεnsewdze, afahyε, ntsetsee, nhyehyεε, enyidoadzehu, gyedzi, botae, su, 

nyankomadze, kasa, ekyiwadze na atsetsesεm. Iyinom na wↄka bↄ mu ma amambra 

yε adze soronko na no ho yε na so. Amambra a nyimpakuw bi dze dzi dwuma no nye 

hↄn mpontu ne ngyinado. 

Amambra yɛ ndzeyɛɛ na nkitahodzi pɔtsee, adwempɔw na ntseasee a wotum sua fi 

nyimpa nkitahodzi mu. Yebotum so ahwɛ no dɛ, ɔyɛ kwan a nyimpakuw bi hɔn 

ndzeyɛɛ a ɔda hɔn nsew no tu hɔn daa daa dwumadzi soronko bi mpon. Ͻsom, 

edziban, afadze, mbrɛ yesi hy[ fa, hɛn kasa, awar, ayer, hɛn gyedzi a yɛgye to mu dɛ 

oye na dza omuo nyinara; mbrɛ yesi tsena ase dzidzi, mbrɛ yesi kyia ahɔho, mbrɛ yesi 

nye hɛn adɔfo dzi nkitaho na ndzɛmba pii a ɔkekaho nyinara ka amambra ho 

(Odoom, 2011).  

Odoom (2013) kyerɛ mu dɛ amambra kyerɛ mbrɛ nyimpakuw bi hɔn abrabɔ nyinara 

tse. Mbrɛ wosi yɛ hɔn ndzɛmba, mbrɛ wosi hu abɔdze nye abaɛfor kwan a wɔfa do 

nya hɔn ehiadze, hɔn nhyehyɛɛ a ɔkyerɛ hɔn ndzeyɛɛ. Mutwa no sin a, mbrɛ 

nyimpakuw bi si hu wiadze na hɔn abrabɔ. Odoom (ibid) kyerɛ mu bio dɛ amambra yɛ 

nyimpakuw bi hɔn ndzeyɛɛ a ɔda edzi wɔ hɔn adwen nye kasa, edwindzi na kwan a 

wɔfa do sua adze na wↄdandan nyimdzee ma nkyirmba. 

Dɛm soronkoyɛ a ɔda edzi wɔ amambra mu no na yɛfrɛ no amandze no. Amambra 

nyinara yɛ kor na mbom ɔsor mbrɛ nyimpakuw biara yɛ n'amandze anaa atɔrmuadze. 

Binom dze yɛ pɛr naaso sorbisorbi pii wowɔ mu. Odoom (2013) kyerɛ dɛ amambra 

mu na yenya amandze fi. Ɔkyerɛ mu dɛ sɛ yɛfa amambra bi tse dɛ eyiyɛ dɛm yi a, 

yɛwɔ amandze bi tse dɛ dɛtseyi, funguar, esiedze, mbɔwerɛbubu, ndedae, adakatɔ, 

nsagu, edzibanyɛ na dodowara a ɔkeka ho. Dɛm nkyerɛkyerɛmu ahorow yi da no edzi 

ma yehu dɛ amandze gyina amambra do na osiandɛ dwumadzi yi yɛ amambra san so 

yɛ amandze ntsi, otwar dɛ yɛka ho asɛm ma yehu twaka a ɔda hɔn ntamu.  

 

2.3 Owu 

Akanfo gye dzi dɛ abrabɔ yɛ kɔntɔnkrɔn anaa pruw a onnyi ewiei. Sɛ wɔwo nyimpa 

dasanyi aɔyɛ ber a abrabɔ ahyɛ ase. Sε ↄyε ↄbaa na odu ne mpanyin mfe do a, wɔgor 

no bra na ofi ne mbafobermu kɔ mpanyinyɛ mu. Ɔtoa n'abrabɔ do war, wo, yɛ 

edwuma biara a obotum ayɛ dze aboa n'ebusua kɛpem dε ↄdomankoma wu bɔto nsa 

afrɛ no.  

Dɛm ɔbra pruw no na ɔka do yi: 

                                                        Awoo 

Owu                    Mpanyin mfe do 

 

 

 

Owu yɛ atwer a nyimpa dasanyi biara runntum nnkwetsir da wɔ n'abrabɔ mu gyedɛ 

bi a gyedzi bi bata ho. Ɔyɛ kwan a otwar dε ↄdasanyi biara tu na ɔnam do ma onyia 

no akɔtoa n'abrabɔ do wɔ samandze. Ramose (2002a), Bujo (1998) na King (2013) 

dze to gua dɛ, sɛ nyimpa wu a, nna ɔnnyɛ n'ewiei nye no, na mbom ɔyɛ sunsum kɔtoa 

n'abrabɔ do wɔ Samandze.  

Hacket (1989) dze foa do pintsinn dɛ Efikgo a wɔwɔ Calabar wɔ gyedzi a ɔtse dɛm fa 

owu ho. Owu kontonkronhwi a ɔda amansan nyinara kɔnmu. Akanfo nyim dɛ 

samandze nye ɔman a wɔmmfa enyikan (nyimpa a ɔwɔ nkwa na honam tsebea mu) 

nnkɔpue hɔ. Ɔyɛ bea bi a nnkotum asan w'ekyir aba bio. Akanfo wɔ gyedzi bi dɛ, 

samandze hɔ no na hɛn nananom nyinara wɔɔno ntsi sɛ obi pɛ dɛ ɔkɔ hɔ a, gyedɛ 

onyia no wu ansaana oetum edu hɔ. 

Odoom (2013) kyerɛ dɛ sɛ obi wu a, "Akanfo gyedzi dɛ onyia no etu kwan 

tsentsenntsen naaso ber kor noara mu no wɔgye dzi dɛ ɔbɛn hɔn. Ne dɛm ntsi Akanfo 

fa mpaayi anaa nsagu na amandze ahorow do dze hɔn adzeserɛdze to hɔn enyim ma 

wɔyɛ ma hɔn. Ne dɛm ntsi ɔyɛ nhyɛ ketsee wɔ ebusua biara mu dɛ, sɛ obi bɔ fa anaa 

twa n'enyi hwɛ ban a, wɔyɛ amambra a ɔsom bo na ɔyɛ fɛw dze gya no kwan ma 

okopue n'agyanom na ne nanom enyim wɔ asomdwee na enyigye mu".  

Mbiti (1975) kyerɛ owu ase dε ↄyɛ kwan a oyi nyimpa fi sasa (tsebea a nkwa) mu 

kɔsamandze (tsebea a nkwa nnyi) mu. Ɔtoa do kyerɛ mu dɛ owu gyina hɔ ma hɔn a 

yɛdze hɛn enyiwa hu hɔn (atseasefo) na hɔn a yɛmmfa hɛn enyiwa nnhu hɔn 

(esunsum) ntamu. Ɔkyerɛ mu dɛ, sɛ obi wu a, ɔnnyɛ prɛkopɛr na ɔyew fi wiadze yi do 

na mbom ɔkɔ do ara tsena wiadze anaa asaase yi do mber kakra ma hɔn a wɔnye no 

atsena pɛn, ebusuafo, adɔfo na anyɛnkofo kaa no wɔ tsebea nyinara mu. Wɔkaa ne 

dzin a nna wɔdze frɛ no no naaso nnyɛ aber nyina na wɔbɔ.  

Wɔkaa ne nyimpasu, no suban binom a ɔdaa no edzi ber a nna ɔtse ase, ne nsɛm 

binom a ɔkae ne tsitsir dza ɔyɛ afotusɛm na dza ɔyɛ paserew na ehyiakwa bi a osisii 

wɔ n'abrabɔ mu. Akanfo gye dzi dɛ sɛ obi nyin na owu a, otum san ba wiadze yi do 

ma wɔwo no bio. Yoruba kasa mu no, Mbiti (1975) kyerɛ dɛ dzin 'Babatunde' 

asekyerɛ nye dɛ 'egya asan aba bio". Dɛm gyedzi yi, dɛmara na ɔtse wɔ Akanman mu 

ha. Akanfo tum to dzin bi tse dɛ 'Ababio' ber a wɔgye dzi dɛ obusuanyi ewu dada na 

ɔasan aba ma wɔawo no bio.  

Odoom (2013:135) kyerɛ owu ase dɛ, ɔyɛ ber a ɔkra no na nyimpadua no dzi 

ntsetsewmu. Odoom (ibid) kyerɛ mu dɛ ɔnnyɛ adze a nyimpa dasanyi biara dze 

n'enyiwa konkorann bohu ɔkra a ɔtse nyimpadua no mu da.  Mbrɛ Onyankopɔn dze 

dɛtse bɔɔ nyimpa, hoom nkwa sunsum guu no mu ma ɔbɛyɛɛ ɔkra tseasefo no, dɛm 

pɛpɛɛpɛr na sɛ nyimpa ruwu a, ɔkra no fi no mu ma dza ɔyɛ dɛtse no kɔ beebi a ofi 

bae. Iyi ntsi na sɛ onyimpa wu a, ɔkra no na nyimpadua no nntum nnkɔ beebi fakor 

no.  

Akanfo gye dzi dε owu gu mu ahorow ebien. Ntsi sε nyimpa biara bowu a, nna ↄnam 

dεm akwan ebien yi do. Ͻno nye dε obotum edua yarba do ewu. Iyi nye dε nyimpa 

no ayar ada hↄ ma ↄnam do dze ewu. Akanfo frε dεm owu yi owupa, osiandε wↄgye 

dzi dε ↄyε mbusu dε obi bodua akwanhyia do ewu na sε onyia no wu ne yarba mu 

dze a nna kwan papa na ↄfaa do no. Bio, nyimpa botum edua akwanhyia do ewu. Iyi 

nye dza Akanfo frε no atↄfowu no. Ͻno nye dε nyimpa binom tum nam akwanhyia do 

wu, binom ku hɔnho anaa hyɛ hɔnho akɔmfo; nsu fa hɔn; gya hyew hɔn, na 

dodowara a ɔkeka ho. 

 

2.3.1 Abrabɔ mu Akwantu 

Abrabɔ mu akwantu yɛ nhyehyɛɛ kwan soronko bi a Bɔadze noara nam ne nyansa do 

ahyehyɛ ato hɔ dɛ nyimpa biara bɛfa mu wɔ n’abrabɔ mu. Dɛm nhyehyɛɛ kwan 

soronko yi nye; awow, brayɛ, awar, owu na owu ekyir abrabɔ. Iyinom nyinara yɛ 

nsakyer kwan a nyimpa fa mu wɔ n’abrabɔ mu. 

Akanfo wↄ gyedzi wↄ dɛm nsakyer a ↄba nyimpa n’abrabↄ mu no mu. Iyi ntsi wɔahwɛ 

ahyehyɛ hɔn amambra no wɔ dɛm abrabɔ mu akwantu yi mu kor biara ho. Abawow 

ho no Akanfo wɔ abadzinto amambra a wɔyɛ no mu amandze dze to abofra a ɔawo 

no fofor no dzin.   

Brayɛ mu so, Akanfo wɔ Bragor amambra a wɔyɛ mu amandze dze pegya basiaba bi 

kɔ ne nkataasia mfe mu dze kyerɛ dɛ ɔaso awar. Akanfo wɔ amambra a wɔfa do gye 

banyin na basia bi to mu dɛ wɔaso awar. Dɛm amambra pɔtsee yi nye awar. Afei 

Akanfo wɔ amambra bi a wɔyɛ no mu amandze dze gya nyimpa a oewu kwan. Wɔfrɛ 

dɛm amambra no so eyiyɛ. Iyinom nyina boa da Akanfo amambra na amandze 

ahorow edzi.   

 

2.3.2 Awoo na Abadzinto  

Ansaana basia bi bↄwo no nna gyedε oenyinsen ana. Nyinsen ba wↄ ber a basia bi ne 

bra apa ho anaadε ↄannyε bra bosoom bi. Yεtaa ka dε ↄafa yafun, noho ayε dur, noho 

adan, bosoom ewia no na dza ↄkeka ho. Dzin kor so a Akanfo taa dze ma dεm basia 

anaa ↄbaa no a onyinsen no nye ↄpemfo. Akanfo gyedzi nye dε bↄgya, sunsum na 

ahom na ↄbↄ mu yε nyimpa (Mintah, 1996).   

Akanfo kyerε dε bↄgya no fi basia no mu, sunsum na fi banyin no mu na ahom no fi 

Nyankopↄn hↄ. Sε ↄbaa na banyin hyia mu yε awardze na ↄbaa nofa yafun a yεfrε no 

nyinsen. Asεnkyerεdze a ↄma yehu dε basia bi nyinsen nye dε, otwar dε ↄbaa a oenya 

mfe duenum dze rok] biara yε bra anaa obu ne nsa bosoom biara mu. Iyi ntsi sε basia 

bi hyia banyin bi na ne bra pa ho a, na ↄkyerε dε oenyinsen. Nyinsen yε enyigyesεm 

naaso ↄyε a nna adwendwen atↄ kun no do osiand[ nyinsen na awoo mu wↄ nsεm pii. 

Bi nye dε ↄbaa no tum wu w]n’awoe no mu anaa ↄdze amandzehu pii brε basia no wↄ 

awoe mu. Tsetse no nna s[ ↄbaa nyinsen a enunsifo na wↄtsetsew ndur ama ↄpemfo 

no kesi d[ ]b]wo. Ndε dze ↄbaa no tum kↄ asopitsi kεgye borↄfodur (Bosiwah na 

Kofuwa, 2009).  

Ndur a ↄpemfo no nom no ma no ahoↄdzen na abofra a ↄhyε yafun mu no so no ho 

yε no dzen. Afei so ↄsan bↄ abofra no ho ban fi nyarba ho. Ͻnam dε nyinsen na awoo 

mu wↄ nsεm pii na Akanfo wↄ gyedzi bi dε dεm ↄhaw na amandzehun pii a ↄwↄ awoo 

mu no tum si wↄ ber a ↄbaa no ammfa obu na enyidzi amma no kun no anaa ↄafom 

no kun no ntsi, sε ↄbaa nyinsεn a onnyi dε ↄyeyaw no kun, onnyi dε ↄbaa no yε bↄn 

biara so tsia no kun no annyε dεm a, ↄdze ↄhaw bεba no do wↄ n’awoo mu.   

Sε ↄbaa nyinsen a ↄnnyε edwumadzen, wↄma no edziban pa ma odzi nye ndur pa ma 

ↄnom. Sε ↄpemfo no nya bosoom ebiasa a ↄhyε ase guar ndur na ↄnom bi so. Sε 

onndzii bosoom ebiasa a ↄnnom nhabandur osiandε edur no botum asεε nyinsen no 

osiand[ nna bↄgya no nnyinii (Mintah, 1996; Bosiwah na Kofuwa, 2009). Edur a ↄnom 

no bi yε abεdur a ↄdze yε abεnkwan. Edur a oguarbi nye ndua a woetwitwa anoa nye 

nhaban. Sε ↄbaa nyinsen a, ↄwↄ dε odzi edziban pa ama oeenya ahoↄdzen fofor. 

Edziban a ↄwↄ dε odzi bi nye nkontomire, paya, ekutu, nye mpuwa, ↄkↄtↄ na nwaba.  

Sε ↄbaa nyinsen a onnyi dε ↄyε kuna. Ͻtse hↄ a ↄmma obi mmfa n’ekyir. Sε ↄtse hↄ na 

ↄtsen ne nan mu a, onnyi dε obi bↄ tra. Onnkotow hↄ nndzidzi. Onnyi dε oyi n’efur 

anaa n’enumfu ho ma obi hu. Ͻmmbↄ ne tam ano pↄw wↄ ber a oefura tam no.Sε 

ↄbaa nyinsen a abosoom akron na ↄwo. Wↄtaa kan abosoom akron no fi ber a ↄbaa 

no ennhu no bↄgya enyim no (Odoom, 2013).  

Mbaa binom so wo bosoom akron dze kesi bosoom du anaa dubiako. Ndε mber yi 

dze nnyε fie nko na apemfo wo na mbom wotum so wo wↄ asopitsi. Akanfo amandze 

mu no, sε basia no ne ber so dε ↄwoo a, ↄkↄ ne maame anaa n’awofo hↄ kↄ wo. 

Nyimpa a ↄregye ]pemfo no awo w] fie nye ebusuafo no bi nkotsee na wↄkↄ 

n’awobea hↄ. Onnyi dε nyimpa hun biara ba awoe hↄ (Odoom, 2013).  

Akanfo wↄ akwan ahorow pii a wↄfa do to mba edzin naaso ne nyinara mu no, 

wↄnnhyε da nnyε amandze tsitsir biara wↄ ho gyedε ebusuadzin. Abadzinto yε 

amandze bi a Akanfo yε dze kyerε dε wↄagye abofra no afora atseasefo mu. Sε 

abofra no aba atseasefo mu dze a, nna dza wↄyε dze yε ahyεnsewdze wↄ ho nye ne 

dzin a wↄdze ma no no. Dεm dzin yina wↄfrε no ebusuadzin no. Akanfo wↄ gyedzi bi 

dε asaase a yehu na yεtse do yi yε wiadze a yεmmfa hεn enyi nnhu no ntoado ne 

dεm ntsi onyimpa biara a ↄwↄ asaase a yehu yi do no wↄ awofo bi a wↄwↄ asaase a 

yεmmfa hεn enyi nnhu no do (Mintah, 1996).  

Dεm ntsi Akanfo nnto mba edzin gyedε oedzi ndaawↄtwe ansaana. Dεm aber no na 

wↄka dε woeyi no efi tan mu anaa woeyi no efi atantandze mu. Wↄpra abofra no 

n’atamgowfi na ndzεmba a wↄdze esie wↄ ndaawↄtwe no mu nyinara kogu anaa 

kↄtow gu sumina do. Dεm no kyerε dε ↄnye ne maame a ↄwↄ asamanadze no edzi 

mpaampaamu. Ndaawↄtwe da no, abofra no ne nana soεr anapa tutuutu koguar 

abofra no na otwa ne hyirew siesie ne maame so ho dze hↄn kↄ abofra no n’egya fie 

kεgye ne dzin. 

Ber a wↄbεyε amandze no, ↄpanyin a ↄroboto dzin no dze abofra no to serε do na 

obisa awofo no, ↄyε egya no na n’ebusuafo no dzin a wↄpε dε wↄdze to abofra no. 

Tsetse no a nna nyimpa tum wo pii no nna amambra nye dε sε abofra yε banyin a 

wↄdze no to ne nana no nua panyin. Sε ↄyε basia so a, wↄdze no to n’egya ne maame 

no nua panyin (Odoom, 2013).  

University of Education,Winneba http://ir.uew.edu.gh



 

22 
 

Mfantseman mu mpo dze, nkyε wↄdze ma nyimpa kor noara mpεn ebiasa naaso 

ↄnam nwomasua na awo dodow ho ban a yεpε dε yεbↄ ntsi, ndε mber yidze obi tum 

dze n’abakan to n’egya anaa ne maame. Obi mpo tum dze ne ba to ne nyεnko anaa 

no dↄfo bi gyan. Nyia ↄroto dzin no dze ne nsa tseaba bↄ nsu mu mpεn ebiasa dze ka 

abofra no ne tεkyerεma do ka dε bi a, 

Kwesi, ndɛ ɔwo ntsi na yeehyia ha,  

Yεdze wo to wo nana Ɔpanyin Odum, 

Mma mmbεyε ↄyεkyerε na nnkↄ.  

Fa wo nana no suban no bi.  

Sε ese nsu a, se nsu.  

Sɛ ese nsa a, se nsa. 

Wo dzin ara nye Kwesi Odum-Asɛmpa 

Dɛm amandze yi n’asekyerε nye dε sε abofra no nyin a, mma n’ano nnyε ebien ebien. 

}w] dε ↄyε nokwafo. Afei nna ato dε woyi mpaa. Wↄma ↄpanyin no soεr bↄ mpaa serε 

nkwahosan, nyinkyεr na ↄpεnya ma abofra no.  

Wowie a wↄdze egya no ne ndzεmba a ↄdze riyi abofra no tan nye ndzεmba a wↄdze 

rema abofra no so pue. Ndzεmba no taa yε mpεtsea a wↄdze bεhyε abofra no ne nsa, 

kεtε, eguardze, ntar, nkokↄ, bayer na edziban ahorow bi ka ho. Sε ↄpanyin anaa 

nyimpa a wↄdze abofra no roto no no tse ase a ↄno so kyε abofra no biribi. Afei adↄfo 

a woehyia hↄ no so keka hↄn nsa adze dze bↄ abofra no atsena ase. Wↄhyε nsa no a 

wↄdze aba hↄ no ma obiara nya bi nom ansaana woetu apo (Odoom, 2011). 

 

 

University of Education,Winneba http://ir.uew.edu.gh



 

23 
 

2.3.3 Brayɛ na Bragor 

Amoah (2017) kyerε dε bragor anaa brapue yε amandze bi a wↄyε ma basiaba bi a 

oebu ne nsadze tsew noho na wↄdze pegya no ma ofi mbofra mu kↄ mpanyin mu. 

Akanfo gor bra dze kyerε dε basiaba no edu ne mpanyin mfe mu, ↄnnda ho nnyε 

abofra, mbom oenyin a obotum awar atsena no kun fie na ↄawo mba. Akanfo nnyi 

amandze soronko bi a wↄyε dze gye banyimba to mu dε n’enyi efir, mbom sε egya bi 

hu dε ne babanyin n’enyi efir a, ↄtↄ itur hyε ne nsamu na ↄdze no sua edwuma a 

ↄfata anaa ]dze no k] skuul. 

}boa no ma ↄnoara nya no kwa anaa nyambowa nye ahodze kakra na ekyir no ↄkɛgye 

ↄbaa bi awar ma no. Mpεn pii no sε banyimba bi hu dε n’enyi efir a ↄnoara dze noho 

hyε mpanyindze mu yε. Bi nye dε n’egya n’asafo ridzi dwuma biara a, ↄdze noho hyε 

mu dzi bi. Ndε mber yi dze bragor nntu huam osiandε nkorↄfo pii hu bragor dε ↄyε 

atsetsekwaadze, mbom mperwa-nyinsen dodow ama ahemfo pε dε wↄsan kεfa dεm 

amandze yi ba bio.   

Bragor gu mu ahorow ebien. Yεwↄ dza wↄgor basiaba no bra wↄ dan mu, osiandε 

basiaba bi wↄ hↄ a no sunsum mmpε bagua mu adze yε. Dza ↄtↄ do ebien nye dza 

wopue basiaba no wↄ bagua mu no. Akanfo nam bragor do kyerεkyerε ↄbrafo no 

ndzεmba pii fa abrabↄ ho. Sε basiaba bi nyinsen wↄ ber a wↄnngor no bra a ↄno 

wↄgor no kyirbra.  

Sε wↄrobↄgor bra a ↄbrafo no n’awofo totↄ ndzεmba kakra a wobehia no bragor ber 

mu. Ndzεmba no mu bi nye ahondzepa, seradze, anoatar, atam, nduukuu, amoase, 

asopaatsee, pawda, afe, kεtε, sawee, entuho, asowamuadze, mpεtsea, nsakↄndze, 

mpabowa, hweaseambↄ, kↄnmuadze na senimahuam. Wↄtↄ edziban na edziano 

ahorow so. Bi nye dwow, nkyirefua, ngo, borεdze nna nsa. Awofo no totↄ dεm 

ndzεmba yi nyinara dze hyε hↄn ba basia no enyimnyam. 

Akanfo tↄ dε wↄgor basiaba bi bra wↄ ber a oebu ne nsa ne mpεn ebien do. Wↄtweↄn 

ma obu ne nsa mpεn ebien dze hwε dε ana nnyε nyarba bi na ↄmaa basiaba no buu 

ne nsa asↄpↄn no a. Sε basiaba bi yε bra na ↄbↄ n’awofo amandzεε anaadε awofo 

noara hu a, wↄkↄbↄↄhembaa a ↄwↄ kurow mu hↄ amandzεε. Ͻhembaa no yε 

nhwehwεmu hwε dε ana basiaba no nyinsen anaa. Sε ohu dε onnyinsenee a, ↄma ho 

kwan ma wↄgor no bra.  

}yε a wotum gor mbasiamba beenu, baasa anaa dodow biara a oebu hↄn nsa bra bↄ 

mu ber kor noara, ntsi ↄhembaa no tum ma wↄbↄ dawur dε ↄbaatan biara a ne ba 

ekegyina gyinabew a ↄtse dεm na ↄayε ahoboa no mfa no nkↄ ama wↄaagor hↄn bra 

abↄ mu. Sε oibara nnyεε ahoboa dze a, wotum gor basiaba kor bra ma ↄyε yie; 

amambra nnsiw kwan. Akanfo frε basiaba a wↄreyε amandze yi ama no no ↄbrafo, 

sekyima anaadε ↄbranyi.  

Wↄwↄ kasambirenyi bi a wotum dze ma ↄbaa no. Wotum ka dε basiaba no ekum son, 

n’abε aber, ↄkↄ mfikyir, oebu ne nsa anaa ↄaso bↄn. Sε ↄhembaa no hu dε basiaba no 

mmfaa yafun na ↄpen do dε wↄngor no bra a, ↄno ahanamakye no basiaba no ne na 

hwehwε kyεnsegow bi bↄ mu dze fa kurow mu dze da no edzi dε wↄrobↄgor ne 

babaa bra ntsi obiara nkↄhwε bi.  

}yε no dεm ama obiara a ↄwↄ ne babaa no ho dↄno akεyε no mboa. Kurow biara wↄ 

mbaapanyimfo a wↄhwε gor basiaba a oebu ne nsa bra. Onnyi dε ↄbaapanyin no yε 

okunafo anaadε obi a oegyaa awar na mbom ↄwↄ dε ↄyε obi a ne mfe kↄ enyim na ne 

mba nyina so tse ase. Ͻbrafo no n’ayεnkofo no bi kεtsena ne nkyεm som no araa kesi 

ber a wobowie bragor no. Wↄkↄ no nsuna wↄhor ne ndzεmba so.  

Sɛ wɔrebɛka branyi no n'ano a, mbaampanyin no susuaw ↄbrafo no ho nhwi nyinara, 

mekyerε n’amaadze na no tumaamu nhwi nyina na wↄdze ankama twuw no ho. 

Beebi wotum susuaw anaa woyi basiaba no tsinhwi no wↄ kwan soronko do. Kwan a 

wↄbεfa do eyi tsinhwi no gyina sika a awofo no wↄ do. Sε awofo no yε adzefo 

papaapa a, woyi tsir no ma ↄyε dε ↄbaahembaa nedze.  

Sε hↄn nsamu ye kakra a, woyi ma ↄkↄ ase kakra, mbom wↄmma ↄnnto tsikwankura 

no. Mbom sε awofo no yε nnyi bi dze a, woyi tsir no ma ↄyε hyεnn dε ewia. Wↄyε iyi 

dze kyerε ahotsew na ahosiesie. Sε wowie a wotur no kↄ esutsen ho koguar no na 

wↄsera no nku, bↄ no pawda dze anoatar gu no ho ma no ho yε huanhuannhuam.  

Wↄdze tam fitaa bↄ n’asen na wogyaa n’enumfo gu do. Wↄsesa n’ahondze dadaw no 

na wↄdze fofor hyε no. Wↄdze no ho nhwi a woyii no ka ahondze dadaw no ho sie no 

wↄ esutsen no ho. Woyi mpaa serε abosom na ewuakↄr dε wↄmbεyε hↄn mboa wↄ 

bragor no mu. wowie a wↄsoa ↄbranyi no kↄ fie kεtsena asεsεgua do. 

Dapεn kor a wↄdze bↄgor ↄbaa no bra no, ↄnye n’anyεkofo a wↄwↄ ne nkyεn no sua 

nyimdzee pii fi mbaampanyin a wↄwↄ awar mu nymdzee hↄ. Wosua mbrε wↄnye hↄn 

kunnom bedzi nkↄmbↄ, mpa do agodzi, mba hwε, mbrε wↄyε edziban ahorow, 

nsaano edwuma, ndwom ahorow, asaw nye pii a ↄkeka ho. Wↄma mbasiamba no 

University of Education,Winneba http://ir.uew.edu.gh



 

26 
 

kwan ma wobisa nsεm a ↄfa abrabↄ ho na wↄma hↄn nkyerεkyerεmu a ↄfata. Ͻbrafo 

no nye n’anyεnkofo  nyina to nsa dzidzi ntsi ↄyε amamfo no asodzi dε wↄnnkεma 

edziban, nsuna nyena apa fie hↄ. 

Sε wↄdze ↄbrafo no fi esutsen no ho kↄ fie a, woguar no siesie no fεfεεfεw na wↄdze 

nkuto fow no ho. Wↄdze ndzεmba a wↄdze siesie no ho tse dε pawda, seradze na 

anoatar no bi si guamu ma obiara a ↄpε no fa bi yε noho. Anapa no na wↄdze ne 

tsena egua do. Wↄdze no tun ka egua no mprεnsa na nkyii wↄma ↄtsena egua no do. 

Wↄdze nkyen ka n’ano mprεnsa ma opuw gu mprεnsa. Ekyir no wↄdze nkyirefua a 

woanoa ho kakra ma no ma ]men. Gyedzi nye dε onnyi dε ↄdze ne se bↄ nkyirefua no 

mu. Sε ↄyε dεm a nna ↄkyerε dε ↄrowe ↄnoara ne mbadwowa. 

Sε wowie anoka no a, wↄdze ↄtↄ si h] ma mbofra a wↄwↄ sↄn mu hↄno fom dzi. }brafo 

no kyer mbofra a hↄn ho yε akↄndↄ beenu; ↄbaa kor na banyin kor na onntsie hↄn 

mma wonndzi edziban no bi. Ekyir no, ↄbrafo noara tow hↄn pon fεfεεfεw nye hↄn to 

nsa dzidzi. Siantsir a ↄkyer banyimba kor na basiaba kor nye dε ↄpε dε sε osi awoo 

kwan do a, ↄwo ntotomu. Iyi ekyir no ↄbrafo no n’awofo dze hↄn akyεdze ma no. 

Adↄfo binom so kyε no adze. Sε ↄyε basiaba a obu adze na ]y[ somakↄr a, onya 

akyεdze pii.  

Bragor no ba ewiei bεyε witↄree mbom nkorↄfo tsena ↄbrafo no nkyεn tow bradwom 

na wↄma anansesεm dze gyegye ↄbrafo no enyi araa kesi esuamu mpo. Sε adze kye 

a, ↄbrafo no siesie noho fεfεεfεw na ↄkↄ kurow mu kεdeda kurowmba no ase dε 

wↄkεyεε no mboa wↄ kwan ahorow nyina mu. Sε wↄgor basiaba no bra wie a nna 

ↄkyerε dε oesi awar kwan do ntsi obiara ↄpε no awar no botum akεpaa no abanyεn. 

2.3.4 Awar 

Akanfo gyedzi dε awar yεadze a Nyame hyehyεε maa ↄdasanyi no mu kor. Dεm ntsi 

wↄnntoto awar ase koraa. Awar nye ber a banyin na basia agye atomu wↄ amandze 

kwan do tsena bↄ bra d[ kun na yer. Banyin na ↄkεgye basia abanyεn fi n’awofo 

nkyεn (Odoom, 2011). 

Amoah (2017) kyerε dε awar yε ber a banyin na basia bi aka hↄn ho abↄ mu wↄ 

amandze kwan do na wↄtsena dε kun na yer. Akanman mu no, awar nkabↄmu no 

nngyina awarfo beenu no nkotsee do mbom ↄka ebusua ahorow ebien a banyin na 

basia no fi mu no so bↄ mu, osiandε sε asεm tↄ ebusua afanu no mu kor mu a, ↄyε 

ebusua kor no so n’asεdze dε wↄkↄboa ma wodzi dwuma biara a ↄfata ma yie tↄ yie. 

Mpanyimfo ebu bε esiw amandze ano dε, “S[ ↄka enyiwa a nna aka hwen”. Akanfo 

hↄn nhyehyεε wↄ awar ho nye dε ↄwↄ dε aberants[ anaa akataasia war wↄ ber a ↄaso 

awar. Sε obi so awar na ↄnnwaree a, kurowmba tsitsir n’ebusuafo na n’anyεnkofo 

mmbu no. Mpanyimfo bu bε dε‘awar no kwan war’ ntsi Akan awar ne gye na ne gyae 

nyina yε dzen.  

Sε banyimba bi hu basiaba bi na ↄpε no awar a, ↄnye ↄbaa no keka ma ↄgye pen. Sε 

ↄbaa no gye pen a, banyin no kↄbↄ n’egya amandzεε. Ͻyε so a sε egya bi hu dε ne 

babanyin bi aso awar a, otum war ma no. Egya no hwehwε ↄbaa a ofi fie papa mu 

dze ma ne ba banyin no. Ansaana wↄbↄkↄ ekebisa ↄbaa no ekyir no wↄyε 

nhwehwεmu fa ↄbaa no ho. Wↄhwε dε yarba bↄn bi tse dε abↄdam, kwata, enyifura 

anaa otwar dεm nnyi ebusua a hↄn dehyee rokↄ awar wↄ mu no mu. Wↄhwε bio dε 

suban bↄn bi tse dεmansotwe, ewisεm, enyiannsↄ, akwadwer nye pii a ↄkeka ho nnyi 

ebusua no mu (Odoom, 2013).  

Sε wↄyε mhwehwεmu no wie a, banyin no n’egya no tu nyimpa ma wↄkↄ kebisa basia 

no ase. Iyi nye kↄkↄↄkↄ no. ↄbaa no n’ebusuafo no yi to nkorↄfo a wↄkεgye awar no 

enyim dε wↄnkↄ na ekyir yi wↄakεgye hↄn ebisadze no ho mbuae. Sε wↄkↄ a, ↄbaa no 

n’egya fa mber frε ne ba baa no bisa no dε ana ↄpen awar no do a. Sε ↄbaa no ka dε 

ↄpen do a, ↄbaa no n’ebusuafo hyε hↄn nhwehwεmu ase. Wↄhwε dε yarba bↄn anaa 

suban bↄn a yεaka ho asεm dada wↄ basia n’afamu yi bi nnyi banyin no so n’afamu a. 

Sε woennhu dεm yarba bↄn anaa suban b]n wↄ nhwehwεmu yi mu a, egya no soma 

k] banyin no n’ebusuafo h] dε wↄmboaboa hↄn ho mbεyε ↄbaa no no ho adze 

(Bosiwah na Kofuwa, 2009). 

Sε da no du dε wↄgye awar no a, banyin no n’ebusuafo fefa ndzεmba a wↄdze 

rikehyia  ayefor no nyina kↄↄbaa no n’egya fie anaaso n’ebusuafie kεgye awar no. 

Amandze a wↄyε no, ↄsor kurow anaa ↄnam biara na dza wↄahyehyε dε wↄyε naaso 

wonnkotsir amandze tsitsir a ↄkↄ do wↄ awargye mu no.  

 

2.4 Ndzɛmba a ]dze Owu Ba 

Owu nam akwan ahorow pii do na ɔba. Odoom (2013) kyerɛ ndzɛmba anaa dza ɔnam 

do ma nyimpa wu wɔ akwan etsitsir a odzidzi do yi mu: 

Eduto: Obi tum to no nua anaa ne nyɛnko edur ma owu. Nyimpa no tum kɔ bosom 

do kɛgye tum anaa edur dze yɛno nua anaa ne ny[nko no ma owu fi atseasefo asaase 

yi do. Dza ɔma wɔyɛ dɛm nye dɛ, ebia na nyimpa no afom hɔn anaa wɔtan anaa hɔn 

enyi ber nyimpa no. Obi to obi edur dze yi no fi hɔ dɛ mbrε ↄbɛyɛ a ɔbɛgye onyia no 

ne dzibew wɔ edwuma mu efi ne nsamu na ɔno ɔakɛhyɛ hɔ. 

Duabɔ: Binom so gyina asɛm bi do bɔ ne nyɛnko anaa no nua dua ma owu. Duabɔ 

tum yɛ dza obi dze n’ano ka ebususɛm bi ma ɔba mu anaa ɔdze nkyirefuwa na 

hyenapo kɔ esutsen anaa nsutaae bi ho kɛkrantse gu do ma abosom suo mu dze ku 

nyimpa no. 

Akwanhyia: Binom so tum nam akwanhyia do hwer hɔn nkwa. Akwanhyia botum ayɛ 

lɔre akwanhyia, ehyiakwa bi tse dɛ dua ebu ekum obi, nsu afa obi, ɔwɔ aka obi ma 

oewu, ogya ahyew obi, dan ebu egu obi do ma oewu na dza ɔkeka ho. Dɛm 

akwambew yinom nyina tum ma nyima hwer no nkwa. 

Yarba: Yarba so tum gye obi no nkwa fi ne nsamu. Mbofra na mpanyin nyina tum yar 

ma wowu. Nyarba ahorow a nyimpa tum yar no bi nye etsirdzii, ayamukaw, yafun 

nhonee, tsipaa, nan nhonee, gyaprim, konduroku, na dodowara a ɔkeka ho. Dɛm 

nyarba ahorow yi na dza ɔkeka ho tum ma nyimpa dasanyi hwer no nkwa.  

Bayi: Abayifo so tum nam sunsum kwan do ku nyimpa. Wotum dan onyimpa oguan 

anaa apɔnkye wɔ sunsum famu na woku no. Abayifo dze nsɔhwɛ, ahokyer, asetsena 

mu atseetsee gu nyimpa do ma otum hyɛ noho akɔmfo wu. Wotum gye nyimpa ne 

nsamu siar na ndzepa nyinara na wɔdze yarba bi tse dɛ etwar, enyifurae, abɔdam, 

honam mfafakuwa no bi kyematɔ na sunsum yarba bi a no nkoe yɛ kona to no do ma 

owu. Bi mpo wɔ hɔ a, wɔma onya aban mu amandze ma ɔkɛda efiadze.  

Mpanyinyɛ: Sɛ obi n’nyi fir pii a, otum wu osiandɛ ne mfe no asa. Dɛm owu yi mu no, 

Akanfo fura tam fitaa dze kyerɛ dɛ nyimpa no enyin. Dɛm owu  yi ne ngyina fi Baebor 

mu. Ne dɛm ntsi Akanfo nntoto no ase koraa. Wɔfrɛ dɛm owu yi owupa, osiandɛ 

nyimpa too no kɔn na owui anaa wuu wɔ ne mber pa mu. 

Abawoo: Ɔbaa bi tum kɔ awoo do ma ɔbɔ fa. Dɛm owu yi mbasiafo nkotsee na ɔka 

hɔn. Ɔbaawofo no na abɔtoaba no nyinara tum wu, anaadε ↄbaawofo no wu. Dɛm 

owu yi yɛatseetsee na haw kɛsenara ma Akanfo. Iyi ma mbasiafo dodowara rokɔ 

nkotowee do a, nna hɔn nson gu gya mu (Odoom (2013, pg. 135).  

Akanfo hu no d[, s[ ]baa bi k]waeee na ]k] to a, nna d[m nyimpa no ay[ b]n bi ntsi na 

bosom bi dze ne nsa aka no ma d[m owu no aba (Nhwehw[mu). 

 

2.4.1  Owu Ahorow 

Akanfo hɔn gyedzi fa owu ho nye dɛ, otwar dɛ ɔdasanyi biara tum nyin nya mfe a 

Ɔbɔadze Nyankopɔn hyehyɛɛ maa no no ansaana obiara efi wiadze. Naaso sɛ yɛhwɛ 

a, nnyɛ dɛm na ɔtse. Binom tum nya lɔre akwanhyia anaa nam atowerɛnkyɛm bi do 

tum hwer no nkwa. Ne dɛm ntsi Akanfo nam hɔn nyimdzee do akyekyɛ kwan a 

nyimpa fa do wu mu akwan ahorow etsitsir ebien a ɔnye owupa anaa akrawu na 

atɔfowu anaa esianwu.  

Odoom (2011, 2013) kyerɛ dɛ owupa yɛ owu a obi atow no kɔn ewu. Ɔyɛ owu a 

nyimpa no enyin na ɔayar ma n’ebusuafo aper no kakra naaso Nyame ammfa no 

nkwa amma no ma oewu. Akanfo gye dzi dɛ ɔyɛ nhyira dɛ obi benyin na oewu. Ɔyɛ 

owu a onngyina nyimpa dasanyi n’ahyehyɛdze do. Ɔyɛ owu a ofi nyimpa no ne 

hyɛber. Dza ɔdze owupa (akrawu) ba nye yarba na mpanyinyɛ. Sɛ obi yar na 

mpanyimfo hu dɛ onyia no ruwu a, wogu n’anomu nsu. Iyi kyerɛ dɛ nyimpa no rutu 

kwan tsentsen ntsi ɔwɔ dɛ wɔma no nsu ma ɔdze kɔ. Akanfo gye dzi dɛ, sɛ obi wu wɔ 

ne mfe 70 ekyir a, onyia no ewu owu pa, osiandɛ wɔfa no dɛ onyia no bɔɔ bra pa ntsi 

na otumii nyinii no. Yarba wu n’eyiyɛ yɛ soronko kyɛn eyi nkaa no nyinara. Wofura 

tam fitaa yɛ dɛm eyi no. 

Kobi (2010) na Prempeh (2009) san kyerɛ owupa ase dε ↄyɛ owu a obi nyin ansaana 

ɔroto no kɔn ewu. Mpɛn pii no, ebusua no tum per onyia no kra dε ↄbɛsan aba nkwa 

mu bio. Sɛ wɔyɛ iyi nyinara na enntum antentam a, ofi mu. Mbrε ↄtse wɔ Akanfo mu 

no, Mfantsefo dodowara mmfa sunsum mu nsɛm tse dɛ dza ofi abayifo, abosom na 

duabɔ, mmbata owupa ho mbom wɔdze hyɛ onyia no ne nyin. Akanfo gye dzi dɛ, sɛ 

obi nyin ansaana oewu a, ↄnnkyɛr na ↄasan aba wiadze bio ama wɔasan awo no bio. 

Sɛ obi wu owupa a, Akanfo yɛ amandze gya no kwan fɛfɛɛfɛw mbrε ↄbɛyɛ na ɔbɔkɔ 

ekopue samanadze hɔ enyimnyam mu.  

Odoom (ibid) kyerɛ mu pefee dɛ yɛwɔ owupa anaa akrawu bi wɔ hɔ a Akanfo nnyɛ ho 

eyi. Dɛm owu no nye dza wɔfrɛ no kukuba, fɛba anaa fea (sodo) na obi a ɔnnhyɛɛ ne 

bra ase na ɔabɔ fa. Ɔkyerɛ mu dɛ kukuba nye owu a abofra bi a wɔawo no anaa 

wɔwoo no nnkyerɛɛ san n’ekyir wɔ awoe anaa owu mu. Wɔdze no to kuku mu anaa 

semina adaka bi mu kesie no wɔ sumina do. Wonnsie dɛm mbofra no wɔ ɔman esiei.  

Dza wɔyɛ nye dɛ, wɔpɛ pon kakraba bi si hɔ, na wɔdze kyɛnse kakraba bi si do dze 

nwera kata do. Ɔmamfo du hɔ a, wɔma no hy[ dzen, na wɔdze hɔn nsawabɔdze no to 

mu. Siantsir a Akanfo nnsosɔw dɛm eyi yi do nye dɛ, sɛ wɔsosɔw do pii a, mbofra 

nkaa no so botum ewuwu. Akanman mu no, sɛ obi nnwaree, na sɛ ofi mu a, ɔyɛ a, 

mpanyimfo nnsosɔw dɛm owu no do. Wɔnnyɛ ho eyi. Wɔyɛ amandze kakra dze gya 

no kwan. 

Amoah (2017) kyerε dε atↄfowu nye dε nyimpa bi nam akwanhyia do ewu, anaaso dε 

ↄnoara eyi no nkwa efi hↄ. Kwan a obi fa do wu atↄfowu no bi nye dε obi benya kaar 

akwanhyia, dua bobu abↄ obi ma oewu, obi a nsu afa no, obi a ↄrowo na oewu, obi a 

ↄabↄ no itur anaadε ↄnoara abↄ noho itur, obi a ↄasεn noho, obi a ogya ahyew no ma 

oewu, obi a ↄanom ewudur ma ↄafa ho ahwer no nkwa nye pii a ↄkeka ho. 

Kobi (2010) na Prempeh (2009) kyerɛ atɔfowu ase dɛ, ↄyɛ owu a Akanfo susu dɛↄyɛ 

putupruw wu a esian bi bata ho, anaa d[ obi bedzi noho dzεm. Sɛ obi wu akwanhyia 

wu a, Akanfo frɛ no atɔfowu. Nyimpa a oewu no yε ↄtɔfo. Atɔfowu no bi nye dɛ lɔre 

bobɔ obi, enyinam kandzea mu ahoɔdzenboku obi, dan bobu abɔ obi, abowa kɛse bi 

bɛkyer obi awe anaadɛ obi bↄkɔ awoo do atɔ, nye dza ↄkeka ho. Dεm owu ahorow yi 

nyinara yɛ akwanhyia wu. Akanman mu no, sɛ obi wu akwanhyia wu a, wɔfrɛ ne 

saman no dε ↄtɔfo anaa samantwɛntwɛn (Hw[ Bonsu, 1993). 

 

2.5 Akanfo Eyiyɛ 

Eyiyɛ yɛ amandze bi a Akanfo yɛ dze gya owufo bi kwan (Odoom 2013). Akanfo 

gyedzi nye dɛ, sɛ obi wu a, ɔkɔtoa n’abrabɔ do wɔ samanadze. Ne dɛm ntsi, wɔyɛ 

amandze fɛfɛɛfɛw dze gya no kwan dɛ mbrε ↄbɔkɔ ekopue nananom enyim wɔ 

enyimnyam mu. Ɔyɛ ber a ebusuafo na ɔmamfo dze enyidzi soronko ma owufo no. 

Akanfo wɔ botae (siantsir) ahorow ntsi a wogyina do dze yɛ eyi. Dɛm siantsir no bi na 

odzidzi do no (Hw[ Achana, 1993).  

Wɔdze kyerɛ hɔn gyedzi a wɔwɔ fa owu ekyir asetsena mu no ho. Akanfo wɔ gyedzi bi 

dɛ, sɛ obi wu a, dɛm nyimpa no kɔtoa n’abrabɔ do wɔ asamanadze. Dɛm ntsi wɔyɛ 

amandze dze gya no kwan dɛ mbrε ↄbɔkɔ ekopue hɔ wɔ enyimnyam mu. 

Wɔdze hyɛ owufo no enyimnyam. Akanfo wɔ gyedzi bi dɛ, onyimpa biara n’abrabɔ 

mu enyimnyamhyɛ yɛ ebiasa, n’awoo mu, n’awar mu na no wu ekyir. Iyi ntsi, sɛ obi 

wu a, wɔyɛ amandze ahorow dze hyɛ no enyimnyam (Mintah, 1996). 

Eyiyɛ yɛ amambra a wɔyɛ dze gya owufo bi kwan. Eyiyɛ yɛ Akanfo amambra. Ɔka hɔn 

abrabɔ ho. Iyi ntsi sɛ wokwetsir a, ɔnnyɛ yie, osiandɛ amambra wɔ hɔ yi, wɔnntoto no 

ase. Ɔyɛ hɔn asɛdze. Ɔyε ↄkannyi biara n’asɛdze dɛ sɛ no busuanyi bi ka beebi a, 

ɔbɛyɛ n’eyi. Iyi ntsi sɛ obi wu a, nna ɔnnyɛ adze fofor mma hɔn. Wɔdze serɛ mboa fi 

ɔmamfo nkyɛn. Ebusua a hɔn dehyee efi mu no hwer ndzɛmba pii, ntsi wɔyɛ n’eyi dɛ 

mbrε ↄbɛyɛ a ɔmamfo bɛba abɛyɛ hɔn mboa ma woeenya biribi dze atsew hɔn kaw 

(Danquah, 1968; Tjibeba, 1997; Prempeh 2009). 

 

2.5.1 Kwan a Akanfo fa do yε owupa ho eyi 

Sε obi yar na ebusua per nobiara na annyε yie na owu a, Akanfo wↄ nhyehyεε pa 

awↄyε dze gya no kwan. Sε obi yar dzendzenndzen na ebusuafo hu dε ↄnnkεtse apↄw 

a, wↄma busuanyi bi tsena ne nkyεn ama oeegu ne men mu nsu. Akanfo gye dzi dε 

owufo no rubotu kwan ntsi ohia dε ↄbↄnom nsu ama oeetum aafow koko a otwa 

adasa na samanadze ntamu no (Tjibeba, 1997; Prempeh 2009).  

Sε onya ba no dεm a, wodzi kan bↄ ebusuafo amandzεε. Ebusuapanyin no so tu bↄfo 

ma wↄkↄbↄ ↄdzekurow amandzεε dze se no eyi. Sε ↄwↄ mba a, no hokafo na mba no 

na wↄbↄ kaw no ne tsitsir, mbom sε yεhwε mu a, ↄyer na mba h]n ebusuafo na 

wↄhwε dzi dwuma biara a ↄfata. Iyi yɛ dza ɔtaa si Mfantseman mu, ne tsitsir 

Gomuaman ahorow no mu (Hw[ Achana, 1993). 

Ebusuafo hyε da a wↄdze besie fun no na wↄma ↄman no nyinara aso tse. Tsetseber 

do no, nna Akanfo nntaa mmfa hↄn fun nnto hↄ. Wosie no na wↄhyε da a wↄdze bεyε 

n’eyi. Ebusua biara wↄ dampan wↄ ebusuafie a wↄdeda fun wↄ mu. Wↄdeda no wie a 

obiara wↄ ho kwan dε osu dze kyerε no dↄ na wↄnye no dzi mpaamu. Adↄfo tↄ 

mpεtsea hyε fun no na binom mpo kyε no sika a ↄdze besi noho etu kwan no. Iyi rokↄ 

do no nyinara nna nkorↄfo wↄ esiei robↄ owufo no ne nda. Wↄbↄ nda no wie a, wↄma 

nkra to fiefo no (Wiredu, 1992). 

Ber so dε wↄto no adze mu a, wↄma ahↄho a wↄwↄ fun no ho nyinara twe hↄn ho ma 

ↄka tsir-ho-namno nko. Woyiyi fun no ho ndzεmba a wↄdze siesiee no ho no faara. 

Wↄdze no to adaka no mu na wↄdze ndzεmba kakra a obehia gu mu. Woyi mpaa na 

wↄto no adze mu na wↄdze no kↄ esiei kesie no. Esiei hↄ no woyi mpaa ana wↄaka 

anhwea egu no do. Wowie a wodzi ndan kↄ fie kεyε n’eyi. Akanfo wↄ afadze a wↄdze 

yε eyi. Akanfo taa fura tam tuntum na kↄben. Ͻtↄfabi na sε nyia oewu no n’eyi efir 

papaapa a, ebusuafo tum twa tam kor a ↄtaa yε fitaa (Tjibeba, 1997; Prempeh 2009). 

 

2.5.2 Amandze Ahorow a Akanfo Yɛ Wɔ Owupa Ho 

Akanman mu no, sɛ obi wu a wɔyɛ amandze ahorow dze gya no kwan fɛfɛɛfɛw. 

Amandze a wɔyɛ fitsi eyiyɛ no n’ahyɛse dze kɛpem n’ewiei na odzidzi do yi dɛ mbrɛ 

Achana (1993), Adu-Gyamfi (2010) na Odoom (2013) akyerɛkyerɛ mu no pɛpɛɛpɛr. 

Nkrato: Tsetse no sɛ obi bɔ fa (wu) a, wodzi kan dze nsa kɔbɔɔhen a ɔwɔ kurow no 

mu amandzɛɛ. Iyi ekyir ansaana woetum abɔ kuromba no nyina amandzɛɛ. Afei 

wɔma asomfo tsew hɔnho gu kwan do kɔbɔ ebusuafo a wɔwɔ akwantu mu no nyina 

amandzɛɛ ma wɔba. Ebusuafo no dze nsa kɛse owufo no ne yer anaa no kun (dε ↄyɛ 

banyin anaa basia) eyi. Tsetse no, sɛ obi wu a, nna wotum dze no to hɔ kakra 

ansaana woekesie no. Dza wɔyɛ nye dɛ, wɔbam fun no dɛ mbrɛ wobotum dze no 

ato hɔ ma edzi nda kakra ansaana woekesie no. Wɔbam no bɛyɛ ndaansa dze rokɔ 

ne ndaawɔtwe do (Mintah, 1996).  

Funguar: Sɛ owufo no yɛ banyin a, ne mbaa na mbanyin no n’ebusuafo na woguar 

no. Dɛmara so na sɛ owufo no yɛ basia a, ne mba mbaa na no nuanom mbasiafo na 

woguar no. Dza wɔyɛ nye dɛ, wobubu owufo no no bɔwerɛ (ne nsa na n’anan 

awerɛw nyina), na woyi no nsumaa mu nhwi so ka ho. Wɔdze nsuhyew guar fun no 

mpɛn ebiasa (Kobi, 2010).  

}ba panyin na odzi kan tu nsu no bi gu n’egya anaa ne na a oewu no do ansaana hɔn 

a wɔaka no aboa no ma oeguar fun no. Ansaana woboguar owufo no, ɔwɔ dɛ 

ebusuafo no dze eguradze bi tse dɛ sapɔw, entuho, semina, afe, pawda, eduhuam 

na ne nkekaho ba. Okunafo no na ɔdze dɛm eguradze yinom nyina bɛba.  Sɛ woguar 

fun no wie a, wosiesie no ho fɛfɛɛfɛw dze no to mpa mu ma ebusua, ɔman na adɔfo 

ba bɔhwɛ no (Danquah, 1968).  

Nkradzi: Wɔdeda owufo no wɔmpa do. Nd[ mber yi dze wotum deda owufo no w] 

adaka mu na wɔma ebusua, ɔman na adɔfo nye no bedzi nkra. Obiara ma no 

nantsewyie wɔ akwantu a orutu no mu. Sɛ owufo no yɛ Kristiannyi a, n’asɔrmba 

behyia tow ndwom si pe kesi adzekyee a wobesie no. Wɔyɛ ewufosom dze ma no. 

Sε ↄnnkɔ asɔr biara a, ɔno wɔgor agor ahorow bi tse dɛ apatampa, adowa, kete, 

ekurodo na dza ɔkeka ho dze ma no (Hw[ Bosiwah na Kofuwa, 2009). 

Esiedze: Akanfo nntoto hɔn amambra ase koraa. Osian dɛm ntsi wɔwɔ gyedzi bi dɛ 

owufo no rutu kwan akɔtoa n’abrabɔ do wɔ samanadze, ɔno ntsi wɔma no ndzɛmba 

ahorow a obehia no wɔ n’akwantu no mu. Dɛm ndzɛmba no bi nye: adaka a wɔdze 

no bɔto mu ekesie no, mba na wɔtɔ adaka no. Afei wɔdze kɛtɛ, mpadotam, sundze, 

ntwontwo, dwɔmpa, tam, ahondze na sika a ɔdze bɔtɔ nsu anom dze bi asan etua 

nsutwafo no kaw wɔ kwan mu no ma no (Kobi, 2010).  

Nsewnom so dze hɔn esiedze ba begya owufo no kwan kamakama. Ebusuafo dze 

ndzɛmba no gu n’adakaa no mu dze gya no kwan wɔ n’akwantu no mu. Ndɛ mber 

yi, sɛ owufo no kɔ asɔr na otua n'asɔr funsie tow a, asɔrmba noara gyina yɛ biribiara. 

Wɔtɔ adaka a wɔdze besie owufo no na wɔboa okunafo no ma ɔyɛ eyi no asomdwee 

mu (Hw[ Bonsu, 1993).  

Ndabɔ na funsie: Ebusuapanyin na ɔhwɛ ma wɔbɔ owufo bi ne nda. Ɔnoara so na 

ɔhwɛ ma wosie fun no. Ɔdzensa kɛma Dabɔhen ma ɔno so bɔ ne mamfo amandzɛɛ. 

Akanfo amambra mma kwan mma owufo no ne mba mmbɔ hɔnara hɔn egya anaa 

hɔn maame ne nda (Mintah, 1996). Mpanyimfo aka dɛ, “Obi a n’ekyir apaa no, nnyɛ 

ɔnoara na ɔpam” ntsi onnye dε ↄmamfo no gyaa mba no ma wɔbɔ hɔn egya anaa 

hɔn nã ne nda (hw[ Shino, 1997).  

Mbom sɛ mba no nnyɛ amandze wɔ kurow no mu a, ɔno ɔmamfo no bɔ hɔn kaw 

ansaana wɔakɔbɔ nda no. Sɛ worisie fun no a, ebusuapanyin na oyi mpaa ma wosie 

no. Sɛ wofi esiei reba a, ebusuafo no dze nkyensu si kurotsia hɔ ma hɔn a wɔkɔr 

esiei no dze hohor hɔn nsa ho. Ebusuapanyin na sɛ obi wu a, oyi obi fi ebusua no mu 

dze no dzi owufo no n’adze (Hw[ Achana, 1993). 

Eyiyɛ no ankasa: Sɛ wokesie owufo no ba wɔ da Memenda (otwar dɛ yehu dɛ nnyɛ 

Memenda nkotsee na Akanfo dze yɛ hɔn eyi. Wotum yɛ eyi wɔ Yawda na Fida so) no 

a, wotum dze eyiyɛ no toa do anaa wotu hyɛ da fofor. Iyi gyina ebusua no hɔn 

ahoɔdzen do. Eyimba no noa edziban ma ahɔho no. Mpɛn pii no, wɔka mbɔr 

(etsew), wɔyɛ dɔkon, wɔwɔw fufu, wɔnoa emo na wɔyɛ frɔwee asorɔtow dze ka ho. 

Nana na ne mpanyimfo bɛtsena ase ma wobue eyi no. Ɔmamfo na Adɔfo a wɔbaa 

nyinara bɔnsawa dze ma owufo no n’ebusuafo (Hw[ Adizie, 1993).  

Dzin kor so a wɔdze ma nsawabɔ nye ayɛdze. Sɛ obi kɔ eyi na ɔpɛ dε ↄbɔ nsawa a, 

onyia no dzi kan bɔ ɔman no nsawa. Owie so a, ɔbɔ ebusua a owufo no da mu no so 

nsawa ansaana ɔabɔ mba anaa okunafo a ɔkɔr n’enyi no nsawa. Siantsir a wodzi kan 

bɔɔman anaa ebusua nsawa nye dɛ wɔahwer adze kɛse ntsi wɔdze rekyekyere hɔn 

werɛ. Bio, nyimpa biara da ɔman na ebusua mu, ɔno ntsi ɔwɔ dɛ wɔyɛ biribi dze hyɛ 

no enyimnyam wɔɔman na ebusua no mu (hwɛ Agyekum, 2008). Eyimba no fura 

tam tuntum na kɔkɔɔ anaa kɔben. Iyi kyerɛ awerɛhow na enyiber. Sɛ owufo no yɛ 

panyin a, wofura tam fitaa. Fitaa gyina hɔ ma konyimdzi na asomdwee. Iyi kyerɛ dɛ 

owufo no wuu asomdwee mu. Okunafo, mba, ebusua na adɔfo nyina bɔ mu dzi 

asaw ma eyiyɛ no yɛ ahomka (Hw[ Danquah, 1968; Wiredu, 1992). 

Kawbu: Sɛ wɔyɛ eyi wie a, wɔkyɛ kaw. Nda a ɔtɔ do anan a ɔyɛ Benada (ogyina 

ebusua na ɔman ne nhyehyɛɛ do) no, ebusuafo no tsena ase bu hɔn kaw a wɔbɔe 

nyinara. Ebusuafona wohyia mu kyɛ kaw a ɔbaa eyi no mu. Wohyia mu wɔ hɔn 

ebusuafie na wobu hɔn kaw. Sɛ wɔtsena ase a, wɔhwɛ kaw dodow a wɔbɔe, nna 

nsawa dodow a wonyae. Sɛ kaw ba a, wɔkyɛ ma ebusuafo no tua. Sɛ wonya mfaso 

so a, wɔdze to ebusua no no foto mu. Afei woyi obi a obedzi owufo no n’adze. 

Akanfo frɛ dɛm nyimpa no owuodzi anaa adzedzifo. Sɛ wɔdze owuodzi no dzi adze 

wie a, ne mbambanyin ma no do to kɔn ho tu pawda gu no do dze no kyer[ ]man no. 

Nd[ mber yi woyi owuodzi no Kwesida a w]dze eyiy[ no reba ewiei no ma oibara hu 

ma ]man no dzi dase (hw[ Shino, 1997). 

Kunayɛ: Kuna kyerɛ dɛ obi dzi kun-na. Sɛ basia bi no kun wu anaa banyin bi ne yer 

wu a, amandze a wɔyɛ dze pa mbusu (sasa) a ɔwɔɔyer anaa okun no a noho kafo 

egya no hɔ no na yɛfrɛ no kuna no. Akanfo yɛ mbaa kuna kyɛn mbanyin, osiandɛ 

wɔgye dzi dɛ mbaa na hɔn sunsum no mu yɛ har, ntsi hɔn na wohia dɛm amandze yi 

ne kɛse. Siantsir a Akanfo dze okun anaa ɔyer to kuna mu nye dɛ: odzi kan, wɔdze 

pam sasa (mbusu) a ɔwɔ owufo no ho fi okunafo no ne nkyɛn. Ɔtɔ do ebien, wɔdze 

tsetsew ɔtseasefo no na owufo no ntamu (Hw[ Wiredu, 1992).  

Sɛ obi da kuna mu a, odzi ndaawɔtwe (dapɛn) ansaana woepue no. Akan amambra 

kyerɛ dɛ, sɛ banyin wu ma woyi no wuodzi a, owuodzi no tum war ɔbaa okunafo no. 

Amambra mma kwan mma ɔbaa a ɔda kuna mu nnkyia. Ansaana okunafo bekyia no, 

gyedε ↄatsew towa mu ana, osiandɛ wɔfa no dɛ mbusu wɔ no ho. Ɔbaapanyin na 

wɔma ɔhwɛ okunafo no do. Wɔdze kuna dɔsɔ to okunafo no n’asen. Okunafo nnhyɛ 

mpaboa, onndzidzi ewimbir. Kunayɛ boa ma ebusuafo no na okunafo hyia 

dwendwen mbofra a wɔwɔ ebusua no mu ho (Hw[ Bonsu, 1993). 

Ndaase: Sɛ woyi okunafo no pue a, ebusua na adɔfo dzi n’enyim ma wɔkɛdeda 

ɔmamfo ase. Ndaase mu no, wɔdze tawa bi kitsa okunafo no ne nsamu ma obiara a 

obehyia no anaa wɔbɛba ne fie abɛda no ase no, ɔtsew bi. Iyi kyerɛ dɛ, seseiara 

mbusu biara nnka okunafo no do bio. Ndɛ mber yi, wɔdze ndaase no fa kasafir do 

ma ɔman na adɔfo nyina aso tse (Odoom, 2011). 

Nana mbo: Iyi yɛ amandze a mbofra a wɔdze hɔn too owufo no yɛ. Sɛ obi wu na 

onyia no wɔ nananom a, ɔno mbofra no so yɛ biribi dze kaa no anaa dze hyɛ no 

enyimnyam. Dɛm amandze a owufo no ne nananom yɛ no na wɔfrɛ no nana mbo 

no.  Sɛ ber no dur a, Nananom no na wɔkyerɛ edziban a wɔpɛ na nam a wɔbɔwe. 

Nananom no yɛ dɛm ara dze kɛpem ndaawɔtwe. Ndɛ mber yi, osian skuulsɛm ntsi, 

wɔyɛ no dakor pɛr. Sɛ ndaawɔtwe no so a, ebusuafo no ma nananom no si kurom 

dze hɔnho kɛkyerɛ. Ber a wɔnam kurow no mu no, adɔfo tum kyɛ hɔn adze. Wɔnam 

nyinara nna wɔrotow ndwom (Hw[ Mintah, 1996). 

 

2.5.3 Ndabu wɔ eyiyɛ mu 

Amoah (2017) kyerεkyerε amandze ahorow bi a Akanfo yε wↄ ber a obi abↄ fa anaa 

wↄyε wↄ hↄn eyiyε mu. Dεm amandze no mu bi nye; 

Adzekye-enyim: Sε obi wu a, ebusuafo dzi adzekyeenyim. Dεm da yi nkan no nna ↄyε 

da ber. }yε Benada, Yawda anaa Memenda. Benada yɛ da a Akanfo dze bɔ bena dze 

dzi awerɛhow. Yawda so kyerɛ awerɛhowda dɛmara. Ɔno ntsi wɔdze dɛm nda yi yɛ 

amandze a ɔtsetse dɛm ama da no nye no mu dwumadzi no asaa. Sε wosie obi 

Benada a, adze kye Wukuda a, ↄyε danyin ntsi wonndzi adzekyeenyim na mbom 

wotu hyε Yawda. Ndε mber yi nkorↄfo pii bu hↄn enyi gu iyi do. Dza wↄyε nye dε 

ebusuapanyin no tu nsa ma amamfo a woehyia mu wↄ hↄ no na wↄdze da a wↄdze 

bedzi ndaawↄtwe no to gua (Mintah, 1996). Danyin y[ da w]mmfa nndzi dwuma pii 

w] d[m da no mu. Mpanyimfo d[, ]y[ da a w]dze y[ amandze ma nananom abosom 

mfatoho bi nye; Wukuda, s[ gye kyim na si apem pem enyim a behyia. Daber y[ siar 

da a w]y[ dwuma biara w] mu a ]y[ yie (Fieldwork). 

Ndaawↄtwe: Ndɛ mber yi sɛ obi wu a, wodzi ne ndaawɔtwe. Ebusuapanyin no dze 

nsa bↄ mpaa na ]dze nsa ne nkaa no ma amamfo na adↄfo-adↄfo a woehyia mu wↄ hↄ 

no. Sε wowie nsa no nom a, ebusuapanyin na ebusua kyeame dze da a wↄdze bεyε 

eyi anaadε wↄdze bogu nsa no to guana wotu dↄm no apo. Sɛ obi wu ma odu 

ndaawɔtwe a, ebusuafo na adɔfo hyia mu dzi ne ndaawɔtwe. Wɔyɛ ewufosom kakra 

dze ma no na wɔkyekyer ebusua a hɔn dehyee efi mu no werɛ (Hw[ Adizie, 1993). 

Dɛm ndaawɔtwe ne ndzii mu no, adɔfo keka hɔn nsa adze kakra na wɔdze boa 

ebusua no ma wɔdze boaboa hɔnho bɛyɛ eyi no. Wɔfrɛ dɛm sika no kubensu. Dɛm 

ndaawɔtweyɛ yi mu ara na ebusuafo hyɛ da a wɔdze bɛyɛ eyi no. Ebusua no paa tow 

a wɔdze bɛyɛ eyi no ma ebusuafo no ma obiara kedzi paa dze botua. Wɔdze sika 

kakra a wobenya no boaboa hɔnho dze kɔpem eyiyɛ da no. Wɔdze bi totɔ edziban na 

nsa asorɔtow dze yɛ eyi no ma ɔyɛ ahomka (Hw[ Wiredu, 1992). S[ owufo no annk] 

as]r ber a nna ]tse wiadze no a, ]no ebusuafo na ad]fo tse na ase ky[r kakra. Nd[ 

mber yi kurow no bi mpo dzi ndaaw]twe no ewiaber, na sika a wobenya no w]dze 

tuatua kaw a w]b]e. 

Adaduanan: Akanfo wↄ gyedzi bi wↄ dεm amandze yi mu dεd[m aber yinna owufo no 

no honam no aprↄw ma ne tsir atsew efi do ntsi wↄyε dze kaa owufo no. Dza 

wↄyεnye dε ebusua, adↄfo na anyεnkofo hyia mu wↄ ebusuapanyin no fie anaaso 

eyiadze hↄ. Ebusuapanyin no tu nsa na ↄdze bi bↄ mpaa na wↄnom nkaa no. Mbasiafo 

su dze kaa owufo no. Wowie a, wotu apo. Beebi a wonndzi adaduanan yi mpo, 

wↄkan da no ara na ebusuafo no nnhyia mu (Hw[ Achana, 1993). 

Adapεn esia: Sε nyimpa a n’enyi efir wu a n’ebusuafo dzi ne adapεn-esia. Mbasiafo 

bↄ ne dzin su. Ebusuapanyin tu nsa ma wↄdze bi yi mpaa. Wowie a wↄnom nkaa no 

na wotu apo (Hw[ Bonsu, 1993). 

Adapεn duebien: Nnyε ewufo nyina na wodzi hↄn adapεn duebien. Hↄn a wↄtsenaa 

ase na wonyinii kyεree na wↄbↄↄ bra a ↄfata no nna wodzi hↄn adapεn duebien yi. Sε 

woridzi da yi a, anafua a adze rebεkye no wosi pe kakra. Mbasiafo no bↄ owufo no 

dzin su. Nkan no dεm aber yi na woyi ↄbaa okunafo no fi no kuna mu (hw[ Shino, 

1997). 

Afe anaa afrenhyia: Owufo n’afe wodzi no dε mbrε wosi dzi n’adapεn-esia na adapεn 

duebien ara pεr. Iyi nyimpa a ↄhwε ma wodzi nye owuodzi no. Ͻma ebusuapanyin tse 

na otu nsa ma wↄdze yε amandze no. Sε wogu nsa no wie a, wotu adↄfo a woekehyia 

mu no apo. Afei ebusuapanyin no kↄ owufo no ne fie na wokobue n’adze do hwε ne 

ndzεmba a ogyae. Wↄbↄ mpaa na wↄkyε dεm ndzεmba yi ma tsir-ho-nam no wↄ ber a 

owuodzi no afa bi ewie. Wowie iyi yε a, nna ↄkyerε dε wↄakata owufo no n’ekyir 

koraa (Tjibeba, 1997; Prempeh 2009; Adu-Gyamfi, 2010).  

2.5.4 Kwan a Akanfo fa do yε ↄtↄfo n’eyi 

Akanfo hↄn gyedzi nye dε sε obi wu atↄfowu a ↄyε mbusu ma owufo noara, n’ebusua 

na ↄman mu no nyinara. Osian dεm ntsi hↄn eyi yε yε soronko koraa. Sε obi nam 

akwanhyia do wu a, wodzi kan yε atↄrmuadze wↄ beebi a owui no ansaana wↄdze nio 

fun no ahεn kurow mu. Wↄnndeda ↄtↄfo wↄ fie mbom wↄdeda no kurowtsia anaa 

gua do. Wↄmmfa no nnhεn ebusua fie koraa, osiandε wↄgye dzi dε ↄba no dεm a no 

ho mbusu no bodwir ebusua no nyinara (Amoah, 2017).  

Akanfo mma kwan ma obiara nsu no. Akanfo nnsie fun ewiaber, mbom anapa anaa 

aber a wi akↄtↄ naaso ↄtↄfo dze wosie no ewiaber ketekete. Wosie ↄtↄfo wↄ atↄfo 

esiei. Wↄnnto no abadzin. Wogu ↄtↄfo nsa ewia ketee. Akanfo yε iyi nyinara dze 

kyerε dε onyia no ammfa kwan papa do wui ntsi wↄnngyegye dεm owubↄn no enyi 

koraa wↄ kurow mu (Hw[ Adizie, 1993). 

 

2.6 }hen N’asεdze 

 Ahendzi yε adze kor a ↄda ho ara yε edwuma wↄ Ghana. Ghana mbra a wodze bu 

ↄmanyi mekyerε “The 1992 Constitution of Ghana, article of 270 of clause 2”, no bↄ 

ahendzi ho ban fi mbrahyεbaguamu mfeefeemu gyangyan ho. Dεmara na mbra 

krataa no kyerε dε, mpɛn no, ↄhen yε obi a ofi ebusua a ↄfata mu na woedzi no ho 

dase atow no do aba anaa eyi no na wↄdze no esi egua do dε ↄhen anaa ↄhembaa wↄ 

amambra kwan do.  

Akanman mu no, ↄhen yε obi a odzi no nkorↄfo enyim wↄ amambra kwan do. Adwen 

a ↄtaa Akan mpanyindzi ekyir nye dε, ahemfo na wↄapaw hↄn dε wↄnhwε ↄman no 

ne mbra, nhyehyεε na sunsunsεm do. Dεm nhyehyεε korↄngyen no ma ahemfo no 

tum dεwondzi hↄn mamfo do. Sε dεm dze a, ohia papaapa dε ↄhen bi nya tum wↄ 

mbra kwan do wↄ nhyehyε krↄngyenn tse dε ebusuadehye na ↄman no mu ahemfo 

kuw mekyerε “National House of Chiefs” (Dawson 1947:66). Akan ahendzi no gyina 

ebusua nhyehyεε do.  

Dεm nhyehyεε yi no, ↄhembaa no nye ebusuapanyin no paw obi dε wↄb[kyer no 

]hen. Ͻhen no gyina hↄ ma ewuakↄr ↄnam dε ↄnam bɔgya do nye hↄn wↄ twaka. 

Amandze ahorow a wↄyε dze si hen no ma ↄhen no akwangya dε ogyina hↄ ma 

ewuakↄr. Iyi kyerε dε, ↄwↄ dε ↄhen no bↄ asεndzi biara a ↄbↄkↄ do no amandzεε kyerε 

ewuakↄr ama wↄaatse anaaso dε woeehyia hↄn a akasakasa sii hↄn ntamu no. 

Ahemfo yε sunsum mu nkorↄfo, ne dεm ntsi ↄwↄ dεw]dze ekyiwadze ahorow bↄ hↄn 

ho ban (Danquah, 1968).  

Sε wosi ↄhen no adze do pεr, ne gyinabew bεyε adze a no ho tsew. Ekyiwadze 

ahorow na ↄma iyi si pi. Onnkotum eku obi, dεmara so na obi innkotum eku no annyε 

dεm a ewuakↄr no dze ↄhaw bεba dεm ebusua no do. Onnyi dε ↄdze n’anan to famu 

nantsew annyε dεm a obopurow. Sε opurow a, gyedε wↄyε nyankomadze dze siw 

ↄhaw a ]bεba no ano kwan. Onnyi dε no tun ka famu (Adu-Gyamfi, 2010).  

}no so dze ↄhaw kεse bεba. Dεm ekyiwadze ahorow yi kae ↄhen no nye nkorↄfo dε ne 

gyinabew no yε adze a ↄyε hu na no ho tsew. Ͻno na ↄtsena nananom hↄn egua ho. 

Ͻnam dεm ntsi, wↄdze enyidzi a ↄfata ma no. Tum a ↄhen no wↄ a ↄdze hwε dε 

nkorↄfo nnkεyε ekyiwadze ahorow nye dza ↄbↄ no ho ban no ntsi na yεka dε ↄyε 

asaasewura. Kastenbaum (1977) kyerε dε ber a nna aborↄfo no nnyae mbedzii hεn 

do no nna ahemfo yε asaase ewuranom.  

Dεmara so na Danquah (1968:120) so si do dua dze kyerε dε hεn amambra mu no, 

hεn gyedzi nnhyε da nnyi seseiara na daakye awoo ntoatoado a ɔyɛ Ɔbↄadze 

n’akyεdze no do. Na mbom yebu akontaa ma ewuakↄr wↄ ntotoe pa a yεayε afa 

akyεdze yi ho. Ewuakↄr no ma ↄhen no tum dε ↄmfa mbↄ abↄdze mu mba a 

Nyankopↄn dze akyε hεn nkankan asaase na nsu ho ban. Ne gyinabew no ho hia ma 

atsenae ho bambↄ ankasa anakasa. 

 

2.6.1 }hen No Dwumadzi 

Mbrε ↄhen n’asεdze na no dwumadzi tse ntsi na wↄhyehyε ekyiwadze ahorow dze bↄ 

atsenae ho ban ndε mber yi no. Bio, gyedzi a Akanfo wↄ wↄ sunsum dwumadzi mu 

ma yehu mbrε wↄnye atsenae nkitahodzi tse. Nkorↄfopii nntse Akanfo ase ↄnam hↄn 

amambra no ho mfaso a ↄyε ngyinado na mbrε wosi hu abↄdze. 

Hacket (1989) kyerε dε sε etse nyimpakuw bi hↄn amambra ase a, nna ebεtse hↄn 

abrabↄ so ase. Dza ]kaa yi da edzi w] d[m ns[m yi mu: Nsonsonee w] dza osi na mbr[ 

nyimpa n’amambra si ma ]tse dza osi no ase. Yesusu dε, ndzεmba bi kↄ do naaso ↄyε 

dza ↄhyε hεn adwen mu na yεgye tum dε ↄrokↄ do. Nyimpa hↄn amambra nye hↄn 

adwen ma wohu ndzεmba a ↄkↄ do dε mbrε hↄn amambra na hↄn adwen tse. Ͻwↄ dε 

yεhwε Akanfo hↄn amambra ho dze tse hↄn gyedzi a ↄbↄ abↄdze ho ban ase. Sε 

yεbεtse Akanfo ase a, gyedε yεhwε mbrε hↄn som sitse na nnyε mbrε Kwesi Borↄnyi 

aka afa ho no dε mbrε ↄbεyε a yebeyi adwembↄn a yεwↄ wↄ Akanfo ho efi hεn tsir 

mu (Bosiwah na Kofuwa, 2009). Nd[ mber yi w]ma ]hen kor tsenaa eyi mpa do hw[ 

toto ndz[mba w] ber a ebusuapanyin na eyi no baanodzifo ka ho ma biribiara k] do 

t]]tsen (Nhwehw[mu). 

 

2.6.2 Ahemfo Eyiyε 

Akanman mu no, sε odzikurow, ↄhen anaa ↄmanhen bi yar a, yεka dε ↄkyeame yar. 

Ͻyε mbusu kεse dε obefi obi n’ano na ↄaka dε dεm nyimpa yi no mu bi yar. Ͻkyeame 

yar a, ahemfie nsumankwaafo na wↄsa no yar. Na sε nsumankwaafo yi pem do na 

ↄyε dzen a, mpanyimfo soma kehyia enunsifo a wↄtse apↄw nye nkramofo a wↄfow 

mpata we esuman no ma wↄba hↄ.  Sε ↄbano dεm a, ↄhembaa na amambra mu no 

oyi ano mbusu (Mintah, 1996).  

Amandze mu no, Gyaasehen, Ankↄbeahen na Dabewhen na wↄhwε ↄkyεm ma wↄsa 

no yar. Dabiara anapa ↄhemabaa dze nsa kↄ nkↄnguafie dze kogu nkↄngua akεse no 

do yi mpaa ma hↄn nyinara frε abosom na nsamamfo dε wↄbehyirahyira enunsifo no 

nsa do na sε nsu mpo na wↄbεsaw ama ↄkyεm anom a, oeeya ahoↄdzen. 

Sε yarba no mu yε dze a, Banmuhen, Nkↄguasafohen, Gyaasehen, Akyeamehen, 

}hembaa anaa dε hↄn a amandze ma ho kwan dε wↄkↄ nkonguafie no dze nsa kↄ hↄ 

dze keyi mpaa serε ahoↄdzen ma hↄn wura. Merekasa yi na nyimpa a wↄdze hↄn eyi 

mbusu no nnyε adzewa. Sε wↄpem do na sε hↄn a wↄtse yar no ho no hu dε ↄnnyε yie 

a, wofi hↄ ma ]dan ebusuasεm (Mintah, 1996). Sε ↄba no dεm a, amambra mu no, 

Dabewhen dze nna ↄwↄ hↄ. Ͻbaapanyin no bram ↄhen no na ↄtsena n’ekyir na 

nanahembaa egu n’anomu nsu aka dε bia, 

‘Osimesi ee! Nsu nye yi oo’ 

Ebusuafo, Asona yεmmper kwa 

Na wↄma wo nsu no 

Eb[n osimesi na ↄma wo nsu no? 

Benkum, Nyimfa na Adↄntsen 

Na wↄma wo nsu no 

Kurowtsihen nye Akwamu, 

Oyoko, Gyaase, Ankↄbea na Kyidↄm 

Na wↄma wo nsu no! 

Sε ↄhembaa no gu n’anomu nsu wie a, ebusuapanyin anaa akyeamehen dze nsa yi 

mpaa. Afei Dabɔhen siesie hↄ ma Gyaasehen ma wↄtow abow mu ma ahemfie hↄ taa 

dzinn. Gyaasefo nkotsee na amandze ma hↄn ho kwan dε wↄgor wↄ ahemfie hↄ. Hↄn 

a wↄrotow dame rotow, hↄn a wↄrotow ↄwar na osikyi tow. Wↄgor dε mbrε hwee 

nnsii. Osoodefo furufuruw tↄ anaa dε wↄnoa edziban wↄ ahemfie h] amma hↄ gya 

enndum na tum no eygina fie hↄ daa nyina. Ebusuafo hyia hu kwan a wↄbεfa do ayε 

eyi no. Wobubu n’awerↄwba na adze nyina (Kobi, 2010).  

Wↄhwehwε saw fofor na ndzεmba a wↄdze boguar no nyinaa. Nsunoafohen ma 

wↄdze nsu kesi gya do. Sεnsu no dↄ a, wↄk[ma fun no do koguar no. Ansaana 

wↄbεma fun no do no, ↄkyeame anaa ↄhembaa dze nsa yi mpaa. Wↄbεtse no nna 

eguaree mbεn so gu do. Sε woruguar ↄhen yi a amandze kwan do no, akyεmpemhen 

na osuo saw fofor no mu dze tu nsu gu ne papa no do mprεnsa ana woeguar no (hw[ 

Shino, 1997). 

Woruguar no nyina nna mbεn gu do. Amandze mu no wↄdze ↄhen yi tsena n’akↄngua 

do dε bia asεsεgua ber a ↄtse ase no nna ↄtsena do dzidzi no do mbrε ↄbεyε na no 

sunsum bↄkↄ akↄngua no mu na sε daakye bi worupun egua dze akaa no a, ↄno na 

wↄdze yε. Sε woguar no wie a, dabewhen dze tam fitaa kεma hↄn (akraguarfohen, 

akraguarfo, ebusuafo) a woguaar no wↄ eguaree hↄ ma wↄdze kata fun no ho dze no 

fi hↄ kↄ aserae kεma aserahen. Sε wodu hↄ a, aserahen ker sika mfutuw bↄↄhen 

n’amoansee ano (Hw[ Mintah, 1996; Odoom, 2013). 

Wↄdze no fi hↄ kↄ bea a odzidzi dabaa no. Dεm mber yi na Soodehen ama wↄdze 

borεdze eesi gyado efurufuruw tↄ dze ekesi pon kεse do wↄ hↄn edzidzii. Wↄdze 

edziban no kesi hↄ pεr a wobɛtse no nna mbεn gu do. Ber a edziban akεse no sisipon 

no do no na mbεn gu do no nna osoodefo nkumaa repra do. Ahen mba ridzi hↄ nd]fir 

no nna gyaasehen so ridzidzi dεmbr[ hwee nnsii (Kobi, 2010).  

Wↄdze no kↄ Fotosamfo hↄ dze no kesi prama do. Afei Fotosamfo nye Sanaahen ker 

sika futuw a wↄdze bεyε eyi no ma Gyaasehen, ebusuafo na ebusuapanyin. Dεm 

mber yi dabewhen siesie kεtε wↄ dabew kεse hↄ a wↄdze ↄdεεfo bↄto. Wↄdze nsaa 

dura dan no mu na famu nyina. Nsumankwaa hen anaa ↄhembaa kuruw suman wↄ 

dↄw a woefura do dze bobↄↄhen no. Aserahen dze adze a nku wↄ mu ba bohue sika 

futuw dze gu adze mu dze sera ↄhen yi ma ↄyε gonn dε owia (Wiredu, 1992).  

W]dze ntwoma twa no asafe wↄ ne koko do dze besi n’abestir. Afei dabewfo ma no 

do dze no kↄ dabew kεse do kofura no tam, dze sika kↄkↄↄ fa no ho ma noho yε hu. 

Sε wowie no ho esiesie dze no to mpa do a nna ahenananom na menatofo a wↄyε 

ahennananom dze hↄn mena akεtsena hↄn nana enyim benkum na nyimfa do dze 

apra no ho. Akraguarfo a hↄn mu biara dze ne sika ato ne kↄn mu, etwitwa hyirew a 

wↄnye menatofo na mfoasoafo nyinaa abↄ ntwuma so wↄ hↄ bi (Odoom, 2012).  

Odoom (2013) kyer[ d[ abofra a ↄso ↄbaaman kyεw esiesie no ho tse n’enyim. 

Edumfo, abrafo na werεmpεfo sↄ gya wↄ gyaase kεse mu dze hↄn nsa bobↄ hↄn kↄn 

mu tsew bi dze b] kwan do. Ahenyernom nyinaa dze nsa bobↄ hↄn mu tsetse ↄdapan 

mu. Obiara tsena famu gu egyabra. Afei abrafo begyina ↄhen n’enyim dze akↄmfo 

bεkyerε n’enyim moma no. Abrafo amoma no si a nna kyen sin, mpintin, na mbεntsia 

agye do. Ͻhen akyeame a Akanfo frε hↄn ↄhen yernom yi nyinaa furafura kuntunkun 

bobↄ abↄtsir dze ntonko kↄkↄↄ sesa ho twa asafe kyerε dε hↄn so yε ekunafo. 

Gyaasehen fura kuntunkun anaa dε ↄhyε bataker kεse a wↄdze nsεbε abor mu twↄm 

twa asafe dze menankↄnson na nyina gu no kↄn mu ((Tjibeba, 1997; Prempeh, 2009; 

Kobi, 2010). 

 

2.6.3 }hen N’esiedze 

Adu-Gyamfi (2010) kyer[ d[ tsetse no, esiedze a nna amandze ma ho kwan ma 

gyaasehen dze sie no wura ↄhen nye tam, nsa, sika futuw a ↄyε mpreguan anan, 

nyimpa bεyε beenu a woewura hↄn supↄw dze menankↄnson na abiredua kↄkↄↄ egu 

hↄn kↄn mu abↄ hↄn tↄprεson. Ͻdze n’esiedze du hↄ a, mfoasowahen anaa dε 

ↄkraguarfo a okura sekan a amandze ma no ho kwan ma odzi no dwuma. Sε ↄba no 

dεm a wↄdze ka ntam kyerε ↄhen no na ↄdze hyε ne nsa ma ↄdze ka ntam kyerε no 

wura ↄhen no fun no dε, 

“Mekã ntam dε, 

Emi na wↄfrε me osimesi.  

Ͻman yi ne gyaasehen nye emi  

Sε ↄnnyε ↄdomankoma owu  

Na abεfa hεn wura ↄhen dze no kↄ,  

Na nkyε ↄyε ↄko ano na aba dε wɔabεker no , 

Na nkyε emi nye Annkↄbea na Apεsεmaka,  

Dↄmakwaa na Kyidↄm annko anngye no a, 

Nkyɛ moto ntam”. (Hw[ Mintah, 1996).  

N’ano si pεr a nna ↄdze akↄmfo no ato ne tsir dze ne nsa nyimfa asↄbea a sika wↄ no 

na ↄdze benkum asↄ ano fakor a dadze wↄ no dze etu ntsen. Osu yi ekyir no ↄdze 

akↄmfo no ma nyia ↄdze ma no (Amoah, 2017).  

}dze n’adzesiedze a okura no no fa ↄkyeame no do dze ma nyia eyi no hyε ne nsa. 

Ahemfo nkaa no so bosua dεmara a hↄn esiedze ka ho. Edumfo anaa abrafo kyer 

ↄhen yer, ↄkra anaa ahenkwaa wurawura hↄn supↄw kum hↄn dε wↄnkↄsom ↄhen a 

oewu no. Ne tsitsir no wokum (Dabewnyi, Eguareenyi, Aseranyi, Soodonyi, 

Ͻfotosamfo na Sanaanyi). Iyi ekyir no wↄdze oyiwan twerεw ↄman no nyina tsir do 

nhwi dze gu ↄhen n’abobow ano ma obiara bↄne tsir ho ntwoma. Dεm ↄman no 

nyinara tsir do nhwi a woyi no ase nye dε, ↄhen aka nkyen egu yi nky[ ↄsε dε nyimpa 

nyinara wu kegya no asaman, naaso ammba dεm ntsi obiara dze sekan ka ne tsir yi 

ne tsir do nhwi dze tↄ ne tsir dε woennku no (hw[ Shino, 1997). 

Wↄhyε da a wↄdze bεkyer no ato dan mu, mbom wↄmma nyimpa no nntse osiandε 

bia nyimpa no mmpε ahen dzi no ntsi otum guan anaa ↄdↄ hatse. Ber no so a, nyimpa 

kakra kↄhwehwε beebi a ↄdehye a woribesi no hen no hyε, w]kεkyer no to kↄn ho na 

wotutu pↄwda gu no do. Wↄtow asafo kyen do, wↄbↄ no ehumbo bↄↄman adze. 

Wↄdze no twa ↄhen pusuban ho mprεnsa na ekyir no woekesian no wↄ pusuban no 

enyim na wↄyεamandze biara ↄfata dze no hyε ne nananom ewuakↄr na abosom nsa 

ansaana wↄasoa no kↄn ho bio akↄto dan mu (Hw[ Mintah, 1996; Odoom, 2013). 

Wↄdze no to dan mu ndaawↄtwe asaana woepue noma oesua akyerε ne mamfoe. 

Wↄpa no ho tam a ofura anaa dε woyi n’atar a ↄhyε no ma ↄhembaa no ma ↄdze 

kesie na wↄdze tam fofor fura no. Sε ndaawↄtwe no so dε woyi ↄhen no pue ma osua 

kyerε ne man a, ewimbir a adze rebεkye ma woepue no no, wↄnye no kↄ nkↄnguadan 

mu dze no tu kεka ne nananom egua mprεnsa (Hw[ Bonsu, 1993).  

Beebi wↄdze tam kyekyer n’enyi ma okeyi akↄngua no mu kor. Onnyi dε ↄdze ne nsa 

si akↄngua no mu kor do. Beebi so ↄnntse dεm osiandε ebusua no nyim nyia orikedzi 

n’adze. Sε oyi egua no a, otum bεyε ↄhen a ↄtↄdo ebien, ebiasa, anaa anan a 

ↄaatsena egua no do (Amoah, 2017). 

Wↄyε amandze dze no tun ka egua no do mprεnsa nam do dze nananom hↄn sunsum 

hyε no mu. Sε wↄdze no tun reka egua no a, ↄbaahembaa a mpεn pii no ↄyε ↄhen no 

ne na anaa n’akyerεbaa no hwε dε sɛbew ne banyin nnkεka egua no. Gyedzi nye dε 

sε ↄannhwε ma ne banyin kεka egua no a, onnkotum awo; ↄbεyε saadwe. Wowie a 

woyi mpaa wↄ nkↄnguadan no mu na wↄdze no san kↄto dan mu. Adzekye dε ↄwↄ dε 

osuae kyerε ne mamfoe a, wↄbↄgua na wↄhyehyε ↄhen no gↄsↄↄ tsena apakan mu 

bↄↄman adze. Sε ↄnnyε apakanhen a, ↄno ↄnantsew famu bↄ ↄman adze. Wↄbↄ 

bↄmbaa na ahenyer ahorow ma ogyina guamu saw dze n’ahoↄfεw kyerε ne mamfo 

(Tjibeba, 1997). 

Odoom (2013) kyer[ d[ s[ wowie a, wↄdze ↄman no n’akomfowa kitsa ne nsamu ma 

osuae kyerε ↄmamfo no dε ↄbεyε etuhuakyε na setsie ama hↄn wↄ ber biara mu. Sε 

orusuae a, ↄbaahembaa no tsena egua a ↄhen no rebεtsena do no do ma ↄhen no 

suae ma no. Sε osuae wie a ↄhembaa no dan egua no ma no ma ↄtsena do. Sε ↄyε 

ↄmanhena, ahemfo nkaa no so suae kyerε no dε wobedzi n’asεm do akwan nyinara 

mu. Sε ↄhen no rusuae akyerε ne mamfoe no a ↄka dε;  

Emi Nana Osimesi a motↄ do ebien, migyina me mamfoe enyim 

suae ndε dayi. Dε sε wↄfrε me anapa o, ewia o, ewimbir o 

Mebεba. Sε wↄfrε me na mammba a, moto ↄman ntam. Musuae 

miyi yarba. Sε wↄfrε me na mammba a, nna mesi akomfowa yi ne 

tsir adze. (Fieldwork)  

}hen no suae mprεnsa, na kor biara n’ewiei no sε odu bea a ↄka dε“nna mesi 

akomfowa yi ne tsir adze” no a, nna ↄdze akomfowa a okitsa no n’ano esi famu. Sε 

osuae wie a, wↄma ↄtsena egua no do (Fieldwork).  

 

2.6.4 }hen n’eyiyɛ mu amandze 

Akanfo hↄn eyi kor a wↄnntoto no ase nye ↄhen n’eyiyε. Ͻhen yε obi a ↄnnyε nyimpa 

kumaa wↄↄman mu, ntsi sε owu a mbrε wosi dze no wu to gua yε soronko koraa. 

Mpεn pii no wↄdze owu no ho amandzεε suma kakra na wↄyε ho amandze na 

atↄrmuadze nyinara ansaana ekyir no wↄdze ato gua (Hw[ Mintah, 1996; Odoom, 

2013). Otum dzi dapεn anaa mpo bosoom ana wↄada owu noedzi. Siantsir a wɔyɛ 

dɛm nye dε ↄyɛ nyimpa a odzi mu. Sε ↄhen wu adza wↄtaa ka nye dε ‘Nana kↄ ekuraa, 

Asaase apaa, Menankↄnson esi netsir adze, Odupↄn kεse etutu anaadε Nana akↄdↄm 

ne mpanyimfo (Hw[ Owiredu 1992, Mintah 1996). Sε ↄhen bi wu a, wↄma 

ebusuapanyin n’aso tse. Afei so ebusua dehye no mu mpanyimfo nyinara wↄbↄ hↄn 

amandzεε. Ͻyε a dza yehu nye dε mbanyin na mbasiafo nyinara fura kↄben na wotwa 

asafo. 

}hen wu a wↄhyε no akyenkyendur dze no to hↄ kakra ama oeetum aatoto ndzεmba 

yie ansaana woesie no. Ͻnam edur a wↄdze hyε no ntsi otum da hↄ bεyε dapεn na no 

mboree a ↄnnsεe. Dεm aber yi ohia dε obiara bεyε ahwεyie. Sε ipuepue basabasa a, 

annyε a wo tsir bↄtↄ. Ber so dε wosie ↄhen no a, wↄdeda no ebien; kor yε dza 

ↄyεowufo noara, nna kor so yε n’ahonyi. Wↄtaa deda ohonyi no wↄ asa do nna 

wↄdeda owufo noara wↄ piamu. Dεmara so na wↄyε fundaka ebien a wↄdze kor biara 

bↄto mu. Ber a wↄadeda nana no, ahemfo nkaa no to satsen bↄhwε hↄn nua a oenya 

ne beebi kↄ no. Ansaana wↄbↄhwε fun no gyedε wotwa oguan dze no bↄgyaa gu 

abow n’ano ma obiara dze ne nan tsia mu ana oetum akↄhwε osiandε ↄhen nnhwε 

fun (Fosu 2000).  

Sε wↄreyε ahenyi a onnyi dε obiara gyaa n’anyεnbowa ma ↄnantsew basabasa wↄ 

gua do. Anyεnbowa biara a obopue gua do no wokum no kwa. Iyi ntsi ↄwↄ dε obiara 

ka n’anyεnbowa gu buw mu. Dεm aber no na edumfo enyi ayε hyiregyahyiregya wↄ 

gua do rohwehwε obi nye no agor atoprε. Ayer a wↄtaa gor no wↄ Mfantseman mu 

ahenyi ase bi nye Fↄntↄmfrↄm, Bↄmbaa, Adenkum na Adzewa. Sε wↄreyε ↄhen n’eyi 

a, asafomba nnyi adagyer koraa. Wↄtotow itur na wↄgor dze kyerε dε hↄn ↄkofo a 

odzi hↄn bano wↄ akono no ako atↄ (Mbiti, 1975).  

Nkan no sε worikesie ↄhen a, wokum ‘ↄkra’ na afei nkowaa a wↄwↄ ahemfie hↄ no bi 

ka no ho ma wↄnye no kↄ asamanadze kↄsom no. Ndε mber yi ↄnntse dεm osiandε 

enyibue aba na aban ne mbra tsia nyimpakum. Dε mbrε yedzi kan aka no adaka no yε 

ebien. Wↄdze ↄhen no no fun no to adaka kor mu na wosie no ahemfie hↄ nna wↄdze 

ohonyi no so to kor mu kesie no pↄw mu anafua. Anafua  aworikesie nana no onnyi 

dεwohyia obiara. Sε innyim na ihyia hↄn a edumfo no twa wo tsir dze yε amandze. Sε 

worikesie fun no a, edumfo no taa dzi enyim na wↄpaa dε, “Wonnhyia o! wonnhyia 

o! (Crayner, 1985).  

}hen biara wu a, wↄnnyε n’eyi gyedε wↄahyε n’ananmu ana. }hen fofor yi na ogyina 

yε ↄhen a oefi mu no n’eyi. Eyi da no robↄso a, wↄkaakaa ahemfo nkaa no nyinara ma 

wↄboaboa h]nho hata ↄhen no n’ekyir fεfεεfεw. }hen biara reba a ↄdze n’asafomba. 

Sε wↄreyε ↄhen biara n’eyi a kurow no butuw koraa. Obiara fura tuntum anaa kↄben 

na sε innyim na eyε fitaa kↄ eyi no ase a, asεm bↄto wo. Sε erehyεn kurow bi mu na 

wↄreyε ahenyi wↄ mu a, dza ↄtaa da no edzi nye ahemfo kyim a wↄtaa dze si kurotsia 

(Odoom, 2013; Amoah, 2017).   

 

2.8 Gyedzi a Akanfo wɔ fa Owu na Ahenyi Ho  

Akanfo gye dzi dɛ, nyimpa a wowuwu kɔ samanadze no, hɔnara na wɔsan ba ma 

wɔwo hɔn bio no. Iyi ntsi, ɔwɔ dɛ wɔyɛ amandze soronko bi dze ma hɔn, dɛ mbrε 

ↄbɛyɛ na sɛ wɔreba bio a, wɔbɛba abɔsoɛ hɔn bio (Odoom, 2013). 

Opoku (1978) kyerɛ dɛ owu da hɔ ma obiara dze naaso wɔgye dzi dε ↄhen nnwu da. 

Ɔno ntsi sɛ ɔhen bɔ fa a, wɔdze kasambirenyi nsɛm dze dzi dwuma (Kastenbaum, 

1977; Wiredu, 1992; Onyewuchi, n.d.; Rahner, 2011). Kasambirenyi nsɛm a wɔka no 

bi nye, nana kɔ ekuraa, odupɔn kɛse etutu, asaase apaa na dza ɔkeka ho. Atɔrmuadze 

a wɔyɛ no ahyɛse, finimfin na ewiei no nyinara dzi dase kotoo dɛ wɔwɔ gyedzi 

soronko bi w] ahemfo eyiyɛ mu. Akanfo gye dzi dε ↄhen biara ne tegyirama mmprɔw. 

Wɔgye dzi dɛ ɔhen biara dze n'ano dzi nsɛmpa.}no ntsi sɛ ofi wiadze a, ne nsɛm pa no 

dze ɔmamfo bɛkaa no dabaa dze eedzi dwuma wɔ h]n daa daa asetsena mu.  

Bio, Kastenbaum (1977), Wiredu (1992) kyerɛ dɛ Akanfo gye dzi dε ↄhen biara kɔtoa 

n'ahendzi do wɔ samanadze. Ɔno ntsi na sɛ worikesie no a, wonnsie no enyimkan na 

wosie no anafua bɛyɛ duebien rokɔ no. Tsetse no sɛ worisie ɔhen a, nnyɛ nanko na 

wogya no kwan ma ɔkɔ, na mbom wɔdze ɔkra ka no ho. Dɛm atɔrmuadze ahorow yi 

da no edzi ma yehu dɛ Akanfo wɔ gyedzi kɛsenara wɔ owu na ahenyi ho.  

 

2.9 Adwenmusɛm a Dɛm Nhwehwɛmu Yi Gyina Do 

Dɛm nhwehwɛmu dwumadzi yi gyina Hymes (1974) kasa ngyinadosɛm no do. Dɛm 

tiɔri yi hwɛ dɛ sɛ obi bue n'ano dε ↄrekasa a nnyɛ asɛm no a onyia no dze roto gua no 

nkotsee na ohia, na mbom otwar dɛ yɛhwɛ ndzɛmba bi tse dɛ: Ber na bea a onyia no 

dze ka asɛm no? Woana anaa nyimpakuw bɛn na onyia no nye hɔn rekasa?Botae bɛn 

na ɔkasafo no gyina do? Ebɛnadze na ɔdze asɛm no reyɛ anaa rikesi?}kwan bɛn do na 

ɔkasafo no reka asɛm no? Nyɛe anaa ndze su b[n na ɔdze rekasa? Anaa eb[n tsebea 

na ɔkasafo no wɔ mu wɔ ber a nna ɔrekasa no?}kasa pɔtsee a ɔdze ridzi dwuma anaa 

ɔdze ka n'asɛm no (dε ↄyɛ Mfantse, Twi, Borɔfo anaadɛ French) na kwan a ɔdze kasa 

no refa do, dε ↄyɛ anokasadwin, akyerɛw kasadwin anaadɛ kasafir do.  

Bio otwar dɛ yɛhwɛ dɛ asɛm pɔtsee a onyia no reka no, Akanman mu no yetum dze 

dɛm bagua mu kasa anaadɛ kasadwin pɔtsee no to gua mbrɛ ɔtse noara anaadɛ 

yetum fura no tam kakra. Otwar dɛ yɛsan hwɛ kasadwin pɔtsee a onyia no dze roto 

gua no dɛ ɔyɛ bɛ, nsagu, ayan, osukwadwom, ebisaa na abrɔme na dza ɔkeka ho. 

Hymes (1974) no dwumadzi no kasa fa ber pa na ber bɔn a otwar dε ↄdasanyi biara 

dze asɛm pɔtsee anaa kasadwin bi to gua. Ɔda no edzi dɛ nkitahodzi mu no, otwar dɛ 

onyia no a ɔrekasa no hu mbrɛ hɔn kasa no n'amambra si tse na ohu kwan a wɔfa do 

dze dzi dwuma so.  

Hymes (1974) da no edzi pefee dɛ, ansaana yɛbɛka dɛ obi n'ano atsew wɔ kasa bi mu 

no, gyedɛ onyia no yɛ obi a ɔwɔ nyimdzee papaapa wɔ ber na bea a ɔsɛ fata  dɛ ɔdze 

n'asɛm to gua. Siantsir a mefaa dɛm tiɔri yi nye dɛ Akanfo eyiyɛ gyina kasa do. Kasa 

na Akanfo nam do dze eyiyɛ mu amandze na ntotoe nyinaa to gua. Ɔno ntsi na 

menam do faa dɛm adwenmusɛm yi dze dzii dwuma no. Hymes (1974) abɔ dɛm nsɛm 

yinom nyina pɔw wɔ Borɔfo kasa mu ayɛ no "SPEAKING Theory".  

 

2.9.1 'SPEAKING THEORY' no ne Nkyerɛkyerɛmu 

Dɛm ɔfa yi kyerɛkyerɛ Hymes (1974) kasa nkitahodzi nhyehyɛɛ ahorow a ɔato no dzin 

'SPEAKING' no mu. 

(a) Setting: Ber na Bea 

Iyi yɛ hwɛ bea na ber pɔtsee a obi dze asɛm roto gua. Akan amambra bɛn anaadɛ 

ebɛnadze pɔtsee na nna ɔrokɔ do ma ɔkaa ɔkasafo no n'adwen ma ɔdze dɛm kasa no 

dzii dwuma. Nsɛm a wɔda no edzi wɔ eyiyɛ ase no no mu dodowara gyina tsebea a 

ebusua, okunafo, mba na adɔfo akɔ mu no do. Bea no tum yɛ eyiadze hɔ, ebusua fie, 

ahemfie, esiei anaa banmu na dza ɔkeka ho. Tsetse no sɛ obi wu a, ɔman no tum si 

etumpan/ayan do anaa bɔ dawur ma ɔmamfo nyina asowa tse.  

 

 

 

(b) Participants – Ahemfo na Eyiadzemba 

Iyi kasa fa nyimpa a woetwa ehyia mu wɔ eyiadze hɔ no ho. Nyimpa anaa dɔm a 

wɔba eyiadze hɔ no dɔɔ so a binom yɛ ahemfo anaa nananom atsenankongua, 

ebusuafo, agofomba, frɔmfo, adɔfo, mba, okunafo na ɔmamfo nyinara. Yɛwɔ nyimpa 

beenu anaa baasa a wogyina hwɛ ma eyiadze dwumadzi no nyina kɔ do tɔɔtsen. Sɛ 

ɔba no dɛm a, hɔn a wɔaka nyina yɛ etsiefo. Dɛm akasafo yi na wɔhwɛ gyegye 

nsawabɔdze no na wɔtow ma mba, okunafo, ebusua na ɔman no. Hɔn kor yi ara so 

na ɔmamfo dze hɔn nsɛm fa hɔn do ma wɔtow ma hɔn. Dɛm nkorɔfo yi taa yɛ 

mbanyin, na ɔtɔfabi so a mbasiafo so forafora mu. Hymes (1974) kyerɛ dɛ otwar dɛ 

hɔn a wogyina bagua mu rekasa no hwɛ nyimpa a wɔnye hɔn edzi ehyia no na wɔhwɛ 

ber na bea a wogyinae no ansaana wɔakasa. Onnyi kwan dɛ wobue hɔn ano ara anna 

wɔrekasa.  

 

(c) Ends: Botae 

Dɛm fa yi kasa fa botae a osi ebusuafo a wɔreyɛ eyi no hɔn enyiwa do dε ↄbɛba mu 

wɔ eyiyɛ no n'ewiei. Nyimpa biara rekasa a, ɔwɔ adwen bi taa ekyir, na ɔno na 

ɔhwehwɛ dε ↄbɛba mu ama no wɔ ne kasaa no ekyir. Ebusuafo biara a wɔreyɛ hɔn 

dehyee n'eyi no hɔn botae nye dɛ wobegya no kwan fɛfɛɛfɛw ma hɔn dehyee no 

ekopue samanadze asomdwee mu. Ɔno ntsi wɔfa kwanhorow a ɔma adze anaa 

dwumadzi bi yɛ fɛw do dze yɛ eyi no.  

Wotum fa 'systems', yɛ owufo no no ho mfonyin femfam anaa tetar ban ho, kɔbɔ ho 

dawur wɔ kasafir do, twa atam na ntar, bɔ eguradze, tɔ adaka, fa 'brass band', frɔm 

na agodzifo ahorow, yɛ edziban asorɔtow, nsa na no mu 'take away' dze ma 

akwangyasom no dzi mu. Dɛm dwumadzi yinom nyina no botae nye dɛ wɔbɛma hɔn 

dehyee a oefi mu no n'akwangyasom anaa eyiyɛ no ayɛ fɛw ma ɔmamfo so ehu dɛ 

onyia no baa wiadze anaa asaase yi do no, ɔbɔbɔɔ bra na ɔbɔsoɛɛ ebusua papa so 

mu.  

 

 

 

(d) Act Sequence: Kasa no ne Nhyehyεε na No Su 

Dɛm ɔfa yi kyerɛ kasadwin pɔtsee a wɔdze ridzi dwuma no ne nhyehyɛɛ (ahyɛse, 

finimfin na ewiei) na kasasu ahorow a wɔdze dzi dwuma wɔ mu. Eyiyɛ wɔ ahyɛse, ɔno 

na yɛfrɛ no dɛtseyi no, finimfin no na yɛfrɛ no sikasa no, na ewiei no nye kabu na 

adzedzi no. Kasa kwan do no, otwar dε ↄkasafo no ne kasaa no dzi Akan kasa mbra 

no do pɛpɛɛpɛr. Eyiyɛ mu no, yɛwɔ mbrɛ yesi su kwadwom, kenkan ewufosom 

nwoma, saw anaa yɛ ndzeyɛɛ. Ndzeyɛɛ ahorow a yɛyɛ no eyiyɛ mu no ma ɔda edzi 

University of Education,Winneba http://ir.uew.edu.gh



 

58 
 

kotoo dɛ yɛwɔ awerɛhow mu. Asɛmbisa nye dɛ, ebɛnadze ntsi na eyiyɛ mu no yɛfa 

dɛm kwan yi nyina do dze dzi dwuma? Mbuae nye dɛ adze wɔyɛ no n'ano n'ano na sɛ 

awerɛhow ba a, wɔnnhyehyɛ ndzɛmba do, wɔtɔ bo yɛ ma ekowie asomdwee mu. 

 

(e) Key: Tsebea a Eyiyɛfo no wɔ mu na Ndzesu a Wɔdze Dzi Dwuma 

Iyi kyerε ↄkasafo bi anaa ɔkyerɛwfo bi ne tsebea anaa yɛbea na ndzesu pɔtsee a ɔdze 

ridzi dwuma wɔ kasadwin no mu. Akanman mu no, sɛ owu tɔ fie a, nna awerɛhow 

aba. Ɔno ntsi tsebea a ebusuafo, okunafo na mba na eyiyɛfo no nyinara kɔ mu yɛ 

awerɛhow na enyiber. Osu na awerɛhowdzi mmpa hɔn tsir do da. Sɛ worutwa 

kwadwom ama owufo bi a, osufo no tum dze ne nsa gu ne tsir do, deda fam 

puropurow, dze ne nsa kyerɛ wimu kyerɛ dε ↄdan Nyame, ne nsa bobɔ n'akoko dze 

kyerε d[ ↄno na ampaara dɛm asɛnyaw yi ato no yi na pii a ɔkeka ho.  

Afei ndwom ahorow a wɔtotow no eyiadze hɔ nyinara yɛ dza ɔfa owu ho. Ndze a 

wɔdze kasa nyinara yɛ awerɛhow. Tributu akenkan mu no, ɔkenkamfo no yɛ ne ndze 

no awerɛhow kwan do dɛ mbrε ↄbɛyɛ a obenya atsenka wɔ etsiefo no do. Afadze a 

ɔwɔ eyiyɛfo no ho nyinara dzi dase dɛ wɔwɔ awerɛhow mu, osiandɛ hɔn dehyee efi 

hɔn nkyɛn kɔ.  

 

 (f) Instrumentalities: Ɔkwan a kasa no fa dokɔtɔ gua 

Dɛm kwan yi tum yɛ radio, ayan anaa etumpan, dawurbɔ, Tv, mfonyinyɛ krataa a 

wotsintsim dze tetar aban ho na 'information centre' ahorow a obi fa do dze n'asɛm 

to gua. Eyiyɛ mu no, wɔnam dɛm akwanhorow yinom nyinara do to nkra ma ɔmamfo 

tse dza esi. Bi mpo wɔ hɔ a, wɔdze nsa kesi eyi. Ndɛ mber yi so sɛ obi bɔ fa a, wotum 

dze kɔ kasafir do kɔbɔ ho dawur ma amansuon nyinara tse. Wɔdze kɔ 'Tv, Radio na 

Social Media' nyinara do. Owufo no ho nsɛm a wotsintsim gu krataa do ka no 

mfonyin ho no yɛ bea kor a mutumii nyaa nsɛm. Wotum dze kasa bi tse dɛ bɛ, 

kasambirenyi, osukwadwom, ndwom na nsɛnkyerɛdze ahorow dzi dwuma. 

 

(g)Norm: Kasadwin no ho Mbra na ne Nhyehyεε 

Iyi yɛ mbra na nhyehyɛɛ a ɔbata nyimpa bi ne kasaa na ne kasadwin ne nkae ho. Kasa 

ho mbra na ne nhyehyɛɛ yi tum kyekyer etsiefo, bɔhwɛadzefo na nyimpa a woetwa 

ehyia hɔ no nyina. Iyi boa ma wɔnnyɛ biribi nntsia hɔnho wɔ dwumadzi a ɔrokɔ do no 

mu. Nnyɛ ber na bea nyina na yetum ka nsɛm pempen. Sɛ owu tɔ fie a, mpanyimfo 

hwɛ ber na bea a asɛm no sii wɔ mu ansaana wɔdze ato gua. Sɛ bi a okunafo no wɔ 

tsebea bi mu a, wotum kora asɛm no kyɛr ansaana wɔama n'aso atse. Sɛ owufo no yε 

ↄhen a, ɔno bɛyɛ ndaawɔtwe dze kɔ no bosoom do na wɔnndaa no enndzi nnkyerɛε 

ↄmamfo. Siantsir nye dε ↄyɛ nyimpa a odzi mu.  

Akan eyiyɛ ho wɔ mbra na nhyehyɛɛ ahorow pii. Sɛ wo dehyee tɔ a, otwar dɛ okunafo 

a ɔtse awar ho no bɔ ne mpanyimfo amandzɛɛ ma hɔn so wɔdze kogu owufo no 

n'ebusuafo enyim. Ebusuafo no na okunafo no ka bɔ mu kɔbɔɔdzekurow amandzɛɛ 

ma ɔnam do ma ɔmamfo so aso atse. Dɛm nhyehyɛɛ yinom nyina otwar dɛ ebusua 

no dzi do. Nnyɛ iyinom nko, nhyehyɛɛ bi tse dɛ mɔkyersie, adakatɔ, esiedze, 

edzibanyɛ na dodowara a ɔkeka ho nyinara otwar dɛ okunafo na mba na ebusuafo 

nyinara tsena ase dwendwen ho dzi ho anobaabaa ma osi pi ma p[rp[ry[ na 

asomdwee ba (Fieldwork).  

(h) Genre: Bagua mu kasa nkyekyεmu 

Iyi hwɛ mbrɛ nyimpakuw bi si kyekyɛ hɔn kasadwin ahorow mu ekuwekuw, dɛ bi a, 

kasabɛbu, anansesɛm, osukwadwom, nsagu, amoma, kasambirenyi, abakɔsɛm anaa 

tsetsesɛm, nsɛnkyerɛdze ahorow a ɔkasa, ndwom, nsɛm a obi etsintsim na dza ɔkeka 

ho. Eyiyɛ mu no, yehyia dɛm kasadwin ahorow yi dodowara wɔ mu. Yehyia 

osukwadwom, ndwom, nsagu, amoma, bɛ, abakɔsɛm, kasambirenyi, mpanyin kasa 

na nsɛkyerɛdze a ɔkasa bi tse dɛ ayan, frɔm, kɔɔgyan a ɔsensɛn kurom na ndzɛmba 

ahorow pii.  

 

2.9.2 Siantsir a medze }KASA TI}RI (SPEAKING THEORY) yi dzii dwuma 

'SPEAKING THEORY' yɛ anafanu. Nnyɛ kasa nkotsee na otum kyerɛkyerɛ mu na mbom 

otum kyerɛkyerɛ kasadwin no nkorabata ahorow no bi so mu. Akan eyiyɛ mu no, 

dwumadzi anaa nhyehyɛɛ beberee na ɔyɛ a ɔkɔ mu a annhwɛ a nhwehwɛmu 

dwumadzi yi rennka ho asɛm. Naaso sɛ mefa dɛm tiɔri yi a, ɔbɛma mato mo bo 

akyerɛkyerɛ dɛm dwumadzi ahorow no nyina mu ma ekowie dɛ, eyiyɛ dzi nhyehyɛɛ 

pɔtsee bi do. Tiɔri yi bɛsan aboa ma yeehu mbrɛ Akanfo si yɛ hɔn eyi, amandze 

ahorow a ɔda edzi wɔ mu na kasadwin kwan a wɔfa do dze asɛm bi to gua. Tiɔri yi 

bɔboa ahyehyɛ Akan eyiyɛ ndzidzido ndzidzido ma nhwehwɛmu dwumadzi yi ne 

ntseasee ayɛ mberɛw na enyika.  

 

2.10 }fa yi T]fab] 

Dɛm ɔfa yi akasa afa owu na eyiyɛ ho na atwe adwen esi kwan a Akanfo fa do yɛ eyi 

na amandze anaa kusum ahorow a ɔkɔ do wɔ mu ho. Ɔfa yi kasae faa amandze na 

amambra, owu na ndzɛmba bi a otum dze owu ba ho na ɔtwee adwen sii owupa 

anaa akrawu na atɔfowu do. Iyi ekyir no, ɔkyerɛkyerɛɛ mu ma yehun kwan a Akanfo 

fa do yɛ akrawu na atɔfowu ho eyi, nye amandze ahorow a ɔkɔ do w] akrawu anaa 

owupa na atɔfowu eyiy[ mu. Ɔfa yi rokɔ ewiei no ɔtwee adwen sii ɔhen n'asodzii na 

gyedzi a ɔmamfo wɔ no wɔɔhen mu na mbrɛ wosi yɛ ɔhen n'eyi. Afei, ɔtwee adwen 

sii gyedzi a ɔmamfo wɔ fa owu na ahenyi ho, na ɔkyer[ɛ mu d[ Akanfo wɔ gyedzi bi dɛ 

sε ↄhen wu a, ɔkɔtoa n'ahendzi do wɔ samanadze. }fa a ɔtɔ do ebiasa mu no, bɛkasa 

afa kwan a mefaa do nyaa nsɛm yɛɛ nhwehwɛmu dwumadzi yi. 

 

 

 

 

 

 

 

}FA EBIASA 

}KWAN A MEFAA DO NYAA NS{M Y{{ NHWEHW{MU YI 

3.0 Nyienyim 

}fa a ɔtɔ do ebiasa yi kasa fa kwan a mefaa do nyaa nsɛm yɛɛ me nhwehwɛmu yi. Ɔfa 

yi mu no, mobɔhwɛ nhwehwɛmu yi no su, bea a nhwehwɛmu yi kɔr do na nyimpa 

pɔtsee a menye hɔn dzii dwuma no. Ɔkwan a mefaa do yii nyimpa a menye hɔn dzii 

dwuma no na akwan ahorow a mefaa do nyaa nsɛm dzii dwuma no.  

 

3.1 Nhwehwɛmu Yi No Su 

Mo nhwehwɛmu dwumadzi yi yɛ nsɛnkyerɛkyerɛmu nhwehwɛmu a ogyina nsɛm 

pɔtsee bi do. Menam dɛm kwan yi do dze mo botae no too ɔmamfo enyim ma hɔn so 

wɔboaa me. Kothari (2004) kyerɛ mu pentenn dɛ dɛm nhwehwɛmu kwan yi do na 

nhwehwɛmuyɛnyi no nam do tum bisabisa nsɛm bi tse dɛ, ebɛnadze ntsi, ɔkwan bɛn 

do, ber bɛn, henfa na dɛm asɛm no osii, dze boa ma otum twa bea a dɛm asɛm no sii 

ho mfonyin kyerɛ ber a ɔnye ɔkasafo no rotwetwe nkɔmbɔ no. Menam dɛm kwan yi 

do paaw nyimpa a wobotum aka biribi afa mo nhwehwɛmu dwumadzi yi ho dɛ mbrɛ 

Dawson (2002) dze to gua no. Menam dɛm kwan yi do hyehyɛɛ mo dwumadzi no 

nsɛntsitsir ahorow dɛ mbrɛ ɔyɛ a obesi mo botae no do tadua. Nsɛm a metsee na dza 

muhunii nyinara moboaboaa ano dze dzii dwuma. 

Nhwehwɛmu dwumadzi yi mu no, mannkyerɛw me nsɛm a mikebisaa ɔmamfo no 

enngu nkrataa mu, na mbom menye hɔn twetwee nkɔmbɔ na mekyeer hɔn 

anomusɛm nyinaa guu efir do. Siantsir a mannkyerɛw me nsɛm no amma nkorɔfo a 

menye hɔn dzii dwuma nye dɛ, binom wɔ hɔ a wonnyim akyerɛw na akenkan ntsi 

ɔbɛyɛ dzen dɛ wobohu dza merepɛ akyerɛ. Hɛn nkɔmbɔtwetwe mu no, mutum nya 

nsɛm bi a mpo memmbisa hɔn ho asɛm. Nyimpa no hɔn ndzeyɛɛ na kwan a wɔfa do 

kasa nyinara ma nhwehwɛmu no wiee mudzi papaapa.  

3.2 Nyimpa a me nye Hɔn Dzii Dwuma wɔ Nhwehwɛmu yi mu 

Dɛm nhwehwɛmu dwumadzi yi fa Akanfo nyinara ho. }no ntsi nyimpa a medze hɔn 

dzii dwuma no nyinara yɛ Akanfo. Nyimpa no bi yɛ Mfantsefo, Esuantsefo na 

Ekuapemfo. Osiandɛ dɛm Akan kasakuw ebiasa yi nnyi mantɔw kor mu ntsi, medze 

m'enyi sii mansin bi a wɔka dɛm Akan kasa nkorabata yi bi wɔ hɔ do. 

Mfantseman mu no, medze m'enyi sii Mfantseman, Abura Asebu Kwaamank[se na 

Oguaa mansin do na mepaaw nkorɔfo a medze hɔn dzii dwuma no fii nkurow bi tse 

dɛ Egyaa, Odonase, Oguaa na Egyirkrom. Esuantse nso miyii nyimpa a medze hɔn dzii 

dwuma no fii Asante Kɔkɔben nna Asante Kaase. Ekuapemman mu so, miyii mo 

nkorɔfo no fii Aburi na Mampɔn Akuapem. Siantsir a mefaa nyimpa no fifii 

mbeambea nye dɛ, nna mepɛ dɛ muhu mbrɛ dɛm nyimpakuw yi nyina si yɛ ahenyi na 

iyi bɛma meehu nsɛdzi na sorbisorbi a ɔdeda hɔn amandze na kusum ahorow ntamu. 

Mekyɛɛ nyimpa a medze hɔn dzii dwuma no mu ekuw ebien. Hɔn a hɔn dwumadzi fa 

eyiyɛ ho na wɔboa ma eyiyɛ no tum kɔ do na hɔn a hɔn dwumadzi nnye eyiyɛ nnyi 

twaka biara. Miyii nyimpa du (10) fii kasakuw biara mu na medze hɔn dzii dwuma yi. 

Iyi kyerɛ dɛ dwumadzi yi nyinara mu no, medze nyimpa eduasa (30) na medze hɔn 

dzii dwuma yi. Ma y[nhw[ Pon 1 no do. 

 

 

Pon 1: Kasakuw a mepawee na h]n dodow 

Kasakuw Nyimpa dodow }ha mu nkyekyɛmu (%) 

Mfantsefo  10 33.3% 

Esuantsefo  10 33.3% 

Ekuapemfo  10 33.3% 

Mboano 30 100% 

 

Mfantseman mu no, mepaaw nyimpa beenu (2) wɔ Egyaa, beenu (2) fi Odonase, 

baanu (2) so fi Egyirkrom nna baanan (4) so fi Oguaa. Esuantseman mu so mefaa 

nyimpa beenum (5) w] K]k]ben na beenum (5) so w] Kaase. Ekuapem so, mefaa 

nyimpa beenum (5) fii Aburi na beenum (5) so fii Mamp]n Akuapem. Hom mma 

y[nhw[ Pon 2 no do. 

 

Pon 2: Nkurow nye nyimpa dodow a mepawee 

Kasakuw Nkurow Nyimpa dodow }ha mu nkyeky[mu % 

 

 

Mfantsefo  

Egyaa No. 1 2 6.67 

Odonase 2 6.67 

Egyirkrom 2 6.67 

Oguaa 4 13.33 

 

Esuantsefo 

Asante K]k]ben 5 16.67 

Asante Kaase 5 16.67 

 

Ekuapemfo 

Aburi 5 16.67 

Mampong Akuapem 5 16.67 

Mboano   30 100 

 

Siantsir a mefaa dɛm kwan yi do nye dɛ, nna mepɛ dɛ mo dwumadzi no nyina da edzi 

wɔ Akan kasakuw ahorow no nyina mu ma yehu sorbi-sorbi a ɔdeda hɔn ntamu na 

nsɛdzi a ɔwɔ mu.  

Nyimpa eduasa a mepawee no, mefaa mbanyin duenum (15) na mbasiafo so 

duenum (15). Hw[ Pon 3. No do. 

 Pon 3: Nyimpa no Hɔn Bɔbew 

Kasa Nyimpa Dodow }ha mu nkyekyɛmu (%) 

Mbanyin 15 50% 

Mbaa 15 50% 

Mboano 30 100% 

 

Siantsir a mefaa mbanyin duenum na mbaa duenum no nye dɛ nna memmpɛ dɛ 

mebɛyɛ nyimpasu nyiyimu. 

Mbanyin duenum (15) a hɔn mu mpanyimfo a woedzi mfe bɛyɛ eduanan kesi 

eduow]twe aw]twe (40-88) yɛ baakron (9) na mbabun a woedzi mfe bɛyɛ duawɔtwe 

kesi eduasa enum (18-35) a wɔyɛ beesia (6) na medze hɔn yɛɛ nhwehwɛmu yi. Mbaa 

duenum a mefaa hɔn no, nna hɔn mu baakron (9) yɛ mpanyimfo a w]n mfe fi 

eduanan biako kesi eduow]twe ebiasa (41-83) na beesia (6) so yɛ mbabun a h]n mfe 

fi duenum (15) kesi eduasa ebien (15-32). Siantsir a mpanyimfo d]] so sen mbabun 

no nye d[  mpanyimfo wɔ suahu wɔ abrabɔ na amandze mu kyɛn mbabun. Hom mma 

y[nhw[ Pon 4 no do. 

Pon 4: Nyimpa a mepaaw h]n no h]n b]bea, h]n su na h]n mfe 

B]bea Su  Nyimpa dodow Mfe  }ha mu nkyeky[mu % 

 

Mbanyin 

Mpanyimfo  9 40-88 30 

Mbabun  6 18-35 20 

 

Mbasiafo 

Mpanyimfo  9 41 -83 30 

Mbabun  6 15-32 20 

Mboano   30 15-88 100 

 

Dzibew mu no, mepaaw ahemfo beesia (6), ahembaa beesia (6) na ebuasuapanyimfo 

baanan (4). Afei, tamt]nfo, kapentafo, adzepamfo, akyerekyer[fo, ekuafo, fundedafo 

na skuulfo h]n mu biara nyimpa baanu (2). Hom mma y[nhw[ Pon 5 no do. 

Pon 5: Dzibewdzifo na h]n dodow 

Dzibew  nyimpadodow }ha mu nkyeky[mu % 

Ahemfo  6 20 

Ahembaa  6 20 

Ebusuapanyin  4 13.3 

Tamt]nfo  2 6.67 

Kapentafo  2 6.67 

Adzepamfo  2 6.67 

Akyer[kyer[fo  2 6.67 

Ekuafo  2 6.67 

Fundedafo  2 6.67 

Skuulfo  2 6.67 

Mboano  30 100 

 

Kwan a mefaa do paaw dɛm nyimpa yi nye dɛ, kurow biara a mokɔr do no, menye 

dɛm nkorɔfo kuw mu biara dzi nsawɔdo. Dɛmara na funsiefo so menye hɔn 

kɔtwetwee nkɔmbɔ. Kwan a mefaa do daa dɛm ɔfa kumaa yi edzi no na mabɔ no tɔw 

wɔ pon ahorow a odzidzi do yi mu no.  

 

 

3.3 }kwan a Mefaa Do Nyaa Nsɛm Dzii Dwuma Yi 

Menam akwan etsitsir ebien do na minyaa nsɛm dzii dwuma yi. Dza odzi kan nye 

nsɛm a marankasa moboaboaa ano dze dzii dwuma yi. Dza otsia ebien nye nsɛm a 

minyaa fii ɔmamfo hɔn nwoma n'ewiei (appendix) mu. Minyaa nsɛm fii akyerɛwfo 

binom hɔn nwoma mu, dza wɔakyerɛw no wɔ nwoma na dza woetsintsim egu 

abaɛfor ntanɛtse do nyinara. Dɛm kwan yi boaa me ma minyaa nsɛm a odzi mu dze 

dzii dwuma yi. Nsɛm a marankasa moboaboaa ano mu no, menam kwan a odzidzi do 

yi do na meyɛe.   

3.3.1 Ahwɛe  

}kwan kor a mefaa do nyaa nsɛm fii afofor nkyɛn yɛɛ mo nhwehwɛmu yi nye ahwɛe. 

Medze sii m'enyiwa do pɛɛ dɛ mobɔhwehwɛ kwan a ɔmamfo binom fa do yɛ hɔn eyi.  

Ne dɛm ntsi nna mepɛ dɛ medze m'enyi to famu hwɛ mbrɛ nyimpakuw binom si yɛ 

hɔn eyi. Ahwɛe mu no, otum ba dɛ nyia ɔreyɛ nhwehwɛmu no gyina nkyɛn beebi a 

ɔmmfa no ho nnhyɛ dwumadzi a ɔrokɔ do no mu na mbom ogyina beebi hwɛ dza 

ɔrokɔ do no sua ho biribi a ɔbɔboa no wɔ no nhwehwɛmu no ho.  

}kwan fofor a ɔwɔ h] pɔtsee no, gyedε ↄdze noho hyɛ dwumadzi a ɔrokɔ do no mu bi 

ansaana oenya nsɛm a odzi mu dze edzi no dwuma. Iyi mu no, bosoom biara n'ewiei 

mu no, mokɔ nkurow a mepaaw hɔn dwumadzi yi mu no do kɔhwɛ mbrɛ wosi yɛ hɔn 

eyi ne tsitsir Fida na Memenda. Akanfo nda a wɔdze yɛ eyi hyɛ ase fi Fida na 

Memenda dze kesi Kwesida. Eyi no bi wɔ hɔ a medze mo ho hyɛ dwumadzi no mu na 

bi so wɔ hɔ migyina nkyɛn hwɛ dza ɔrokɔ do. Nkurow no bi wɔ hɔ a mokɔhwɛ mbrɛ 

wosi deda ewufo no, adaka a wɔdze risie fun no, agofomba ahorow, frɔm no mbɔe, 

mbɛntsia na mbɛnsuon ne nhyɛnee na dza ɔkeka ho.   

Dɛm anamɔntu yi boaa me ma minyaa nsɛm a odzi mu dze yɛɛ me nhwehwɛmu no. 

Nyimpa a wɔyeyɛɛ hɔn eyi no bi yɛ ekuafo, ahemfo, akyerɛkyerɛfo, adrabafo, 

mbaahembaa na hɔn a wɔkeka ho. Eyi no bi wɔh] a hɔn ebusuafo no nyina tum twa 

tam na ntar kor hyɛ. Iyi mu no, wɔdze owufo no no mfonyin to tam na atar no mu na 

wɔkyerɛw ne dzin gu ase. Adze kor a ɔwɔ nhwɛe ho nye dɛ, ɔboaa me ma minyaa 

nsɛm a memmbisa obiara. Adze kor a ɔhaaw adwen kakra nye nkorɔfo a ɔtɔfabi a 

wosiw m'enyim ma munnhu dza ɔrokɔ do naaso ber a menye hɔn nyaa nkitaho no 

wɔtsee me ase ma midzii dɛm ɔhaw yi do konyim. 

 

3.3.2 Nkɔmbɔtwetwe 

Menam nkɔmbɔtwetwe kwan do nyaa nsɛm dzii dwuma yi. Siantsir a medze dɛm 

nhwehwɛmu kwan yi dzii dwuma nye dε ↄbɔboa me ma menye akasafo no enya 

nkitahodzi a nna magye nsɛm no efi hɔn nkyɛn prɛkopɛr. Akasafo no nyinaa kyerɛɛ 

hɔn adwen fa dza wonyim no ahenyi na gyedzi a ɔtaa ekyir ho. Nkɔmbɔtwetwe no 

mu no, medze "VN-702 PC Olympus Digital Voice Recorder" efir kyeer 

nkɔmbɔtwetwe nyinaa na mokɔbɔɔ no fie tsiee nsɛm no nyina. Sɛ mudu fie a, mobɔ 

efir no tsie na mekyerɛw nsɛm no nyinara gu krataa mu. Adze biara a otwar dɛ nna 

meyɛ no wɔ efir no ho no, meyɛe ma mo dwumadzi no kɔr do dwuodwoodwo.  

Sɛ menye akasafo no rotwetwe nkɔmbɔ na mowɔ nsɛm fofor biasa hɔn a, mohom 

efir no do na mesan toa do ber a makasa ewie na ɔkasafo no riyi me nsɛm a mibisae 

no ano. Menye ahemfo, mbaahembaa, hɔn a wɔdeda fun, akapentafo, fundaka 

soafo, adzepamfo, ekuafo na nkorɔfo dodowara a wɔkeka ho twetwee nkɔmbɔ a 

wɔboaa me papaapa. Midzii kan nye akasafo no twetwee nkɔmbɔ faa ahenyi na 

gyedzi a wɔwɔ taa ekyir ho. Mesanee nye hɔn twetwee nkɔmbɔ faa mbrɛ wosi yɛ fun 

ho atɔrmuadze na ndzɛmba ahorow bi a ɔyɛ esumasɛm ma binom dɛ wobohu.  

Mfaso a opuee wɔ nkɔmbɔtwetwe no mu nye dɛ, minyaa nsɛm a nna ɔyɛ nokwar 

turodoo osiandɛ akasafo a menye hɔn dzii dwuma nyinara yɛ nkorɔfo a nna wonyim 

Akan amambra na amandze papaapa. Nkɔmbɔtwetwe a ɔkɔr do nyinara medze 

Mfantse na Twi kasa krɔngyenn na medze dzii dwuma. Ɔwɔ mu d[ nkɔmbɔtwetwe 

kwan yi boaa me papaapa naaso kwan bi do no, mihyiaa ɔhaw pii. Ɔnye dɛ, mesɛɛ 

ber papaapa, akwantu mu nsɛm na ɔtɔfabi a mbrɛ akasafo no bi besi adandan hɔnho 

akyerɛ wo no, yɛ bobor. Naaso mutumii sɔɔw dɛm akwambew yi nyina ma mutumii 

dzi dwuma yi. Nsɛmbisa a opuee wɔ nkɔmbɔtwetwe no mu bi nye dza odzidzi do yi. 

1. Woana nye ɔhen? 

2. Ɔhen bi ewu ma ehu n'eyiyɛ pɛn? 

3. Sɛ ɔhen wu a, amandze bɛn na nananom atsenakongua dzi kan yɛ? 

4. Ber bɛn na Akanfo dze sie ɔhen? 

Iyinom na dodow a ɔkeka ho na ɔdaa edzi wɔ nkɔmbɔtwetwe no mu. 

 

3.4 }kwan a Mefaa Do Yɛɛ Mpɛnsampɛnsamu No 

Ber a medze akwan ahorow a mefaa do nyaa nsɛm no nyinara wiei no, mibetsiee 

nkɔmbɔtwetwe a ɔkɔr do no biara nkorkor na mekyerɛɛw guu nwoma mu. Dza 

mebɛyɛ no ndaawɔtwe anaa bosoom bi mu no, sɛ meba fie ara pɛr a, na mabɔbɔ 

etsie na makyerɛw egu buukuu mu. Siantsir nye dɛ, ɔyɛ efir na ber biara obotum agye 

no ho anaa asɛɛ. Motwee nsɛm no nyinara fii Camera no do guu me laptop do na 

medze y[[ dwumadzi no. Afei migyinaa mo dwumadzi yi no botae do kyekyɛɛ nsɛm 

no nsɛntsitsir ahorow mu ma mo dwumadzi yi wiee mudzi. Nsɛm ahorow a minyae 

no nyinara, moboaboaa ano dɛ mbrɛ mo dwumadzi yi no botae tse dze dzii dwuma 

yi.  

Mohwɛɛ nsɛm a ɔfa Akanfo hɔn ahenyi ho, ahenyi mu nsunsuando, gyedzi ahorow a 

ɔbata owu ho na mbrɛ eyiyɛ bɛyɛ daakye nyinara. Makyerɛkyerɛ dɛm nsɛmpɔw 

yinom nyina mu wɔ ɔfa a ɔtɔ do anan no mu.  

 

3.5  }fa yi T]fab] 

Dɛm ɔfa yi ahwɛ kwan a mefaa do yɛɛ nhwehwɛmu yi. }fa yi mu no, mehwɛɛ 

nhwehwɛmu yi no su, nyimpa a menye hɔn dzii dwuma yi na kwan a mefaa do nyaa 

nsɛm dzii dwuma yi. Mekyerɛɛ mu dɛ menam nsɛm a mankasa moboaboaa ano na 

dza minyaa fii afofor nkyɛn na medze dzii dwuma yi. Menam ahwɛe na 

nkɔmbɔtwetwe kwan do nyaa nsɛm a odzi mu yɛɛ nhwehwɛmu yi.  Minyaa 

nsɛm no bi wɔ ahemfo, mbaahembaa, akapentafo, hɔn a wɔdeda fun na 

ebusuampanyimfo binom nkyɛn.   

 

}fa a ɔtɔ do bio no bɔhwɛ mbrɛ mibesi apɛnsampɛnsam nsɛm a minyaa fii dza 

moboaboaa ano na dza minyaa fii afofor nkyɛn no mu.   

}FA ANAN 

DWUMADZI YI NYINA HO MP{NSAMP{NSAMU 

4.0 Nyienyim 

Dɛm ɔfa yi kasa fa nsɛmbisa ahorow a ɔtɔɔ gua wɔɔfa a odzi kan no mu no ho. Ɔtwe 

adwen si mbrɛ Akanfo si yɛ hɔn ahenyi, gyedzi a wɔwɔ taa ekyir no na nsunsuando a 

ɔwɔ do ho. Nkyerɛkyerɛmu ahorow a ɔda edzi wɔ dɛm ɔfa yi mu nyina yɛ nsɛm a 

ɔkasa fa Akan eyiyɛ na ahenyi ho. Mbrɛ mesi ahyehyɛ dɛm ɔfa yi nye yi. Ɔfa kumaa 

4.1 kasa fa gyedzi ahorow a Akanfo wɔ fa owu na eyiyɛ ho. Ɔfa-kumaa 4.2 no so kasa 

fa kwan a Akanfo fa do yɛ ahenyi ho, na ɔfa-kuma 4.3 no kasa fa nsunsuando a 

ahenyi nya wɔɔmamfo hɔn asetsena na hɔn abrabɔ do ho. Dɛm nsɛm yi nyina ne 

nkyerɛkyerɛmu gyina Hymes (1974) 'SPEAKING THEORY' no do. Afei ɔfa-kumaa 4.4 

no yɛ mpɛnsampɛnsamu no nyinaa n'ewiei anaa no tɔwbɔ.  

 

4.1 Gyedzi Ahorow a Akanfo wɔ fa Owu na Eyiyɛ ho 

Owu ka nyimpa n'abrabɔ ho. Dɛ mbrɛ wɔwo nyimpa a wɔyɛ abadzintosom ma no dze 

gye no awaawaa etuu no, dɛmara na sɛ dɛm nyimpa no ne bra sa na owu a, wogya 

no kwan. Dɛm akwangyasom no na Akanfo no frɛ no eyiyɛ no. Eyiyɛ yɛ amandze bi a 

Akanfo fa do dze gya owufo bi kwan (Odoom, 2013:178). Akanfo gyedzi kor nye dɛ sɛ 

obi wu a, onyia no kɔtoa n'abrabɔ do wɔ samanadze, ɔno ntsi otwar dɛ wɔyɛ 

akwangyasom soronko bi dze gya no kwan ma okopue hɔ enyimnyam mu. Osiandɛ 

dɛm ber yi y[ ber soronko a otwa tun wɔ owufo no n'abrabɔ mu ntsi wɔdze enyidzi na 

obu soronko ma owufo no dɛ mbrɛ Hymes (1974) da no edzi no. Sɛ yɛhwɛ Hymes 

(1974) 'SPEAKING THEORY' no mu a, yehu dɛ dɛm ber yi yɛ awerɛhow ber na ɔyɛ ber 

so a otwa tun wɔ owufo no no wiadze abrabɔ mu. Ɔno ntsi otwar dɛ kasa a wɔdze dzi 

dwuma fa owufo no ho no yɛ dza ɔyɛ enyidzi kasa. Wɔnnka owufo no n'ekyir 

nsɛmbɔn. Gyedzi nye dɛ asɛm biara a wɔbɛka no botum enya no do nsunsuando wɔ 

samanadze hɔ. Ɔno ntsi otwar dɛ wɔka kasa pa nkotsee ama hɔn dehyee no eenya 

enyimnyam na dzin pa wɔ samanadze. Gyedzi ahorow a Akanfo wɔ fa owu na eyiyɛ 

ho no na mahyehyɛ no ndzidzido ndzidzido wɔ ase ha no. 

4.1.1 }kra no kɔ Nyame Nkyɛn 

Akanfo hɔn gyedzi kɛse kor a ɔfa owu ho nye dɛ sɛ obi wu a, ɔkra a ɔtse no mu a ɔma 

no ahom no kɔ no Bɔfo nkyɛn. Dza merepɛ akyerɛ nye dε ↄkra anaa sunsum a ɔma 

owufo no yɛ nyimpa no efi no mu. Sɛ sunsum no fi no mu a, ɔkɔ Nyame a Ɔbɔɔ no no 

nkyɛn. }no ntsi na Kristianfo gyedzi dɛ owu yɛ mfaso ma kristiannyi biara no. Akanfo 

gye dzi dɛ ɔkra a ɔtse nyimpa biara mu no yɛ sunsum. Dɛm sunsum no na ɔma 

nyimpa ahom na ahoɔdzen. Ɔno ntsi sɛ ahom no sa a, nna aka ndɛtsetɔw a 

Nyankopɔn dze bɔɔ nyimpa no. Dɛm tsebea yi na yɛfrɛ no owu wɔ asaase yi do no. 

Kristiansom mu dze, Baebor no frɛ no nda.   

Sɛ ɔkra a ɔtse nyimpa no mu no wu anaa fi no mu a, nna nyimpa no adan fun 

(Prempeh, 2009). Sɛ yɛdze Hymes (1974) tiɔri no repɛnsampɛnsa dɛm gyedzi yi mu a, 

yebohu dɛ dɛm ber yi awerɛhow aba. Asɛm no tum si wɔ fie, ayarsabea, haban mu, 

lɔrekwan do anaa bea pɔtsee bi. Onyimpa no tum wu yarbawu anaa nya lɔre 

akwanhyia wu. Otum so nam duabɔ anaa atowerɛnkyɛm soronko bi do wu. Sɛ ɔba no 

dɛm a, hɔn a woetwa no ho ehyia no dzi mbɔɔ na wosu pii. Botae a ɔnam do ma 

wɔdze su pii no no bi nye dɛ, ebusua no ahwer hɔn adze kɛse anaa hɔn boafo bi a 

ɔsom bo. Bi so wɔ hɔ a, nna owufo no nye ebusua no nyinara hɔn wenyin anaa 

enyidado, ɔno ntsi sɛ ɔba no dɛm a, nna hɔn enyidado nyinara asa. Iyi gya hɔn 

nyinsuwa na awerɛhow ne ndzii. Bio, bi wɔ hɔ a nna owufo no ahyɛ obi bɔ dɛ ɔbɔboa 

no wɔ abrabɔ mu anaa dwumadzi bi mu, ɔno ntsi mpofirmu ara na ɔtse dɛm asɛm yi 

a, nna tserɛ n'enyidado nyinara asa. Dza ɔyɛ a otwa nson mu nye dɛ dɛm nyimpa no, 

wonnkohu no bio kɛpem ber a hɔn so befi wiadze.  

Mbra na Nhyehyɛɛ dɛ mbrɛ Hymes (1974) kasa adwenmusɛm no kyerɛ no nye dɛ, 

otwar dɛ owufo no fi atseasefo mu kɛka ewuakɔrfo ho. Na iyi mu no, wɔbam no nda 

kakra ansaana woekesie no. Ndɛ mber yi wɔdze no kɛhyɛ mɔkyer ma ɔgye nda na 

abosoom kakra ansaana wɔayɛ no nhyehyɛɛ dze akɛpɛ no korabew. Dɛm gyedzi yi si 

no tadua ma yehu dɛ samanadze yɛ ɔman a hɛn kra no dzi kan kekyinkyin hɔ hwɛ bea 

a ɔbɛtsena ansaana ɔakɔ. 

 

4.1.2 Owufo no Kɔtoa N'abrabɔ do wɔ Samanadze 

Akanfo hɔn gyedzi nye dɛ sɛ nyimpa wu a, nna owui. Onyia no kɔtoa n'abrabɔ do wɔ 

samanadze dɛ mbrɛ medzi kan aka no. Dɛ wɔwo obi ba atseasefo asaase yi do ma 

obenyin bɔbɔ bra no, dɛmara na ɔtse wɔ samanadze. Sɛ obi wu a, Akanfo gyedzi dɛ 

ne bra asa wɔ wiadze ha ntsi ɔkɔtoa do wɔ samanadze. Mpanyin dɛ,“Samanadze yε 

ↄman”. }no ntsi na ɔyɛ a yɛbɛtse dɛ osimesi yi oewu naaso ɔakɔwo mba wɔ beebi no. 

Akanfo gyedzi nye dɛ osiandɛ nyimpa no rokɔtoa n'abrabɔ do ntsi otwar dɛ okopue 

beebi a ɔrokɔ no enyimnyam na enyidzi mu ama sɛ odu hɔ na woruhuahua no a, 

n'ahom aaka no ho.   

Botae a ɔtaa iyi ekyir nye dɛ, nyimpa biara sɛ ekɔ ndɔmu anaadɛ itu kwan na ereba 

fie na w'ahosiesie nndzi mu a, akɔrbɔtofo bobu wo dɛ kɔ a ekɔree no, annkɔbɔ bra 

papa biara anaa ennsi wo yie. Akɔsa-abasa. Na mbom sɛ ifi akwantu mu reba fie na 

isiesie wo ho yie na ikitsa baage papa bi anaadɛ eda wo kaar bi mu a, obiara bobu wo 

dɛ ekɔbɔɔ bra pa ntsi na esi wo yie no. Dɛm ntsi wɔfa nyimpa dasanyi biara dε 

ↄkwantunyi a ɔakɔ ndɔmu, na ber bi bɔso ma edze w'apaadzi mu nkontaabu ekopue 

w'ebusuafo nkyɛn. Dɛ ebusua bohu dɛ ebɔbɔɔ bra pa anaa bra bɔn no gyina 

w'akwagyasom no do. Ɔno ntsi na Akanfo nntoto hɔn eyiyɛ ase koraa no.  

Dɛm gyedzi yi ka Akanfo hɔn abrabɔ ho. }no ntsi na sɛ obi wu a, wɔyɛ amandze a odzi 

mu dze gya no kwan fɛfɛɛfɛw no. Dɛm gyedzi ahorow yi ntsi na sɛ obi wu a, nkorɔfo 

taa kɛ dɛ "Osimesi e, ekɔ mona mu o, anaa ekɔ a, ka kyerɛ m'egya osimesi dɛ ɔmona 

me o anaa mikyia no a' no. Wɔgye dzi dɛ ewufo nyinara tsetse ase robɔ bra wɔ 

samanadze, na hɔ dze ahokyer, ohia, abɛbrɛsɛ, atseetsee na ɔbra mu nkukuhweasee 

na akotorka biara nnyi hɔ. Yiedzi na prɔmprɔmyɛ nkotsee na ɔkɔ do wɔ hɔ. }no ntsi na 

ɔyɛ a yɛbɛtse dɛ binom se hɔn egya anaa na abɔso hɔn daa no. Binom tum nya loto 

akradze fi ewufo nkyɛn twa dzi dze nya hɔnho.    

Akanfo gyedzi nye dɛ, dɛ ewufo no bɔboa hɔn no gyina som pa a wɔdze bɔsom hɔn 

wɔ hɔn eyiyɛ mu. Akanfo nam nsagu na amandze ahorow do kaa hɔn ewuakɔr 

papaapa. Mfantseman mu no, wɔwɔ amandze bi a wɔfrɛ no nkɔtɔbiriw anaa 

eguadoto anaadɛ ahobaa kakraba. Sɛ obi dzi dɛm afe yi a, wɔkaa ewufo nyinara. 

Mfantsefo ne tsitsir Gomuafo binom frɛ no ewufosom. Okunafo na mba na ebusua 

nyinara totɔ anondze na edziban kakra dze kehyia mu wɔ ahemfie. Nana na ne 

mpanyimfo nyinara hyia na woyi mpaa, gu nsu ma ewufo no dze kaa hɔn dze hyɛ hɔn 

enyimnyam. 

Siantsir a wɔyɛ dɛm nye dɛ, wɔgye dzi dɛ ewufo yɛ sunsum, na sunsum anaadɛ 

ahonhom na woyi mpaa kyerɛ hɔn ma wɔyɛ hɔn ebisadze ma hɔn. Ɔno ntsi otwar dɛ 

wodzi hɔn nyi ama sɛ wɔreserɛ biribi efi hɔn nkyɛn a, hɔn so nam ɔpɛpa na akomapa 

do aayɛ ama hɔn. Nsagu mu wɔbɔ hɔn edzin dze ebisadze to hɔn enyim. Dɛm gyedzi 

yinom nyinara kyerɛ dɛ nyimpa wu a, ɔkɔtoa n'abrabɔ do wɔ beebi.  

Dɛ mbrɛ obi wɔ ebusua bi mu na otu kwan na ebusua no hia no mboa a, wɔfrɛ no no, 

dɛmara na Prempeh (2009) na Odoom (2013) so kyerɛ mu dɛ, Akanfo gye dzi dɛ sɛ 

obi wu a nna oetu kwan ɔno ntsi sɛ wohia no mboa a wotum frɛ no aber biara 

osiandɛ ɔka ebusua no ho. Dɛm nkyerɛkyerɛmu ahorow yi da no edzi ma yehu dɛ 

nyimpa dasanyi biara wɔ beebi kɔ, na sɛ ber no so a ebɔkɔ akɔtoa wo bra do.  

 

4.1.3 Owu yɛ Awofofor wɔ Sunsum Wiadze anaa Samanadze 

Akanfo gye dzi dɛ owu wɔ asaase yi do no yɛ awofofor wɔ sunsum wiadze a yɛfrɛ no 

samanadze no. Wɔkyerɛ dɛ nyimpa biara wɔ wiadze ebien: honam afamu wiadze na 

sunsum afamu a ɔyɛ samanadze no. Dɛm ntsi sɛ obi wu a, nna dɛm nyimpa no efi 

honam famu wiadze ha kɔ sunsum famu wiadze ma wɔwo no fofor (Odoom 2011).  

Enyimdzefo bi tse dɛ Bonsu (1993), Asuquo (2011) na Fosu (2000) da no edzi dɛ, 

nyimpa a wɔwo hɛn ba asaase yi do ma enyigye ba fie no, sunsum wiadze anaa 

samanadze a yefi hɔ reba no, yeewuwu wɔ hɔ ma woegya hɛn kwan. Kwan a wɔfa do 

dze gya hɛn kwan no na ɔma yɛba bopue ebusua bi mu no. Asuquo (2011) si do dua 

dɛ, s[ obi a ɔreba ma n'ebusua a wɔwɔ sunsum afamu no enngya no kwan yie no, sɛ 

obodu a n'abrabɔ kyerɛ. Onyin na ɔyɛ edwuma a ɔnnyɛ yie. Onnhu ne sikasɛm ano na 

n'abrabɔ yɛ basaa.  

Nyimpa a n'ebusua gya no kwan yie no, ɔkyerɛ mu dɛ dɛm nyimpa no mmbɔfona wɔ 

wiadze koraa. Dza wɔbɛyɛ biara na ayɛ yie. Edwuma a sɛ ɔwo eyɛ a esow kaw no, ɔno 

ɔyɛ ara pɛr na ɔasow sika twom. Ɔno ntsi akwangyasom ho hia papaapa. Ɔtse dɛ awo 

abofra na annto no dzin. Ebusua no nngyee no nntoo mu dɛ ɔdehye. Ɔno ntsi ne kra 

na n'ahom mmbaa fie hɔ. Dɛmara na nsɛm a mekɛgyee fii ɔmamfo nkyɛn no hɔn mu 

dodowara kae too gua.  

Dza enyimdzefo ahorow no aka no yɛ nokwar turodoo wɔ Akanman mu. Dɛm gyedzi 

ahorow nyina wɔgye to mu na wonyim dε ↄyɛ edwuma wɔ dasanyi biara n'abrabɔ 

mu. Ɔno ntsi na sɛ wɔwo obi ba wiadze a, egya na ebusua no nyinara yɛ amandze dze 

gye no to mu dε ↄtseasefo a ɔabɛka ebusua no ho no. Ɔno ntsi sɛ dɛm nyimpa no 

ewu na ɔresan akɔ beebi a ofi bae a, otwar dɛ wɔsan yɛ amandze a ɔkyɛn dza wodzii 

kan yɛe maa no no dze gya no kwan fɛfɛɛfɛw ma okopue hɔ ahoɔfɛw mu a ɔkyerɛ dε 

ↄbɔsoɛɛ ebusua papa.  

Mpanyin dɛ, "Enyimguase mmfata Ɔkannyi ba" na Ɔkannyi biara so pɛ adze a ɔyɛ fɛw. 

Ɔno ntsi sɛ abɔbɔ bra mfe pɔrpɔr eduosuon na n’ekyir anaa mpo sɛ enndu na eresan 

akɔ a, ebɛnadze na ɔyɛ fɛw kyɛn dɛ wɔbɛkata w'ekyir asomdwee mu ma ekodu 

w'egyanom na wo nanom nkyɛn ahomka mu. Ɔno ntsi na sɛ obi dzi mfe eduosuon na 

ekyir na owu a Akanfo fura tam fitaa anaa krada no. Osiandɛ dɛm nyimpa no enyin 

na afei oedzi konyim wɔ owu do. Owu eenntum ammfa no afo wɔ ne mfe eduosuon 

no mu. Kwesida a ɔyɛ n'ewufosom so wofura fitaa.  

Dɛm afadze ahorow yinom nyina kyerɛ dɛ owufo no edzi konyim na oekodu fie 

asomdwee na enyika mu. Ne dɛm ntsi ber a asaase yi do atseasefo ridzi awerɛhow 

no, nna samanadze do atsefo so enyiwa aggye (Adizie, 1993).  

4.1.4 Ewufo no yɛ Akɔ-san-ba 

Akanfo hɔn gyedzi bio a ɔfa owu na eyiyɛ mu kor so nye dɛ, nyimpa a wowuwu kɔ 

samanadze no, hɔnara na wɔsan ba ma wɔwo hɔn bio no. Mpɛn pii no dza yɛtse nye 

dɛ, "Abofra yi dze ɔsɛ ne nana o, abofra yi dze ɔsɛ osimesi o". "Ao, oyi dze ɔpanyin 

asimesi no mfonyin ara na ɔda ha yi" na dodowara a ɔkeka ho. Ɔno ntsi sɛ obi wu wɔ 

ebusua no mu a, otwar dɛ wɔyɛ amandze soronko dze gya no kwan ama sε ↄkɔ na 

ɔresan aaba bio a oenya enyigye aabɔsoɛ dɛm ebusua noara. 

Odoom (2011, 2013) kyerɛkyerɛ dɛm asɛm yi mu wɔ kwan soronko do. Ɔkyerɛ mu dɛ, 

dɛ mbrɛ obi tu kwan na okenya obi ma ɔsom no yie a onyia no tum fa dɛm nyimpa no 

dɛ no nua anaa n'egya anaa ne na no, dɛmara na ɔtse wɔ ha so. Sɛ obi wɔ ahokyer 

anaa tsebea bi mu na obi fa no siesie no yɛ no yie a, onyia no fa dɛm nyimpa no yɛ 

n'ebusua, osiandɛ ebusua o, ebusua o, ɔnoara nye mboa.  

Ɔno ntsi dɛm pɛpɛɛpɛr na ɔtse wɔ owu na eyiyɛ ho. Sɛ ebusua no tum gya hɔn 

dehyee no kwan yie ma ɔsom bo a, ɔnntɔ ka dɛ ekyir yi sɛ owufo no resan aba 

atseasefo asaase yi do dɛ mbrɛ gyedzi kyerɛ no a, obokwetsir n'ebusua a oedzi kan 

aba mu no akɔ ebusua fofor bi mu. Na mbom sɛ ebusua no yɛ eyisin dze a, ɔno 

nyimpa no pɛ ebusua fofor bi mu kɔ. Ɔno ntsi na ɔyɛ a yebohu dɛ obi sɛ ebusua bi mu 

nyimpa naaso nna nnyɛ dɛm ebusua no na onyia no fi mu.  

Dɛm gyedzi yi twa mfonyin wɔ Akanfo nyinara abrabɔ mu. Sɛ nyimpa a wɔba wiadze 

noara na wowu kɔ ba dze a, nna ɔno otwar dɛ obiara bɔ bra pa ma sε ↄrokɔ a 

woeegya no kwan yie ma oekodu asomdwee mu. Na sɛ ofi hɔ so resan aaba bio a, 

oebopue ebusua pa mu (Shino, 1997).  

 

4.1.5 Iwu a nna asa 

Akanfo hɔn gyedzi kor so a ɔfa owu ho nye dɛ nyimpa wu a nna asa. Ne dɛm ntsi sɛ 

obi nam fona na atseetsee mu ma onnhu dza ɔnnyɛ no ho a, dza mpɛn pii ɔtaa ka nye 

dɛ owui mpo a nkyɛ oye. Wɔgye dzi dɛ owu na otwa biribiara tun. Onyimpa wu a nna 

fona, akotorka na abɛbrɛsɛ a ɔrosɔw no nyinara abɔ adze. Nna ɔrekɛda fõõ. Dɛm 

gyedzi yi repɛ nye Kristianfo hɔn gyedzi a ɔkyerɛ dɛ nyimpa wu a, na ɔnnsae no abɔ 

ebira. Akanfo gye dzi dɛ owu ekyir wɔ ahomgye. Kristianfo binom so gye dzi dɛ owu 

ekyir wɔ atsɛmbu. Dɛm gyedzi a Akanfo wɔ yi ma wotum yɛ ho ndwom dze fora hɔn 

amambra mu. Owu ho ndwom a ɔkyerɛ dɛ nyimpa wu a, nna asa ho no bi na odzi do 

yi. 

Muwu a na asa o! 

Muwu a na asa! 

Onyimpa ee woyɛ deɛbɛn? 

Onyimpa ee woyɛ deɛbɛn? 

Onyimpa ee woyɛ deɛbɛn? 

Muwu a na asa! 

 

Asɛntsitsir a ɔda edzi wɔ ndwom yi mu nye dɛ nyimpa nnsɛ hwee ɔno ntsi sɛ owu a 

ɔnnkyɛn do. Iyi da no edzi ma yehu dɛ owu ka nyimpa n'abrabɔ ho, na otwar dε 

ↄdasanyi biara so wu. Na s[ owu a, nna adze biara abɔ adze. Sɛ etan obi yɛyerɛyerɛw 

na onyia no wu a, nna wo kotokoto nyinara aka wo tsirmu. Dɛm gyedzi yi kyerɛ mu 

bio dɛ, wu a onyimpa wu a nna asa no kyerɛ dɛ, ɔrennsan mmba wiadze ha bio. 

Yerunnhu no bio. Ne bra wɔ asaase yi do nyinara aba ewiei. Ne ntsi otwar dε ↄkɔ 

kɛda dzinn dwen no ho.  

 

 

4.1.6 Owu ka nyimpa n'abrabɔ ho 

Akanfo gye dzi dɛ Nyankopɔn na }bɔɔ nyimpa na afei so ]bɔɔ owu bataa no ho. 

Wɔgye dzi dɛ Ɔkannyi biara reba wiadze a ɔkɛkra no bɔfoe na ɔka ne nkrabea kor a 

ɔdze reba wiadze no kyerɛ No. Akanfo binom so gye dzi dɛ sɛ nyimpa reba wiadze a 

ɔkɛgye ne nkrabea fi Nyankopɔn hɔ. Iyi kyerɛ dɛ adze biara a obesi Ɔkannyi n'abrabɔ 

mu no, ɔfa no dε ↄyɛ ne nkrabea. Akanfo bu bɛ bi dɛ, "Obi rekra ne Nyame no, nna 

obi nngyina hɔ". Dɛm bɛ yi kyerɛ dɛ obiara nnyim obi ne nkrabea a ɔdze fi Nyame hɔ 

bae.    

Bio, }kannyi biara so gye dzi dε ↄbra twa owu na owu so bata nyimpa ho. Ɔnam dɛm 

gyedzi a wɔwɔ ntsi, wɔwɔ nsɛm na abɛbu ahorow pii a ɔfa owu na abrabɔ ho. Dɛm 

bɛno bi nye: owu atwer ɔbaako mmfow, innyim owu a, hwɛ nda, owu kitsa adze a, 

nkwa nntum nngye, owu nnyim osikanyi nnyim ohianyi so, na kasambirenyi bi tse dɛ 

ɔdomankoma owu afa no, obiara bowu,  na dodowara a ɔkeka ho. Dɛm nsɛm na 

abɛbu ahorow yinom nyinara da no edzi dɛ owu ka nyimpa n'abrabɔ ho na obiara 

nnkɛkye bo wɔ wiadze.   

Dɛm gyedzi yi bata Akanfo hɔn abrabɔ ho. }no ntsi ber biara wɔma nkorɔfo a hɔn bra 

nnkyerɛ dɛ wɔwɔ beebi kɔ no afotu ma wɔsakyer fi kwan a wɔnam do no ho. Osiandɛ 

iyi yɛ adwen mu gyedzi ntsi, }kannyi biara robɔ bra a, ɔyɛ ahwɛyie amma eennkowie 

no mbusu na esian mu. Obiara toto ne ndzɛmba yie, osiandɛ onyim pefee dɛ ber bi 

bɛba a obefi atseasefo asaase yi do akɔ beebi a ofi bae. Dɛtse na wɔdze bɔɔ hɛn na 

dɛtse ara so mu na y[b[san akɔ. Dɛm gyedzi yi twa no sin ma yehu dɛ owu da hɔ ma 

ɔdasanyi biara ɔno ntsi na wɔka dɛ owu atwer, ɔbaako mmfow no. Odoom (2011) 

kyerɛ mu dɛ owu yɛ kontonkronhwi, ɔda amansan nyinara kɔn mu. Panyin wu, 

dɛmara na abofra so tum wu. Owu nnyim obiara. Ɔbata nyimpa abrabɔ ho.  

4.1.7 Mbrɛ dɛm gyedzi yi si da edzi wɔ Hymes (1974) Kasa Adwenmusɛm no mu 

Hymes (1974) Kasa Adwenmusɛm (SPEAKING THEORY) no yɛ adwenmusɛm a ɔtserɛw 

kɔ beebiara. Sɛ yɛhwɛ gyedzi ahorow a Akanfo wɔ fa owu na eyiyɛ ho no a, yehu dɛ 

mbea ahorow pii na owu tum si. Nyimpa tum wu wɔ fie, asopitsi, na mbea ahorow. 

Akanfo yɛ eyi wɔ eyiyɛbea, agoprama do, ebusua fie na mbea ahorow a ɔkeka ho. Iyi 

nye Hymes (1974) bea na ber a otwar dɛ obi hwɛ ho dze dzi dwuma bi no. Sɛ owu si 

fie bi mu a, ber a wɔdze besie no na wɔdze ayɛ n'eyi no gyina ebusua a ofi mu no hɔn 

ahoɔdzen do. Tsetse no sɛ obi wu a, wɔbam no ndaansa bi ansaana wɔakɛpɛ no 

korabew. Ndɛ mber yi, sɛ obi bɔ fa a, wotum dze no kɛhyɛ mɔkyer ndaawɔtwe, 

bosoom, afe-fa anaa mpo afe na no mboree ansaana wɔahyɛ da dze esie no dze ayɛ 

n'eyi. 

Owu no bi wɔ hɔ a wɔmmfa nnto hɔ nnkyɛr. Bi mpo tum yɛ dɛm da noara. Owu bi tse 

dε ↄbaa a ɔakɔko awoe, obi a yarbɔn bi eku no, obi a oewu atowerɛnkyɛm wu na dza 

ɔkeka ho. Tsetse no nna wotum sie owufo no ansaana wɔayɛ n'eyi. Nna wɔmmfa fun 

nnto hɔ nnkyɛr. Ndɛ mber yi osiandɛ wotum dze fun no kɛhyɛ mɔkyer ntsi, wɔdze eyi 

na ne nsiei nyinara bɔ mu yɛ no kor. Ɔno ntsi sɛ obi wu a, wodzi kan dzi ne 

ndaawɔtwe dze hyɛ da a wɔdze begya no kwan korakora efi atseasefo asaase yi do. 

}som bi tse dɛ Nkramo dze, sɛ ɔdehye bi fi mu a, wɔkɛpɛ no korabew dɛm da noara.  

Ber a nyimpa no ewu no, ɔmamfo na adɔfo dzi ndɔfir wɔ owufo no n'ebusua fie anaa 

ne fie a osii kɛma okunafo, mba na ebusua hy[ dzen. Dɛm dɔm a wodzi ndan kɔ 

okunafo, mba na ebusua nkyɛn no nyinara ka bɔ mu ma yehu dɛ adasa yɛ bataboa. 

Iyi na Hymes (1974) kyerɛ dɛ ɔyɛ dɔm a wodzi akotsen wɔ kasa dwumadzi no mu no 

(participants), na mbom eyiyɛ mu dze, hɔn ekunafo, mba, ebusua na eyimba no 

nyinara ka ho. Hɔn na wɔka bɔ mu yɛ dɔm a wodzi dwuma wɔ eyiyɛ no mu no. Dɛm 

nkorɔfo yi mu biara yɛ n'asɛdze osiandε ↄgye dzi dɛ owu yɛakegya-akegya. }no ntsi 

bibotum aato ɔno so. Ne dɛm ntsi ndɛ ato no nua a otwar dε ↄboa no ama sɛ odu ɔno 

so no do a oeenya aboafo ma woesuo no mu osiandɛ mpanyin dɛ, 'Nyia n'ekyir apaa 

no, nnyε ↄno na ɔpam'. Dɛm botae yi na wogyina do dze tu dɛm anamɔn no dɛ mbrɛ 

Hymes (1974) da no edzi fa kasa nkitahodzi mu no. Akanfo gye dzi dɛ owu da hɔ ma 

obiara, ɔno ntsi ɔyɛ ma no nua ndɛ a, ɔkyena dɛmara na ɔno wɔbɛyɛ ama no.  

Osian dɛm gyedzi ahorow a Akanfo wɔ fa owu na eyiyɛ ho ntsi, wɔyɛ nhyehyɛɛ 

soronko dze hyia no kwan. Dɛm nhyehyɛɛ yi na wɔfrɛ no nsamansew no. Ɔtseasefo 

na ɔyɛnsamansew. }yɛ nsamansew dze bɔ n'egyapadze ho ban ama sɛ owu a n'ekyir 

aannsɛe. Dɛm nhyehyɛɛ yi ho hia papaapa osiandε ↄboa ma asomdwee ba fie. Obiara 

a ]fata nya kyɛfa wɔ egyapadze ne nkyɛɛ mu. Hymes (1974) kyerɛ mu dɛ, kasa 

nkitahodzi mu no, otwar dε ↄkasafo no dzi kasa a ɔdze ridzi dwuma no ne sentase, 

mɔfɔlɔgyi, fɔnɔlɔgyi na amambra nhyehyɛɛ do. Dɛmara na owu na eyiyɛ kwan do no, 

osian gyedzi ntsi, otwar dɛ ebusua a hɔn dehyee abɔ fa no dzi owu na eyiyɛ ho 

nhyehyɛɛ nyinara do dze gya hɔn dehyee no kwan fɛfɛɛfɛw.   

Owu dze awerɛhow, ankonamyɛ na ahokyer bɔsoɛ ebusua a hɔn dehyee efi mu no 

do. Hymes kyerɛ dɛ sɛ obi ridzi nkitaho a otwar dɛ ohu tsebea a nyimpa a ɔnye no 

ribedzi nkɔmbɔ no wɔmu na ndzesu pɔtsee a ɔdze bedzi dwuma wɔ dɛm nkɔmbɔ no 

mu. Owu na eyiyɛ mu so, osian gyedzi ntsi, awerɛhow kɛsekɛse na ɔka ebusua no na 

adɔfo binom. Ndze so a wɔdze dzi dwuma nyinara yɛ awerɛhow na ɔda famu bɔkɔɔ. 

Osu na nkekamu mmpa hɔ da.  

Dɛm ndzeyɛɛ yi tum tserɛw kɔ edzibanyɛ nyinara do. Sɛ obi wu a, gyedzi nye dɛ onnyi 

dɛ okunafo no wɔw fufu anaa mpo kɔ hamu kɛyɛ edwuma. Akanfo gyedzi nye dɛ, sɛ 

owu si fie na obi yɛ dɛm ndzɛmba yi bi a, nna ɔkyerɛ dɛ owu a ɔyɛ awerɛhowsɛm no 

mmfa dɛm nyimpa no hokoraa na obotum aba dɛ onyim ho bi anaa ɔno mpo na oku 

nyimpa no.  

}kwan a dɛm gyedzi ahorow yi fa do da edzi noara gyina gyedzi no do. }yɛ adze a ɔka 

abrabɔ ho;ɔno ntsi wɔnnhyɛ da nnkyerɛ. Ber a wɔbɔwo obi no, onyia no hwɛ mbrɛ 

edzikamfo no yɛ do na osua ana oeebohu yɛ. Bio, Akanfo nam osu anaa 

osukwadwom, ayan, nsagu, anansesɛm, abadzinto na dodowara a ɔkeka ho da dɛm 

owu na eyiyɛyi ho gyedzi edzi.    

Kasa a wɔdze dzi dwuma fa owu na eyiyɛ ho nyinara yɛ anokwan anaa anokasadwin a 

ogyina amambra na amandze kwan do. Ndzeyɛɛ na nsɛnkyerɛdze ahorow a wɔyɛ wɔ 

mu no ma yehu dɛ nyimpa dasanyi biara wɔ beebi kɔ. Gyedzi ahorow no da no edzi 

dɛ asetsena anaa wiadze abrabɔ yɛ twamuhɛn. Yɛbɛsenee ara. Ɔno ntsi ber bi bɔso a 

yɛbɔkɔ beebi a yefi bae.  

 

4.2  Kwan a Akanfo fa do yɛ Ahenyi 

Eyiyɛ yɛ akwangyasom a Akanfo yɛ dze gya owufo bi kwan. Ahenyi nnda famu. Sɛ 

ɔhen bi bɔ fa anaa owu a, nna asɛm aba. Ɔdehye edzi ako atɔ. Ɔno ntsi n'eyi so yɛ 

soronko koraa sen eyi nkaa no nyinara. Dɛm ɔfa-kumaa yi makyɛ mu ebien. Ɔfa-kuma 

4.2.1 no kasa fa dɛtseyi ho na ɔfa-kumaa 4.2.2 no kasa fa eyiyɛ anaa sikasa ho. 

 

4.2.1 Dɛtseyi 

Dɛtseyi yɛ amandze ahorow a ɔkɔ do fitsi ber a obi bowu kesi ber a wɔdze besie no. 

Tsetse no na ndɛ nyinara sε ↄhen wu a ɔkyɛr ansaana wɔada no edzi akyerɛ ɔmamfo. 

Wɔmma ɔmamfo nntse osiandɛ asɛnkɛse aba. Otum dzi bɛyɛ ndaawɔtwe anaa 

bosoom na no mboree ansaana wɔada no edzi akyerɛ hɔn. Siantsir a wɔyɛ dɛm nye 

dɛ, ɔhen yɛ nyimpa tsitsir ɔno ntsi na otwar dɛ wɔkora no kakra ma kurom yɛ hu. Sɛ 

wɔdze ɔhen no wu ho amandzɛɛbɔ robɔto gua a, wobira kasa no enyi ama ne 

ntseasee ayɛ tsena ama amamfrafo a wɔwɔ kurow no mu hɔ no. Ɔno ntsi ɔyɛ a wɔka 

dɛ, nana kɔ ekuraa, odupɔn kɛse etutu, asaase apaa, menakɔnson esi ne tsir adze na 

dza ɔkeka ho. Dɛm kasa yi kyerɛ dɛ, nana etu kwan ɔno ntsi sɛ ne mamfoe nnhu no a, 

onnyi kwan dɛ wɔma hɔn yamu hyehye hɔn. Amandze ahorow pii na ɔkɔ do ber a 

ɔhen bi ewu dze kɛpem ber a wɔdze besie no. Dɛm amandze ahorow no na makyekyɛ 

mu wɔ ase ha yi. 

 

4.2.1.1 Mbamee anaa Mɔkyersie 

Akanman mu no, sε ↄhen ka nkyen gu a, wodzi kan bam no. Ndɛ mber yi dze wɔdze 

no kɛhyɛ mɔkyer. Sɛ wɔyɛ dɛm amandze yi wie a, odzi nda anaa abosoom kakra 

ansaana wɔapa ho tam akyerɛ ɔmamba no, osiandε ↄnnda famu dɛ wobotum dze 

hɔn hempɔn no wu ato gua traa d[m. Otwar dɛ wɔyɛ ho amandze ansaana wɔdze 

aato gua. Sɛ wɔbɔ amandzɛɛ wie a, wosi kyen do bɔ mbɛntsia na mbɛnsuon dze ma 

nana damirifa na hy[dzen. Kurow anaa ɔman no n'enyi nyinara dan butuw, osiandɛ 

hɔn satwafo anaa kandzifo edzi ako atɔ. Akyerɛma ka kyen dze da ne kɛseyɛ na ne 

mbanyinndam edzi.  

Sɛ biribi dɛm si a, ahemfie na ɔhen no n'ebusuafie hyɛ ma. Sε ↄhen no yε ↄhempɔn 

anaa ɔhen a wosuae kyerɛ no a, ahemfo a wɔhyɛ n'ase nyinara bɛma ebusua na 

okunafo hy[dzen. Ahemfie na ebusuafie hɔ nyinara hyɛ dur, kɔɔgyan na no mu 

ahensɛnkyerɛdze ahorow. Ahemfo na ebusua no gu nsa ma kurom hɔ anaa ɔman no 

abosom nyinara wotu hɔn dehyee no hyɛ hɔn nsa. Dɛ mbrɛ Hymes (1974) kasa mbra 

nhyehyɛɛ no tse no, nnyɛ obiara na wɔma no kwan ma otum kɔ ahemfie anaa 

ebusuafie hɔ. Osiandε ↄhen yɛ nyimpa tsitsir ntsi, nnyɛ nsɛm na amandze nyinara na 

wɔyɛ a wɔdze to gua anaa wɔda no edzi ma ɔmamfo hu. Wɔkora na wɔbɔ ho ban ma 

emmpue abowano.  

4.2.1.2 Ndaawɔtwe ne ndzii 

Sε ↄhen wu a, wodzi ne ndaawɔtwe dɛ mbrɛ wɔyɛ ma obiara no. Dɛm ndaawɔtwe yi 

nsakyer tum ba mu kakra. Osiandɛ ɔhen wu a, otum bor ndaawɔtwe ansaana wɔada 

no edzi akyerɛ ɔmamfo ntsi, ne ndaawɔtwe ne ndzii no so tum bor dɛm. Naaso ɔyɛ 

ntɔyɛɛ a Akanfo yɛ dze hyɛda a wɔdze bɛkata hɔn dehyee no n'ekyir.  

Ɔno ntsi dzin a ɔda do ara nye ndaawɔtwe ne ndzii. Sɛ ndaawɔtwe nda no so a, 

ahanamakye no, akyerɛma si kyen do ma kurom taa dzinn. Asaase paa ma ɔka 

nyɛmbowa nyinara. Sɛ nyɛmbowa bi tse dɛ nkokɔ, nguan, mpɔnkye na mbɔdɔm 

nenam kurow no mu a, wɔyɛ fa-no-kwa. Kurom hɔ nyinara hyɛ ma. Ndaawɔtwe ne 

ndzii mu no, ɔmamfo no taa fura tam tuntum, osiandɛ wɔwɔ gyedzi bi dɛ hɔn dehyee 

no botum aaba nkwa mu bio.  

Ndaawɔtwe ne ndzii mu no, ahemfo etsitsir dodowara botwa hyia kurom no mu ma 

hɔ dzi dur. Mbrɛ ahemfo no woesi esiesie hɔn ho no ma mbofra na mbaa nyinara ka 

dan mu. Wɔka ayer na frɔm ahorow dze kyerɛ amandze wɔ ndaawɔtwe ne ndzii no 

ase. Ebusua, ahemfo na ɔman hyia yɛ amandze dze hyɛ da a wɔdze bɔkora hɔn 

dehyee no. Dɛm ber no, nna atsenankogua anaa tsirhonamfo no, merekyerɛ ebusua 

dehye no edzi kan apaw obi a ɔbɛhyε ↄhen no n'ananmu egyina ayɛ n'eyi. Wɔdze ɔno 

so ne dzin to gua ma wɔyɛ ho nhyehyɛɛ a wɔdze bɔsoa no apakan mu. Dɛm 

dwumadzi ahorow yinom nyinara tum kɔ do wɔ bagua mu, ahemfie, agoprama do 

anaa bea bi a ɔyɛ soronko. Awerɛhow na mpanyin kasa a ɔda famu nkotsee na wɔdze 

dzi dwuma.  

Amandze a ɔkɔ do no dodowara yɛ asɛnkyerɛdze. Hɔn a wɔwɔ akyenso na 

asɛnkyerɛdzedwen nko na wotum tse ase. Afadze, bamkyim, akomfowa, asɛsɛgua, na 

abɔtsir nyinara yɛ asɛnkyerɛdze nkotsee. Wɔnnkyɛr wɔ dɛm dwumadzi yi mu. Ebusua 

hyia na wɔyɛ nhyehyɛɛ fa ɔhen fofor ho.  

 

4.2.1.3 At]rmuadze a w]y[ w] Ahenyi mu 

Mber a wɔdze yɛ amambra ahorow wɔɔhen bi n'eyiadze no gyina adze a wɔreyɛ no 

do. Wotum yɛ amambra no bi anapa, wɔyɛ bi ewiaber, ewimbir na mpo wɔyɛ bi so 

esuom, nkanka amambra no bi tse dɛ nguan anaa mbowa a woku hɔn no. Sɛ mber 

dur na ahemfo mpanyimfo reba eyiadze a ansaana wobowura beebi a wɔadeda ɔhen 

no ɔwɔ dɛ wotwa oguan anaa abowa dze no mbɔgya gu abow no ano hɔ ma ahemfo 

no.Sɛ woruwura dan no mu akɔhwɛ nana no fun na wɔakɛma nana damirifa a wɔdze 

hɔn nan tsia mbɔgya no mu ansaana wɔewura dan no mu hɔ. Beebi so, nananom 

k]hw[ h]n nua no n’emu no, y[ h]n amandze wie na wobu ndan d[ w]reba paado a 

nna obiara dze ne nan esi oguan mb]gya no mu ansaana w]akeka h]n tun adze 

(Fieldwork). 

Akɔmfo so ba eyiadze hɔ dɛ wɔrobɔkɔm ayɛ amandze egyam nana a, no so wotwa 

abowa. Afei aber kor so a wɔdze twa oguan nye ber a aasafo kuw ahorow ebehyia wɔ 

eyiadze hɔ na woesi gua mu na wɔkɔ tsir ba tsir no, wowie ,a ɔwɔ dɛ wɔma hɔn 

oguan ma wɔdze guar na wɔdze dwura hɔn ho. Dɛmara na fɔntɔmfrɔm so wowie hɔn 

amandze yɛ a, ɔwɔ dɛ wɔma hɔn oguan ma wɔdze sɔw amandze n'ano. Afei odu 

mber a wɔdze nana robɔkɔ ekuraa a, no so wotwa oguan. 

Sɛ yɛfa no ɔhen no ne ndeda a mu a, ɔno ɔyɛ a, wɔtaa deda no wɔ ahemfie, dan a ɔyɛ 

pia na asa mu. Ɔyɛ a, wɔtaa ka dɛ nana kɔ ekuraa ntsi wɔyɛ fie hɔ anaa beebi a 

wɔadeda ɔhen no ma ɔyɛ dɛ kwaa anaa pɔw kusuww mu wɔ ber a wɔdze ndua 

ahorow na abɔdze ahorow bi tse dɛ borɛdze,bankye, mbobaa, paya dua na efuw 

ahorow pii a ɔkeka ho hyehyɛ anaa siesie hɔ ma hɔ yɛ dur ankasa ntsi sɛ obi wura mu 

a, ohu dɛwoewura nananom mpɔwmu.  

Ndɛ mbabun taa bisa dɛ dɛn ntsi na nyimpa kor wɔdeda no ebien? Nna binom mpo 

dwen dɛ bi a sɛbew obi na woeeku no na wɔadeda no wɔ enyim hɔ. Osiandɛ nna 

wɔwɔ gyedzi bi dɛ nana nko nntu kwan. Ɔnam mbaabun yi hɔn nsɛm a wobisa fa dɛm 

ahemfo hɔn ndedaa ebien yi ho ntsi ndɛ Akuapim man ayɛ sesawɔ dɛm amambra yi 

ho. Ɔnye dɛ ndɛ ahemfo nkakramba no dze dɛm ndzɛmba no worutwa mu wɔ hɔn 

afa mu na mbom ɔfa no ɔmanhen na ahemfo mpanyimfo na kurow ahemfo mekyerɛ 

Odzikuronom dze ɔtɔfabi a, yehu dɛ wɔdeda hɔn mpɛn ebien na ne nyinara mu no 

ɔyɛ adze a ɔnnyɛ obiara na wɔma no kwan anaa onya kwan ma ɔkɔ  kɔhwɛ nana no 

fun no nankasa. 

Wɔhyehyɛ biribiara esiado esiado na mpo sɛ erokɔhwɛ nana no a, w]mmfa nsapan 

nnkɔ pɔw no mu hɔ. Ansaana wɔbɛma wo kwan ma akɔ dan anaa pɔw no mu hɔ no, 

ɔwɔ dɛ itua sika. Hɔn a wɔdze aborɔfo nsa bi tse dɛ hyenapo kɔ a ɔyɛ yie no dze kɔ 

ma wɔdze ma nana damirifa. 

 

4.2.1.4. Ndzɛmba a ahemfo dze kɔ eyi 

Nkan no, sɛ ahemfo rokɔ eyi a wɔmmfa hɔn nsapan nkɔ. Wɔwɔ kusum amambra ne 

ndzɛmba a ɔwɔ dɛ wɔdze kɔ a ɔno dze yenntum mbɔ dzin wɔ ha na mbom ndɛ 

ndzɛmba asesa. Wɔdze hyenapo na nguan ba na wɔdze bɔboa eyiyɛ no. Tsetse no, 

nna s[ w]dze borɔsuow b[se ]hen bi eyi w] ber a ]hen bi k] ekuraa a, nna ]kyer[ d[ 

nananom regye nyimpa ne tsir efi ]hen a w]b[see no eyi no h]. Dɛm asɛnkyerɛdze yi 

wɔyɛ no ber a ɔmanhen bi ewu. Sɛ ɔmanhen bi bɔ fa a, wɔhyɛ ma n'ahemfo a wɔhyɛ 

n'ase no nyina yɛ amandze dze gya no kwan. Dɛm amandze no bi tum yɛ nyimpa ne 

tsir. Naaso osiandɛ worunntum nnka no pen ntsi, wɔdze yɛ borɔsuow dze soma ɔbɔfo 

ma ɔdze kɛma ɔdzekurow no ma ɔno so tu ho anamɔn. 

Ndɛ mber yi dze ndzɛmba pii asesa, Nkan no, nkyɛ edumfo fa kwan do wɔ aber a 

ɔhen bi kɔ ekuraa, Ndɛ dze dɛm ndzɛmba yinom nyinara Kristiansom ntsi asesa. 

Mpanyimfo a menye h]n twetwee nk]mb] no mu faa ara sii no pi dɛ, dɛm nguan a 

wotwa no nyinara no ne kɛse noara mbɔgya no na nananom nsamamfo na sunsum 

mu no ɔyɛ edwuma na nam nankasa dze wɔkyɛ ma hɔn a wɔsɛ dɛ wonya bi ma 

obiara ne nsa ka n'afamu dze ma w]dze k]b] amandz[[ kyer[ nananom nsamamfo na 

abosom w] ber a w]dze nam no esi gya do ronoa. 

Seseiara dza mobotum aka afa dɛm amambra yi ho nye dɛ, osian Kristiansom ntsi 

mbaabun a wɔaba no nntaa nnka hɔn ho mmfa nnkɔ dɛm amambra yi mu, ntsi sɛ 

monnsuro a mebɛka dɛ annhwɛ yie a obodu mber bi no dɛm kusum amambra na 

amandze yi nyinara ano bɔbɔ adze na yɛafa Kristiansom do dze ayɛ hen amambra na 

amandze no 

4.2.1.5. Ahensi na Ahensoa 

Akanman mu no, sε ↄhen bi kɔ ekuraa a, gyedɛ wɔdze fofor si n'ananmu ansaana 

wɔayɛ n'eyi. Amambra kyerɛ dɛ, ɔhen fofor no na oribegyina akata dadaw no a oefi 

mu ekyir. Dɛm ber nyina nna wonnsiee ɔhen a oefi mu no tse.  

Nnyɛ nyimpa biara na Akanfo ma odzi hen anaa wɔdze tum hyɛ ne nsa ma odzi hɔn 

do tum. Ansaana wɔbɛkyer ɔhen bi wɔ Akanman mu no, wɔhwɛ dɛ nyimpa no fi 

ebusua dehye no mu, nyimpa no wɔ akokodur a obotum dze eedzi dɔm enyim, 

nyimpa no bu adze, nyimpa no nnyi yarbabɔn bi tse dɛ kwata, enyifura, AIDS na 

yarbɔn biara a obotum egu egua na ɔman no ho fi ber a obopue dɔm mu. Ndɛ yi 

wɔhwɛ dɛ nyimpa no nyim nyansa, ndɛ mber yi mpo wɔhwɛ dɛ nyimpa no wɔ 

nwomasua mu nyimdzee a. Dɛm mbra yinom nyinara otwar dɛ wodzi do amma 

wɔaannkɛfa nyimpahun bi eemmbedzi hɔn do tum.  

Wɔnam akwanhorow pii do dze kusum na amandze ahorow dzi dwuma. Dɛ mbrɛ 

Hymes (1974) kasa nhyehyɛɛ tse no, otwar dε ↄkasafo no fa akwanhorow do dze kasa 

no to gua, dε ↄyɛ radio, tɛlɛbihyin, kɔmpiwta, nwoma, anokasa, kyen anaa dza ɔkeka 

ho do. Dɛmara na ahensi so tse. Otwar dɛ ebusua na ɔman no fa amandze nhyehyɛɛ 

ahorow do da ɔhen no edzi. Sε ↄman bi hia ɔhen a, ɔmamfo no dze kɔto Gyaasehen 

enyim ma ɔno so dze to Kuntuhen enyim ma ɔno so gyaa mu ma }baahembaa. 

}baahembaa na osi hen. Ɔno na ahensi mu no noho hia yie.Ɔbaahembaa no so bɔ 

ebusuapanyin na adehyebusua no nyina amandzɛɛ. Adehyebusua no nyina hyia mu, 

na wɔpaw obi a ɔfata ahengua no. Wɔhwɛ abaatan no mu na wɔdze paw dɛm 

nyimpa no. Iyi kyerɛ dɛ, wodzi adze no ndzidzido ndzidzido.   

Sɛ wɔpaw nyimpa no wie a, Ɔhembaa no kɔbɔ Kuntuhen amandzɛɛ ma ɔno so dze 

kɔto Gyaasehen enyim ma ɔkɔbɔɔmamfo no amandzɛɛ. Wɔma mpanyimfo da 

Ɔbaahembaa no ase. Wowie a, nananom atsenankongua hyia na wɔdwendwen 

Ɔhembaa no ne nyimpa no ho. Sɛ mpanyimfo no pen do a, wɔma ɔmamfo no aso tse. 

Mpanyimfo no soma ma mberantsɛ kɛkyer odziadzefo no dze no si kɔn ho ma wɔbɔ 

no ose. Wɔdze etudur anaa biriw yɛ n'enyim, na wɔhyɛ no akotar. Sɛ osi kɔn ho a, 

ɔmamfo no bi tum bɔ no anaa tsitsi no. Wɔyɛ dɛm dze kyerɛ dɛ, ofitsi dɛm da no rokɔ 

no, wonnkotum nye no edzi agor bio, ntsi wɔreyɛ dɛm dze atsetsew hɔn mu. Wɔbɔ 

kyen tow asafondwom bɔ ose dze twa kurow no ho aprɔw. Afei sɛ wowie a, wɔdze 

no twa kurow mu hɔ pusuban ho mprɛnsa.  

Wɔma Supi anaa Asafo baatan dze asafobaa hwe n’ekyir mprɛnsa. Sɛ wowie a wotwa 

guan na wɔdze no bɔgya no numanuma ne nan ho. Sɛ wowie iyinom nyinara yɛ a, 

wɔdze no ma Ankɔbeahen ma ɔdze no kɔto dan mu adaduanan, ndɛ mber yi mu dze 

ɔyɛ dapɛn. Iyi nye amandze a odzi kan wɔ ahensi mu. Wɔyɛ amandze ahorow pii wɔ 

ahensi no mu dze boa ma dwumadzi no kɔ do yie.  

 

4.2.2 Eyipa anaa Sikasa 

Dɛm amandze yi hyɛ ase fi ber a wɔdze owufo no aba fie kɛpem ber a wɔbɛyɛ n'eyi 

no nyinara ewie korakora. Iyi nye eyiyɛ da no. Amandze ahorow pii na ɔkɔ do wɔ dɛm 

ber no. Kusum amandze ahorow a ɔkɔ do no na mahyehyɛ no ndzidzido ndzidzido yi. 

4.2.2.1 Ahoboaboa 

Sɛ ɔhen kɔ ekuraa ma ber so ma wobeyi no ekesie no a, dza nananom atsenankogua 

ka ara nye dɛ, "Asase apaa". Sɛ wɔka dɛ asaase apaa a, nna wɔrepɛ akyerɛ dɛadze 

biara a ɔwɔ bea a ɔhen no n'asaase ano ka no nnyɛ edwuma kɛpem dɛ wɔbɛkata 

n'ekyir ewie. Sɛ ɔhen no yɛ ɔmanhen a, mbra no ka nkurow ahorow a wɔhyɛ n'ase 

nyinara. Dɛm mbra yi ka nyɛmbowa nyinara. Ekuafo nnkɔ hamu na nyɛmbowa so 

mmpue. Sɛ anyɛmbowa bi pue a, ɔmamfo tum kyer no we no kwa a no wura no 

rennyɛ hɔn hwee. Wɔmma ɔbaakofo nko nntu kwan anaa nnkɔ hamu. Gyedzi nye dɛ 

ɔhen nko nnantsew na obotum aba dɛ ɔhen ewu yi nkotsee dze nyimpa kum botum 

aakɔ do. Kurow no mu nyinara dan kɔɔgyan. Nsɛnkyerɛdze a wɔbɛyɛ no kurow no mu 

no kyerɛ d[ asaase esi ne tsir adze ampa. Wɔdze kɔɔgyan na tuntum sensɛn 

kurowdua mu hɔ nyinara. Wosi bankyim tuntum anaa memen w] kurotsia na 

ahemfie abow enyim ama obiara a obopue kurow no mu no ehu d[ as[nk[se esi. Afei, 

wosi asafo kyen do dze bɔ mpintsin ahorow ma kurom yɛ dagyaa (Fieldwork). 

Sɛ wɔdze ɔhen kɛhyɛ mɔkyer a, wonnyi no enyimkan dɛ mbrɛ wɔyɛ no dabaa ma 

nkorɔfo no. Woyi ɔhen anafua, bɛyɛ ahanamakye du-ebien hɔ rokɔ no. Wɔmmpɛ dɛ 

obiara dze n'enyiwa bohu no. Sɛ mbusu ka obi ma dɛm ber no okehyiahyia hɔn dze a, 

nna nnyɛ obi na okum Entwi, na mbom Boasiako noara na ɔdze ne tsir kɛhyɛɛ 

akyerɛma dɛ mbrɛ mpanyin ka no. Ɔman no mu yɛ dzinn osiandɛ ɔbaatan biara tu ne 

ba fo. Tsirhonam noara na wodzi akotsen wɔ dwumadzi no mu. Wɔtotow etur ma 

obiara hu dε ↄbirɛmpɔn mu ɔbirɛmpɔn bi abɔ fa. Dɛm ndzɛmba yi nyina yɛ 

ahoboaboa a wɔyɛ dze ka ɔmamfo gu dan mu amma wɔammfa hɔn enyiwa 

emmbohu amandze a wɔbɛyɛ ama ɔhen no (Fieldwork).  

Dɛ mbrɛ Hymes (1974) kasa nhyehyɛɛ mbra no kyerɛ no, dɛm ahoboaboa yi nyina wɔ 

botae dɛ mbrɛ medzi kan aka no. Botae no nye dɛ okunyin bi atɔ ase na otwar dɛ 

wɔkora no soronko kwan do. Dɛm ber yi dɔm a wodzi akotsen wɔ mu no nyina yɛ 

tsirhonam na ahemfo etsitsir. Abrafo anaa edumfo hɔn enyiwa paa kɔ] dɛ gya wɔ 

dwumadzi no ase. Hɔn ndzeyɛɛ nyinara dzi dase dɛ enyiber aba. Mbrɛ hɔn nsekan na 

hɔn enyim biriw anaa asɛnkyerɛdze tse no kyerɛ dɛ enyiber mu enyiber aba. Ɔdasanyi 

hu hɔn a, ɔbɔ birim na ntsɛmpanara oguan kɛpɛ beebi kɛtsɛw dɛ ewi.  

Dɛ mbrɛ Hymes (1974) kyerɛ wɔ kasa nkitahodzi mu wɔ tsebea na ndzesu (keys) mu 

no, tsirhonam nyinara hɔn tsebea na hɔn ndzesu sesa. Mbrɛ wosi kɔ ba nyinara ma 

yehu dɛ wɔwɔ enyiber mu. Hɔn afadze na hɔn kasaa nyinara kyerɛ dɛ wɔwɔ enyiber 

mu. Wɔnam amandze do da dɛm kusum ahorow nyina edzi. 

 

4.2.2.2 Funguar, Esiedze na Ndedae 

Mba na tsirhonam na wɔka bɔ mu guar owufo no. Dza wɔyɛ nye dɛ, wobubu owufo 

no n'awerɛw san yi no nsumaa mu nhwi nyinara siesie no ho dze nduhuam na 

ngohuam yɛ no ho kamakama. Okunafo no na ɔdze eguardze no nyina bɛba. 

Ndzɛmba a ɔdze ba no bi nye entuho, sapɔw, seradze, ngohuam na eduhuam, 

mpɛtsea, afe, onyiwan na dodowara a ɔkeka ho. Sɛ woguar no wie a, wɔdze 

ahondzepa, ntweaban na mpɛtsea a odzi mu siesie no ho kamakama dze no to mpa 

mu. 

Mfonyin 1: }hen a w]adeda no 

 

Binom kyerɛ dɛ wɔdeda ɔhen mprenu. Dza odzi kan no yɛ dza tsirhonam no mma 

obiara hu. Ɔno na ɔyɛ fun no ankasa. Wɔdze ɔno sie na wɔpɛ biribi to adaka a wɔdze 

rikesie no mu besi guamu. Ahemfo na abirɛmpɔn nkotsee na wɔwɔ ho kwan dɛ 

wɔkɔhwɛ. Mpanyin kyerɛ dɛ wotum dze borɛdzeba to adaka no mu wɔ ndeda a ɔtɔ 

do ebien no mu. Iyinom nyinara mu no nna mbɛntsia na mbɛnsuon so ridzi ehim ma 

kurom ayɛ dagyaa. Asafomba bɔ asafo ma kurom yɛ begyabegya. 

Mfonyin 2: }hen a w]adeda no atsena apakan mu 

Sε ↄhen no yɛ Kristiannyi a, anafua no, n'asɔrmba no bɛyɛ ewufosom kakra ma no na 

wofi hɔ kɔ. Osiandɛ mpɛn pii no ahemfo dodowara nnkɔ asɔr ntsi hɔn eyiyɛ no kɛyɛ 

kusum na amandze nkotsee. Dɛm funguar, esiedze na ndedae yi nyinara, wɔyɛ no 

ahanamakye. Gyedzi mpo kyerɛd[ akongua a sekan da ho no, wotwa tsir. Sɛ adze kye 

ma ahemfo robɔhwɛ nana a, amandze a wɔyɛ nye dɛ, woku guan na wɔma obi dze no 

bɔgyaa no numanuma ahemfo no hɔn nan ho ansaana woeetum nye no ekedzi nkra. 

Ahemfo mpanyimfo a woribesie no nyina ka ntam na wɔdze no to adaka mu. Siantsir 

a wɔka ntam nye dɛ, wɔmmpɛ dɛ obiara dze owufo no ho asɛm bɔkɔ abowano. Nsɛm 

a wɔka no ntam no mu bi nye dɛ; 

"Emi Nana Osimesi; 

Meka me nananom hɔn akongua kɛse a, 

Metsena do, 

Ndɛ a medze m'enyiwa konkoran 

Ebohu Nana Osimesi no fun yi, 

Mepaa mu ka no kotoo dɛ, 

Minnkegyina beebiara nka no fun ho asɛm, 

Sɛ obi tse no wɔ m'ano a,  

Moto nananom hɔn egua a metse do" (Nsɛm a megyee fii m'aboafo no bi nkyɛn) 

Medzi kan aka dɛ dɔm a wodzi akotsen wɔ ha nyinara yɛ tsirhonam na ahemfo. Mpo 

nkurow bi do no, ahemfo nkotsee na wodzi dɛm dwuma yi nyina.  

Hymes (1974) nhyehyɛɛ a ɔtɔ do ebiasa mu no, ndzeyɛɛ su a wɔda no edzi no kyerɛ 

dɛ enyiber aba. Wɔnnkasa na wonnkyia so osiandɛ awerɛhow aba. Hɔn enyiwa aber 

kɔɔ dɛ sekan a wɔdze ahyɛ gya mu na hɔn ndzeyɛɛ nyina yɛ krakra krakra dɛ sekan a 

kɔm dze no. Wɔnam mbɛntsia, mbɛnsuon, ayan, na ndwom do dze nsɛm to gua. Mo 

nhwehwɛmu dwumadzi yi mu no, ɔdze me kopuee Gomua Otapirew hɔn ahenyi ase 

na nsɛm a nna hɔn abɛntsia mu nsɛm reka na odzi do yi; 

Kɔba ee! 

Kɔba ee! 

Ɔkofo wɔmmfa no afõ. 

Ɔkatakyi, ɔnntɔ akono. 

Ɔsabarimba n'akodze nnsa. 

Soɛr oo!, soɛr oo! na mfɔtse rowe tumpan 

Ma ngo na nsa ruhue egu. 

Atamfo no rosoɛr 

Wɔreba, wɔreba, wɔreba propro 

Ɔsahen wɔ hen?  

Ɔkatakyiwɔhen? 

Wo man yɛrotɔ dɔnsuar 

Kɔba ee! 

Kɔba ee! 

Owu nnkotum wo 

Kɔba ee! 

Kɔba ee! 

Owu nnkopuw wo 

Abɔ-dɔm-ebutuw-ma-atamfo-esuro 

Ɔkatakyi Kwakwaduam Kɔba e! 

Soɛr oo! soɛr oo! 

Na wo man ridzi ɔkogu wɔ owu nsaano. 

 

Abɛntsia yi dze nsɛm ahorow bi roto gua. Dɛm nsɛm a ɔdze roto gua no, gyedɛ hɔn a 

wɔwɔ tsiesõ nkotsee na wɔbɛtse ase. Abɛntsia no dze roto gua dɛ, ɔkatakyi anaa 

ɔsabarimba bi a odzi no dɔm enyim ka atamfo gu no, ndɛ owu edzi no do konyim ma 

no dɔm ridzi ɔkogu wɔ owu nsaano. Kasa a abɛntsiahɛnnyi no dze ridzi dwuma no no 

mu dɔ. Mpanyin kasa nkotsee. Abɔdzin, nsabran, abɛbu, kasambirenyi, kasa ntsimu, 

ngyinahɔma, ɔhyɛ kasa na asɛmbisa a onnhia nyiano na abɛntsiahɛnnyi no dze dzii 

dwuma. Dɛm nsɛm yi foa Akanfo hɔn gyedzi bi a wɔdze ayɛ abɛbu ahorow do dɛ, owu 

kura adze a, nkwa nntum nngye, owu atwer, ɔbaako mmfow. Obiara nnkotum eedzi 

owu do konyim da wɔ atseasefo asaase yi do.  

Wɔnam amandze na nsɛnkyerɛdze ahorow do dzi nhyehyɛɛ do pɛpɛɛpɛr wɔ hɔn 

dwumadzi nyina mu. Ɔmamfo nyina hyɛ kɔɔgyan na kuntunkunu. Akanfo gyedzi nye 

dɛ sɛ obi wu a, nna onnwui. Wɔgye dzi dɛ bi a oetu kwan ntsi obotum aba. Dɛm ntsi 

dɛm ber no wofura tam tuntum dze kyerɛ awerɛhow. Na mbom sɛ wɔhwɛ kwan na 

nyimpa no mmba dze kɛpem dɛ wobeyi no dɛ worikesie no a, dɛm ber no dze, wɔyɛ 

ho hwee a ɔnnkɛyɛ yie. Ɔno ntsi wɔhyɛ kɔɔgyan dze kyerɛ dɛ hɔn enyiwa aber, 

osiandɛ owu edzi hɔn do konyim. Dɛm ndzeyɛɛ yi nyina gyina Hymes (1974) Norms 

anaa kasadwin mbra anaa nhyehyɛɛ pɔtsee a ɔda edzi wɔ nkitahodzi no mu no do.  

No korakora no yehu dɛ, iyinom nyina yɛ anokasadwin ne fa a ogyina asɛnkyerɛdze 

na amandze do dɛ mbrɛ Hymes (1974) Genre nhyehyɛɛ no tse no.  

4.2.2.3 Eyiyɛ 

Ahemfo eyiyɛ nnda famu. Ɔyɛ hu san so yɛ fɛw. Amambra na amandze ahorow a ɔda 

edzi wɔ mu no ma Akan amambra na amandze da edzi prɛko pɛr. Dza otwar dɛ yɛhyɛ 

no nsew nye dɛ, ber a eyiyɛ no rokɔ do nyinara nna owufo no da hɔ a ahemfo nko na 

wɔkɔhwɛ no. Medzi kan aka dɛ, ansaana ɔhen bi bɔkɔ akɔhwɛ ne nyɛnko ɔhen no fun 

no, gyedɛ wɔdze oguan no bɔgyaa numanuma ne nan ho ana oetum ekedzi dɛm 

dwuma no. Siantsir nye dɛ, ]hen nnka fi na wonnsie no enyimkan so; mbom wosie no 

anafua. Na osiandɛ yɛyɛ eyi so enyimkan ntsi, otwar dɛ eyiyɛ no kɔ do ara.  

 

 

 

 

 

Mfonyin 3: Ahemfo na Ahembaa a w]aba ]hen eyi ase 

Dɛm ber yi nna kurow no mu hɔ nyinara edzi dur. Kɔɔgyan na no mu kuntunkunu 

ahorow agye kurow no na eyiadze hɔ afa. Asafomba kɔ tsir ba tsir dze asafo na ɔko 

ndwom ahorow a ɔkyerɛ enyiber dzi dwuma ma kurow no mu hur. Ayer ahorow tse 

dɛ frɔm, mpintsin na bɔmbaa mmpa eyiadze hɔ. Akyerɛma yan kyen dze tonton ɔhen 

no na ahemfo a woetwa ehyia mu wɔ eyiadze hɔ no. Botae a ɔtae iyinom nyinara 

ekyir nye dɛ, enyiber aba. Ɔman anaa kurow no edzi ako atɔ. Owu edzi hɔn do 

konyim afa hɔn sabarimba ndɔmmum.  

Sɛ ahemfo no nyina hɔn ano tɔ mu wɔ eyiadze hɔ a, wɔma ɔkyerɛma si kyen do dze 

kaa nana a ɔrokɔ ekuraa no. Ɔkyerɛma Owura Kwame Mingle kyerɛ mu dɛ, sε ↄreyan 

kyen ama ɔhen a, odzi kan hwɛ ɔhen no ne nkyir na ne mbanyinndam. Dza ɔka do yi 

yɛ ayan a ɔyanee maa no kuromhen Nana Kumson III a ɔkɔr ne nsamankyir. 

Otapirew Akobema Kwakwaduam, 

Otapirew Akobema Kwakwaduam, 

Hom mbɔ kɔɔgyan na hom nsu, 

Hom mbɔ kɔɔgyan na hom nsu, 

Hom nsu, hom nsu, hom nsu 

Na Ɔkatakyi edzi ako atɔ, 

Akobema edzi ako atɔ, 

Mfɔtse awe tumpan 

Okumenyin,Okumaber Osompa Kumson III atɔ 

Ɔatɔ atamfo enyim 

Ɔatɔ emimfo enyim, 

Otapirew Akobema Kwakwaduam, 

Otapirew Akobema Kwakwaduam, 

Hom nka mbɔn na hom nsu 

Hom nka mbɔn na hom nsu 

Hom nsu ɔkatakyi, 

Hom nsu ɔsabarimba 

Na nyimpa bɛyɛɛ bi 

Ɔammbɛyɛ ne nyina 

Owu afa no kɔ, 

Afa no kɔ korakora korakora. 

Hom nsu yɔɔyɔɔ 

Hom nsu yɔɔyɔɔ 

Hom nsu no, hom nsu no, hom nsu 

Na asɛm ato hɛn. 

Dɛm ber yi, osu na awerɛhow hyɛ eyiadze hɔ ma ma obiara hu dɛ kurow anaa ɔman 

no n'enyi adan. Okunyin bi atɔ ase ampa. Wɔnam kyen do dze asɛnkɛse a ohia to gua 

ma obiara hu dɛ asɛm ato ɔman no. Yei yɛ awensɛm a onnyi nkyekyɛmu biara. Okitsa 

nsensanee eduonu ebiasa. Dɛm ayan awensɛm yi dze to gua dɛ Okunyin Nana 

Kumson edzi ako atɔ, ɔdomankoma wu abɛfa no kɔ. Ne dɛm ntsi ne mamfoe ndzi 

awerɛhow. Ɔkyerɛma no dze kasasu ahorow dzii dwuma. Ɔdze kasasu bi tse dɛ 

nsabran, huandzin, kasa ntsimu, kasambirenyi, bɛ, nkakuwho, na dodowara a ɔkeka 

ho. Sɛ yɛhwɛ ayan yi mu nsɛm dzinn a, yebohu dɛ ɔkyerɛma no wɔ enyiber mu. Dɛm 

nsɛm ahorow yinom nyina ma yehu dɛ enyiber aba.  

Ahemfo na mbaahembaa ahorow dzi twom ba eyi no ase ma eyiadze hɔ yɛ dur. Hɔn 

afadze ma obiara hu dɛampa ahemfo gu mu ahorow.  Wɔbɔ frɔm, mpintsin, 'brass 

band' na ayer ahorow ma ahemfo na adɔfo saw dze kyerɛ amambra na amandze. 

Ahemfo na mbaahembaa na obiara a ɔgye no ho dzi dɛ onyim mpanyin asaw bi tse 

dɛ bɔsoɛ, kete, adowa, asafo na dodowara a ɔkeka ho no tsew si gua mu na ɔsaw 

fɛfɛɛfɛw.  

Sɛ obi resaw a, otum kɛgye akɔtɔkora fi ɔkyerɛma no ne nsamu na ɔdze dandan no 

ho. Otum dze akɔtɔkora no kɔto ahemfo no binom do. Dɛm asɛnkyerɛdze yi kyerɛ dɛ, 

otwar dɛ dɛm ɔhen no soɛr bɛsaw. Sε ↄmmpɛ dε ↄsaw a, ɔno ɔyɛ no sika mu dze ma 

nyia ɔyɛɛ dɛm no. Nyimpa no kɔ do yɛ dɛmara kɛpem ber a ɔnoara bohu dε ↄayɛ 

amandze a odzi mu. Bi so wɔ hɔ a, nyia ɔresaw no tum kɛtsena ɔhen anaa ɔbirɛmpɔn 

bi ne ser[ do ma ɔma no sika.  

Mfonyin 4: }hen bi na oridzi asaw w] ]hemp]n n’eyi ase 

Sɛ ahemfo no bi resaw a, wɔyɛ asɛnkyerɛdze ahorow dze kyerɛ hɔn dzibew wɔ 

ahendzi mu. Dɛm kwan yi nyina yɛ dza wɔnam do dze asɛm bi to gua a ɔyɛ dza Hymes 

(1974) frɛ no kasakwan (intrumentalities) no. Wɔnam dɛm kwan yi do da ɔhen no ne 

kɛseyɛ, no ho hu, no tum, ɔman no n'abakɔsɛm na egua ho asɛm edzi dze kyerɛ 

amansuon. Brass bandfo so tsew si mu ma eyiadze hɔ hur tutuitu. Wɔtow eyiadze 

ndwom na 'high' life' ahorow ma eyiadze hɔ dzi dur. Dɛm ndzɛmba ahorow yi nyina 

ma obiara hu dɛ ampa wɔreyɛ ahenyi.  

Wɔma kwan ma mba, okunafo, ebusua na adɔfo bɛka owufo no ho nsɛm. Sɛ 

wɔrekenkan ɔhen no ho nsɛm a, wɔhɛn mbɛntsia na mbɛnsuon dze bɔ no mbran. 

Hymes (1974) kyerɛ dɛ, iyi tum yɛ kwan kor a wodua do tum dze asɛm bi to gua.  

Sε ↄhen no yɛ Kristiannyi a, asɔrmba no na wogyina mu yɛ ewufosom no dze kɛpem 

ber a wɔbɛhyɛ ase dɛ wɔrobɔ nsawa. Yeedzi kan aka dɛ wonnsie ɔhen enyimkan. Ɔno 

ntsi ber a wɔreyɛ dɛm amandze yinom nyina no nna ɔhen no so wɔadeda no ahemfie 

anaa ebusuafie ma tsirhonam na ahemfo etsitsir no ridzi no ho akɔnaba. Abrafo anaa 

edumfo etwa ehyia wɔ bea hɔ.  

Dɛm ber yi so nna mbaa a wɔreyɛ edziban so gu do gidigidi. Wotum ka banku, wɔw 

fufu, yɛ dɔkon (Mfantse na Nkran dze no nyinara), noa bayer na dza ɔkeka ho dze 

som hɔn ahɔhoe. Woku anantwi a otua dua ahorow dze som ahemfo na ahɔho 

ahorow a wɔbaa eyi no. Ɔwɔ mu dɛ enyiber aba dze, naaso wɔmmfa ayeradze pan 

nnhɛn abɛn mma ɔnnyɛ yie bi. Na sɛbew, yesu mpo a, yegyaa hwem.  

Ewimbir no, wɔbɔ dawur dɛ mma abofra anaa ɔpanyin biara mmpue. Ɔwo a innyim 

ma mbusu bɛka wo ma ibopue no, mma wommbisa ahemfo mpanyimfo no biara. Iyi 

yɛ asɛm-sɛ-bɛ. Ne dɛm ntsi ewimbir no, kurom yɛdzinn dɛ sɛbew esiei. Ahemfie hɔ 

no, wɔhɛn mbɛnsuon na mbɛntsia dze ma nana damirifa. Wɔka akyen na mpintsin 

dze bɔɔmamfo kɔkɔ. Dɛm nhyehyɛɛ yi ma ɔmamfo nyina dze suro na hu kɛhyehyɛ 

hɔn adan mu a wommpue bio kɛpem adzekyee. Iyi na Hymes (1974) kasa nkitahodzi 

nhyehyɛɛ no da no edzi dε ↄyɛ'key' a ɔyɛ tsebea a eyiyɛfo no wɔ mu na ndzesu a 

wɔdze dzi dwuma no. 

 

4.2.2.4 Ahensie 

Ahemfo dodowara wɔ hɔ a wɔkora hɔn wɔ banmu anaa pɔwmu. Wɔma dabɔhen na 

no dɔm dzi kan kesiesie hɔ kɛyɛ dza otwar dɛ wɔyɛ nyinara ma kwan mu da hɔ. Sɛ 

wɔdze no rokɔ pɔw mu a, wɔtotow etur dzi enyim dze bɔ ɔmamfo hu ma obiara yɛ 

ahwɛyie. Wonnhyia. Ɔno ntsi sɛ mbusu bɔ obi ma okehyia hɔn a, no nkwa a otwa tun 

ara nye no. Wosie ahemfo no bi wɔ pɔwmu na binom so wosie hɔn wɔ banmu.  

Soronko a ɔda iyinom mu nye dɛ, pɔwmu no yɛ pɔw anaa kwaa a woegyaa ma enyin 

kusuww na wosie ahemfo nko wɔh]. Ɔyɛ a hɔ yɛ amamfo, tsetse atsenae a woetu do. 

Banmu so yɛ dan soronko bi a amandze kwan do no mpanyimfo esi na wɔkora 

ahemfo wɔ hɔ. Ha yi, wonnsie ahemfo no, na mbom wɔbam hɔn. Dza wɔyɛ no wɔ ha 

nye dɛ, wotum dze no si kuraba do twe no mu nsu no amma ɔaamprɔw. Beebi so wɔ 

hɔ a, wotum dze nsahyew anaa nsadzen gu owufo no ne menmu ma ɔkɔnoa no nson 

nyina dɛ mbrε ↄbɛyɛ a ɔnnkɔprɔw ntsɛm.  

Ahensie mu no, ɔyɛ tsirhonam na ahemfo etsitsir noara na wodzi ho dwuma. Hɔn nye 

nkorɔfo a wodzi bano wɔ mu dɛ mbrɛ Hymes (1974) da no edzi wɔ kasa nkitahodzi 

nhyehyɛɛ mbra a ɔyɛ participants no mu no. Wɔma ahemfo na mpanyimfo a wɔreka 

abɔ mu ekesie no nyina ka ntam dɛ mbrε ↄbɛyɛ a obi nnkotum dze dza ohunii no 

aaba abowano.  

Anafua bɛyɛ duebien rokɔ dɔnkor mu hɔ no, ɔkyerɛma si kyen do ma dabɔhen na 

ahemfo na tsirhonam ka bɔ mu dze owufo no kɔ ahempɔw mu kɛpɛ no korabew. Sɛ 

wɔrokɔ a, dɛ mbrɛ medzi kan aka no, wonnhyia. Wɔkɔ do ara hɛn mbɛntsia na 

mbɛnsuon dze ma nana damirifa. Sɛ wɔrokɔ a, wɔtotow etur ma kurom yɛ hu. Wɔyɛ 

iyi ma aabɔɔmamfo hu amma obiara emmpue abowano ammbɔhwɛ dza ɔrokɔ do. 

Wotwa guan wɔ pɔw no mu ansaana woesie no.  

 

4.2.2.5 Kwesida Eyiyɛ 

Sɛ adze kye a ɔyɛ no Kwesida no a, ha na ahenyi no hur ma obiara enyi gye. Dɛm ber 

yi nna awerɛhow na hu no rokɔ famu kakra ntsi, ɔmamfo ho hyɛ ase baabaa hɔn ma 

wotum yɛ dza wɔpɛ. Memenda eyiyɛ no dze, osiandɛ nna fun no da hɔ ntsi, wɔnnhyɛ 

da nnkentsen hɔnho nnyɛ no yie, osiandɛ nna wogyina akono, na enyiber so aba.  

Ha na frɔm, mpintsin na asafo ahorow no nyina kɔ do. Kurom nyina dzi dur kɔɔ na ihu 

dɛ wɔreyɛ ahenyi ampa. Ahɔho na ahemfo ahorow a wɔbae no hyɛ ase bɔ nsawa. 

Wɔbɔɔman, ebusua, ɔyer na mba nsawa. Wɔbɔɔman no nsawa osiandε ↄhen no da 

ɔman ano, na bi a nna oridzi dwuma bi wɔɔman no mu na osian ɔdomankoma owu 

ntsi oennwie. Ɔno ntsi wɔdze dɛm nsawa no ma ɔman no ama woeetum aatoa dɛm 

dwumadzi no do. Ebusua mu so dɛmara. Nsawabɔ no rokɔ do no, nna wɔreyɛ 

amandze ahorow so refa mu. Ayer ahorow na agodzifo ahorow nyina bɛda dza wɔwɔ 

edzi kyerɛ adehye a woehyia mu wɔ hɔ no.  

Asaw ahorow na no mu asɛnkyerɛdze ma eyiadze hɔ yɛ fɛw mbordo. Hymes (1974) 

da no edzi dɛ, kasa nkitahodzi nhyehyɛɛ mu no, ɔkasafo no wɔ kwan bi a otum dua 

do dze asɛm pɔtsee bi to gua. Ne dɛm ntsi eyiyɛ mu no, eyiyɛfo no nam akwan 

ahorow do dze nsɛm to gua, na iyi no mu kor nye asaw. Ahemfo no bi tum saw tow 

hɔn nsa kɔ bankum na nyimfa na wɔdze bɔ hɔn akoko.  

Dɛm asɛnkyerɛdze yi kyerɛ dε ↄman no nyina yɛ nedze anaa dzi wɔ no. Binom so tum 

totow hɔn nsa kɔ bankum na nyimfa na wɔma ne nyinara do dze kyerɛ sor. Dɛm 

asɛnkyerɛdze yi so kyerɛ dɛ nyimpa nyinara hyɛ Nyame ase anaa dan Nyame anaa yɛ 

Nyame dze. Ahemfo no bi wɔ hɔ na sɛ wɔresaw a, wɔdze akomfowa a okitsa hɔn 

nsamu no yɛ dɛ wɔdze rutwa hɔn tsir. Sɛ wɔreyɛ dɛm a nna mbofra a wɔwɔ eyiadze 

hɔ no ho ropo kyɛkyɛkyɛ dɛ sɛbew akɔm esi hɔn do. Nna wosuro. Dɛm asɛnkyerɛdze 

yi kyerɛ dɛ sekan da dɛm ɔhen no n'egua ho, ɔno ntsi otum twa tsir. Amandze 

ahorow pii na ɔkɔ do wɔ Kwesida eyiyɛ no mu. 

Ber a amandze ahorow rutwa egu no, nna adɔfo na ɔmamfo so gu do reyɛ hɔn 

ayɛdze ahorow. Dɛm ayɛdze anaa nsawabɔ yi nyinara da no edzi ma yehu dɛ owu ka 

nyimpa dasanyi n'abrabɔ ho, na ɔdasanyi biara so nnkɛkye bo wɔ wiadze. Ɔno ntsi sɛ 

wɔreyɛ a, otwar dɛ obiara yɛ bi ama sɛ odu wo so wo do a, wɔaayɛ ama wo dɛmara. 

Dɛm botae yi na ɔhyɛ obiara ne tsirmu. Mpanyin dɛ eyɛ a, na wɔyɛ ma wo. Wɔkɔ do 

bɔ ayer dɛmara kɛpem dε ↄmaanam bɛhyɛ ase dε ↄdze noho bɛka wi. Sε ↄba no dɛm 

a, mpanyimfo tu apo na wɔdze eyiyɛ no ba ewiei.  

Sɛ ahemfo no rokɔ a, wɔbɔ asafo, mpintsin anaa 'brass band' dzi hɔn ekyir. Ahemfo 

no sa do tsentsenntsen na hɔn nyinara hɔn afadze yɛ kɔkɔɔ na tuntum na no mu 

egukɔnmu a ɔyɛ kɔɔgyan. Sɛ wodu ahemfie a, ɔhen fofor a ɔhwɛe yɛɛ eyi no yi mpaa 

da Nyame, esunsum na nananom ase dɛ wɔahwɛ ma dwumadzi no nyina akɔ do 

dwuodwoodwo. Afei ahemfo a wɔbɛmbɛn no hyɛ ase dzi ndan kɔ hɔn kurom.  

 

4.2.2.6 Kunayɛ 

Kuna kyerɛ dɛ obi dzi kun-na. Sɛ basia bi no kun wu anaa banyin bi ne yer wu a, 

amandze a wɔyɛ dze pa mbusu (sasa) a ɔwɔ ɔyer anaa okun no a no hokafo egya no 

hɔ no na yɛfrɛ no kuna no. Akanfo yɛ mbaa kuna kyɛn mbanyin, osiandɛ wɔgye dzi 

dɛ mbaa na hɔn sunsum no mu yɛ har, ntsi hɔn na wohia dɛm amandze yi ne kɛse. 

Siantsir a Akanfo dze okun anaa ɔyer to kuna mu nye dɛ: odzi kan, wɔdze pam sasa 

(mbusu) a ɔwɔ owufo no ho fi okunafo no ne nkyɛn. Ɔtɔ do ebien, wɔdze 

tsetsewɔtseasefo no na owufo no ntamu. Otwa tun, wɔdze pa owufo no ho mbusu 

fi okunafo no ho. Dɛm botae yi na Hymes (1974) frɛ no Borɔfo kasa mu "Ends" no.  

Mfonyin 5: }hen ne yer okunafo a oridzi asaw w] no kun n’eyi ase 

Tsetse no sɛ obi da kuna mu a nna odzi abosoom ebiasa ansaana woepue no. Naaso 

ndɛ mber yi dze sɛ obi da kuna mu a, odzi ndaawɔtwe (dapɛn) ansaana woepue no. 

Akan amambra kyerɛ dɛ, sɛ banyin wu  ma woyi no wuodzi a, owuodzi no tum war 

ɔbaa okunafo no. Amambra mma kwan mma  ɔbaa a  ɔda kuna mu nnkyia. Ansaana 

okunafo bekyia no, gyedε ↄatsew towa mu ana, osiandɛ wɔfa no dɛ mbusu wɔ no 

ho. Ɔbaapanyin na wɔma ɔhwɛ okunafo no do. Wɔdze kuna dɔsɔ to okunafo no 

n’asen. Okunafo nnhyɛ mpaboa, onndzidzi ewimbir. Kunayɛ boa ma ebusuafo no na 

okunafo hyia dwendwen mbofra a wɔwɔ ebusua no mu no ho. 

 

4.3 Nsunsuando a Ahenyi nya wɔ }mamfo hɔn Asetsena na hɔn Abrabɔ mu 

Ahenyi wɔ nsunsuando etsitsir ebien: nsunsuando a ɔyɛ papa, na nsunsuando a ɔyɛ 

bɔn. Dɛm ɔfa-kuma yi mu no, makyɛ mu ebien. Ɔfa-kuma 4.3.1 no kasa fa 

nsunsuando pa anaa mfaso a ɔmamfo nya fi ahenyi mu, na ɔfa-kuma 4.3.2 so kasa fa 

nsunsuando bɔn a ahenyi nya no wɔɔmamfo no hɔn asetsena na hɔn abrabɔ mu do.  

Ansaana yɛbɛhyɛ iyi ase no, mebɛpɛ dɛ yɛbɔtwe hɛn adwen egyina siantsir a ɔyɛ nhyɛ 

ketsee dɛ sɛ obi wu a Akanfo yɛ n'eyi no do. Ɔkasafo biara no, otwar dɛ onya botae 

bi gyina do, na dɛm botae no na ɔhwɛ ho wen n'asɛm a ɔpɛ dε ↄdze to gua no fa ho. 

Botae anaa siantsir a odzi kan nye dɛ, Akanfo yɛ eyi dze kyerɛ hɔn gyedzi a wɔwɔ fa 

owu ekyir asetsena mu no ho. Akanfo wɔ gyedzi bi dɛ, sɛ obi wu a, dɛm nyimpa no 

kɔtoa n’abrabɔ do wɔ samanadze. Dɛm ntsi wɔyɛ amandze dze gya no kwan dɛ mbrε 

ↄbɔkɔ eekopue hɔ wɔ enyimnyam mu. 

Wɔdze hyɛ owufo no enyimnyam. Akanfo wɔ gyedzi bi dɛ, onyimpa biara n’abrabɔ 

mu enyimnyamhyɛ yɛ ebiasa, n’awoo mu, n’awar mu na no wu ekyir. Iyi ntsi, sɛ obi 

wu a, wɔyɛ amandze ahorow dze hyɛ no enyimnyam. 

}yɛ amambra a wɔyɛ dze gya owufo bi kwan. Eyiyɛ yɛ Akanfo amambra. Ɔka hɔn 

abrabɔ ho. Iyi ntsi sɛ wokwetsir a, ɔnnyɛ yie, osiandɛ amambra wɔ hɔ yi, wɔnntoto no 

ase. 

}yɛ hɔn asɛdze. Ɔyɛ Ɔkannyi biara n’asɛdze dɛ sɛ no busuanyi bi ka beebi a, ɔbɛyɛ 

n’eyi. Iyi ntsi sɛ obi wu a, nna ɔnnyɛ adze fofor mma hɔn osiandε ↄyɛ hɔn ntɔyɛɛ. 

Wɔdze serɛ mboa fi ɔmanfo nkyɛn. Ebusua a hɔn dehyee efi mu no hwer ndzɛmba 

pii, ntsi wɔyɛ n’eyi dɛ mbrε ↄbɛyɛ a ɔmamfo bɛba abɛyɛ hɔn mboa ma woeenya biribi 

dze atsew hɔn kaw mu. 

4.3.1 Mfaso a ɔmamfo nya fi ahenyi mu 

Nsunsuando pa pii na ahenyi dze brɛ ebusua na ɔmamfo. Dza odzidzi do yi nyina yɛ 

nsunsuando pa anaa mfaso a ebusua na ɔmamfo nya fi ahenyi mu.  

 

4.3.1.1 Egyapadze ne nyae  

Binom kyerɛ dɛ owu sɛe fie, dɛmara na binom so kyerɛ dɛ owu yɛ fie yie. Akanman 

mu no, sɛ eyi si fie a, ebusuafo no tum si dan anaa fie fofor a wɔbɛdeda hɔn dehyee 

no hɔ anaa wɔbɛyɛ eyi no wɔ hɔ. Sɛ fie no so ayɛ dadaw a, wotum kɔtɔ kaatow anaa 

penti ka adan no nyina ho ma fie no yɛ fɛw.  

Dɛm ndzɛmba yi nyina ber a owu nnsii fie hɔ no nna wɔtse mu dɛmara, naaso owu sii 

hɔ no, wɔdze no ahoper na ntsɛmpɛ siesie hɔ kamakama amma hɔn enyim eenngu 

ase wɔ nyimpa enyim.Nnyɛ iyi nkotsee. Mpanyimfo binom tum bɛkyɛ ebusuafo na 

ɔbaa kunafo no adze dɛ bi a atam, edziban, sika na adze a wɔdze bɛyɛ eyi no ma aayɛ 

fɛw. Dɛm egyapadze yi ma yehu dɛ owu som bo ma Akanfo papaapa. Egyapadze a 

mfe petsepee asɛe si hɔ no, sɛ owu si fie hɔ pɛr na wɔabɔ hɔnho mbɔdzen esiesie. Iyi 

na ɔma dodow ka dɛ, ebusua dɔ fun no. Bi a nyimpa no tse ase no, woenntum 

ammboa no na mbom owui no dze, wɔrosɔw no sor pɔfee. Ndɛ mber yi mpo, binom 

tum bɔ hɔn awofo ho susu to hɔ ama asɛ wowu a, wɔammfona wɔ hɔn eyiyɛ ho. Dɛm 

sika no, sɛ wohu dɛ hɔn awofo nnyae nnwui a wotum kɛgye dze yɛ adze fofor ma ɔyɛ 

yie.  

4.3.1.2 }hen fofor nyae  

Iyi yɛ akwannya kɛse ma ɔhen fofor no. Bi a nna n'enyi nnda dɛ obedzi hen ndɛ na 

kyena yi ara, naaso ato no. Iyi bue kwan ma no ma ɔno so bɛyɛ n'afamudze ma ɔman 

anaa kurow no ma asomdwee ba. Dɛm ɔhen yi no nsoae mu no, adɔfo a dodowara yɛ 

ahemfo boa ma ɔman anaa kurow no nya sika kakra a wɔdze bɛyɛ hɔn hen a oefi mu 

no n'eyi. N'ahensoa no ma ɔman anaa kurow no mu yɛ enyigye. Mbaa tum tontɔn 

adze ma wonya sika kakra hyɛ hɔn ho. Kurom so yɛ hyew ma dwumadzi ahorow pii 

kɔ do. Ahensoa yi dze akwantufo nyinara so ba fie ma kurom yɛ dɛw. Hɔn a wohun 

hɔn adɔfo akyɛr enyiwa gye ma obiara n'ahom ka no ho.  

Mfonyin 6: }hen fofor a w]dze no esi }hen a ]k] ekuraa anan mu 

 

 

 

 

 

 

 

 

 

 

4.3.1.3 Amambra nhunii  

Eyiyɛ ka Akanfo hɔn amambra no ho. Ɔyɛ ntɔyɛɛ a wɔnntoto no ase koraa. Sɛ owu si 

ebusua bi mu ma wɔreyɛ eyi a, yehu amandze bi tse d[ funguar, funsie, kunayɛ, 

adzedzi, kawbu, afadze, nkradzi, ndaawɔtwedzi, nsawabɔ anaa ayɛdze, esiedze na 

dodowara a ɔkeka ho. Yehu mba, ɔyer anaa okun na ebusua hɔn asɛdze anaa asodzi 

wɔ eyiyɛ mu. Dɛm amandze ahorow yi nkyirmba tum sua ma ɔkyena bi hɔn so wotum 

gyina hɔn nan do yɛ bi. Obi a onntua ne mantow hyɛ ase tua, osiandɛ oehu dɛ sɛ 

oenntua a, ɔkyena sɛ ne na anaa n'egya tɔ hɔ a, ɔman bɛma oetwa guan ansaana 

wɔama no ho kwan ma oesie ne na anaa n'egya a ɔatɔ no. Afei so eyiyɛ no ma obiara 

hu dɛ, abrabɔ yɛ bataboa. Sε ↄto wo nua na eboa no a, dɛmara na sε ↄkyena bi ɔto 

wo so a, wɔbɔboa wo. Na mbom sε ↄto wo nua na iyi w'enyi na eyɛ dε ↄmmfa wo ho 

a, ɔkyena sε ↄto wo so a, dɛmara na wɔbɛyɛ ama wo. Iyi ntsi eyiyɛ boa ma obiara hu 

n'asɛdze a otwar dε ↄyɛ dze boa no nua ber a ɔhaw bi a ɔtse dɛm bɔto no. 

 

4.3.1.4. Ahenyi boa ma nkabɔmu ba ebusua mu 

Ebusuafo nyina ba ma wɔka bɔ mu yɛ hɔn dehyee a oefi mu no n'eyi. Ɔbaatan pɔtsee 

a no ho aka wɔ ebusua no mu no, ebusuafo no nyina ka bɔ mu gyegye ntoboa anaa 

paa ebusuatow ma ebusuafo no nyina ma obiara tua nedze. Wɔdze dɛm sika no 

nyina kesi hɔn ebusuapanyin ne nsamu ma ɔno so dzi ebusua no n'enyim dze kɛma 

hɔn dehyee a n'ahom ahyehyew no. Dɛm ntɔyɛɛ yi dze enuadɔ, koryɛ na nkabɔmu 

brɛ ebusua no, osiandɛ obiara nyim dɛ sɛ no ho kyer no ɔkyena bi a, n'ebusua botum 

abɔboa no. Afei eyiyɛ no n'ewiei no, ebusuafo nyina tum hyia ma wosiesie awarsɛm, 

mansosɛm na nsɛmansɛma a esisi ebusua no mu nyina. Bio, osiandɛ ebusua no nyina 

hɔn ano atɔ mu ntsi, wotum yɛ nhyehyɛɛ ahorow a ɔbɔboa hɔn ebusua no ne 

nkyekyeree.  

4.3.1.5 }mamfo hu owufo no ne dzibew  

Akanman mu no, sɛ eyi si a nna yehu anaa yɛtse nyimpa a oewu no n'abrabɔ mu 

nsɛm. Nyimpa tse ase a, ɔbɔ ne bra sie. Ɔnnda no edzi mma ɔmamfo nnhu. Siantsir 

nye dɛ, nyimpa ho yɛ hu, ]no ntsi  ɔnnkɛpɛ dε ↄbɛda n'abrabɔ edzi ama obiara eehu 

dza ɔrokɔ do wɔ ne bra mu. Binom mpo bobu no d[ ɔkyerɛ ntuw dodow. Ne dɛm ntsi, 

ɔbra biara wobira bɔ ama eewie yie. Ɔno ntsi sɛ nyimpa no wu a, ebusuafo no bɔ 

mbɔdzen da ne bra a ɔbɔbɔe nyinara edzi ma ɔmamfo so hu mbɔdzembɔ a hɔn 

dehyee no bɔbɔe wɔ wiadze.  

Wɔkyerɛ owufo no no dwumadzi, ne dzibew wɔ ebusua, ɔman na edwuma mu 

nyinara. Wɔka ne n'awar na no skuulkɔ nyinara ho asɛm. Dɛm dwumadzi a ɔkɔdo no 

boa ma ɔmamfo hu dzibew na ɔbra a owufo no bɔbɔe wɔ wiadze. Iyi tum nya 

nkuranhyɛ wɔ mbabun na nyimpa binom do. Bi so wɔ hɔ  a nna ahendzi mu no, ɔhen 

no wɔ dwumadzi soronko bi a odzi. Wotum da dɛm dzibew no nyinara edzi ma ɔhyɛ 

ebusua na mba enyimnyam.  

 

4.3.1.6 }yɛ enyimnyamhyɛ  

 Mpanyin dɛ, "Enyimguase mmfata Ɔkannyi ba" na wiadze so, nyimpa yɛ adze a, ɔsɛ 

ayɛyi. Nyimpa ne bra nkyekyɛmu yɛ ebiasa: awoo, awar na owu. Dɛm gyinabew yi 

biara mu no, wɔhyɛ no enyimnyam wɔ mu ma ohu dɛ ampa ɔda ebusua mu na nkyii 

so ɔka nyimpa ho. Sɛ wɔwo nyimpa ba wiadze a, ebusua na adɔfo hyia na wɔto no 

dzin dze ma no akɔaba, na sɛ ɔwar so a, wɔkɔboa no ma no mbo-na-yɛ. Afei sɛ dɛm 

nyimpa no wu so a, wɔyɛ no eyi dze hyɛ no enyimnyam dze kata n'ekyir koraa. 

 

4.3.1.7. }dze sika br[ adzet]nfo  

Ahenyi boa ma adzetɔn na eguadzi tu mpon anaa kɔ do yie wɔ kurow anaa ɔman no 

mu. Ahenyi nnyɛ mbofra eyi. Ne dɛm ntsi nyimpa a wɔbɛhyɛ kurow anaa ɔman a dɛm 

asɛm no esi mu no mu no nnyɛ nyimpaba.  Dɛm nyimpa ahorow yinom nyina no, ɔsor 

obiara na dza n'enyi gye ho. Nsatɔmfo, edzibannoafo, na hɔn a wɔtɔn adɔkɔdɔkɔdze 

ahorow nyinara ba kurow anaa ɔman no mu bɔtɔn adze dze nya sika.  

Ndwumakuw akɛseakɛse nyinara tum ba bedzi gua wɔ hɔ. Ndwumakuw a wɔyɛ nsa bi 

tse dɛ Kasaprɛko, Kpokɛkɛ, Adonko na dodowara a wɔkeka ho tum ba bɔbɔ hɔn 

adzetɔndze ho dawur ma ɔmamfo gye to mu. Mpo ahemfo a wɔagye dzin no, sɛ wofi 

mu a, dɛm ndwumakuw yi bi tum gye eyiyɛ no si hɔn nan do yɛ ma ɔyɛ fɛw. Farmbaa 

so tum tontɔn nam na adze ma ɔmamfo nya nam yɛ hɔn edziban. Mbaa no bi so tum 

noanoa edziban tontɔn. Hɔn a wɔtɔn yogurt na meatpie na ne nkekaho dze bobor a. 

Dɛm eguadzi dwumadzi yinom nyina boa ma eyiyɛ no dzi mu. Bi a na obi ennya 

edziban enndzi wɔ fie, obotum akɔtɔ edziban no bi efi dɛm adzetɔmfo yi binom hɔ 

ma no ho aatɔ no.  

 

4.3.1.8. }dze foto ba ebusua mu 

Eyiyɛ yɛ kabɔ san so yɛ mfaso. Sɛ eyɛ no yie a, inya mu adze. Nsawabɔdze ahorow a 

ebusua no nya no, sɛ wɔyɛ eyi no wie ma wobu hɔn kaw nyinara wie a, dza wobenya 

no, wotum dze to ebusua foto mu dze yɛ egyapadze ahorow. Egya bi wɔ hɔ a, otum 

sie sika dze ma ne mba ne yer na n'ebusua. Ɔno ntsi no wu ekyir no, ebusua no dze 

dɛm sika no yɛ egyapadze ahorow ma ɔtsena ebusua no mu. Wotum dze si adan 

kyekyɛ ma ebusua mba no. Okunafo no tum dze dɛm sika no bi hwɛ mba a owufo no 

gyaa hɔn ekyir no ma asomdwee ba. Okunafo no tum dze nn mba no h]n mu kɔ skuul 

anaa kosua edwuma ma osi ebusua no yie.  

4.3.1.9 Akwantufo ba fie  

Nkorɔfo binom wɔ hɔ a, sɛ wotu kwan anaa wɔkɔ ndɔmu a, gyedɛ biribi esi wɔ hɔn 

nkyir ansaana wɔaba. Sɛ ahenyi anaa eyi si kurow anaa ɔman bi mu a, ɔboa dze 

kuromhɔfo a woetutu kwan no ba fie. Obi wɔ hɔ a ihun no akyɛr naaso ɔnam eyi do 

ma ihu no, osiandɛ onyim dɛ sε ↄammba obi dze a, odu ɔno so do a, nkorɔfo 

remmba, ntsi otwar dε ↄba. Ahemfo ahorow a hɔn hu yɛ huna nyinara wɔba ma 

nkorɔfo hu hɔn. Mpo abanmu edzibewdzifo a wɔtɔ dɛ yɛtse hɔn nka wɔ tɛlɛbihyin na 

radio do nyinara yehu hɔn enyim-na-enyim wɔ ahenyi na eyi binom ase. Iyi boa ma 

ɔmamfo tum nye dɛm nkorɔfo yinom bi nya nkitahodzi ma ndzepa fi mu ba. 

 

4.3.2 Nsunsuando Bɔn a Ahenyi nya no wɔ }mamfo do 

Adze biara a ɔyɛ dɛw no, bɔwema so fam ho. Sɛ ahenyi si kurow bi mu a, ɔdze hu na 

suro bɔto ɔmamfo no do.  

 

4.3.2.1 Tsirtwitwa 

Ahendzi no bi wɔ hɔ a, sekan da ho, ɔno ntsi s[ ]hen bi wu, tsetse no nna wotum twa 

tsir anaa nyimpabɔn tum dze hɔn ho gye mu twitwa etsir. Iyi gya ɔmamfo hu na suro. 

Mbaa nko nntum nnkɔ haban mu nnkɛyɛ edwuma. Wonntum mmfa kwan nnkɔ 

beebi. Beebiara a wɔbɔkɔ no, gyedɛ wɔnam ɔdodow. Ne dɛm ntsi ahemfo bɔ dawur 

ma ɔbaatan biara hwɛ ne mba yie. Wonngyaa hɔn ma wɔnnenam basabasa dɛ mbrɛ 

dabaa ɔtɔ dɛ wɔyɛ no. Iyi ma abrabɔ na asetsena bɛyɛ dzen ma hɔn. Wonngyaa hɔn 

nyɛmbowa mma wɔnnantsew nantsew basabasa dɛ mbrɛ wɔtɔ dɛ wɔyɛ no. Dɛm 

ndzɛmba yinom nyinara ma abrabɔ na asetsena mu bɛyɛ dze ma hɔn.  

4.3.2.2 Ahenyi yɛ sikasɛm  

Sε ↄhen kɔ ekuraa a, nna ato sikasɛm. Sika a wɔdze besi ɔhen fofor na dza wɔdze bɛyɛ 

nyia ɔkɔ ekuraa no n'eyi nnyɛ dza ɔda famu. Ɔhen fofor no nsoae hia sika a no mu yɛ 

dur. Kente pa, ahembaa mpaboa, apakan, apakansoafo, asafo no mbɔe na dwumadzi 

ahorow nyinara hia sika. Afei ɔhen no n'eyiyɛ mu so wohia sika a wɔdze bɔtɔ adaka, 

no mɔkyertow, afadze na kusum amandze ahorow pii a ɔyɛ sikasɛm nyinara tɔ dɛ 

wodzi dwuma. Agodzifo a wɔbɛba eyi no ase, brass band, systemfo na hɔn a wɔkeka 

ho nyinara bɛgye sika. Edziban ahorow a wɔdze bɔsom hɔn ahɔhoe nyinara yɛ 

sikasɛm. }no ntsi sɛ ahenyi tɔ adehye ebusua bi do a, nna ɔnnyɛ adze a ɔda famu.  

 

4.3.2.3 Ahyenyi dze mansotwe ba 

Ahenyi tum dze mansotwe kɛsenara ba adehye ebusua no ntamu. Nyimpa a wobeyi 

no ma woedzi owufo no n'adze, merekyerɛ owuodzi no tum yɛ mansotwe kɛsenara. 

Ɔno nye dɛ adehye ebusua no, abaatan mu no, otum ba dɛ obiara pɛ dɛ wɔdze ne ba 

dzi adze, na iyi tum kɔtwetwe manso a ɔyɛ dzen ba. Bio, bi a na ebusua no akɔtɔn 

ebusua asaase bi a wɔdze robɔbɔ ahensoa na eyiyɛ no bra ma binom nntse ase. Iyi 

tum yɛ manso ara mpo ma wotum dze ɔhen no hyɛ mɔkyer mfe pii. Dɛm nsɛm yi esisi 

wɔ nkurow na aman pii ahendzi mu. Osian mansotwe ntsi, ɔhen fofor no a wɔbɔsoa 

no so sɛ wɔammbɔ no ho bra yie a, otum hwer no nkwa.  

Sɛ ahenyi si kurow bi mu a, otum ma nyimpabɔnfo na subambɔn ahorow pii kɔ do wɔ 

kurow no mu. Sɛ egua no sekan da ho a, nyimpabɔnfo tum dze hɔnho gye mu bedzi 

bɔn ma wɔdze hyɛ ahemfo a wɔwɔ ntabaka mu hɔ no. Mpo bi wɔ hɔ a ahensoa no 

mu no, ntokwaa tum si ma ɔdan atwɛrbɔ. Osiandɛ mbabun dodowara sɛ odu dɛm ber 

yi a, wɔabobow ntsi, wotum yeyɛ ndzɛmba pii a ɔmmfa kwan mu. Bi so w] hɔ a nna 

ɔyɛ ebusua manso noara na atserɛw aba guamu no.  

Sɛ yɛdze dɛm nsunsuando bɔn ahorow yinom nyina to nkyɛn a, ɔhen no a wonnsie no 

ntsɛm na wɔkora no fie araa kɛpem anafua sɔɔ no botum ama yarba bi a no 

nsunsuando yɛhu atsew esi kurow no mu. Dɛm asɛm yi hia ndwenho. Nyimpa wu a, 

ɔnnda fie nkyɛr. Sε ↄda fie kyɛr a, nka a ɔbɛba fie hɔ no yɛ yarba nkotsee. Ɔno ntsi 

ohia dɛ wɔpɛ no korabew ntsɛm. Dɛmara so na ɔtɔ dɛ wɔyɛ ma ewufo nkaa no 

nyinara.  

Dɛm ndzɛmba ahorow yinom nyinara yɛ dza onya nsunsuando wɔɔmamfo no hɔn 

abrabɔ na asetsena mu do. Onnkotum aba dɛ yɛbɛyɛ nhwehwɛmu afa ahenyi ho wɔ 

ber a yɛrenndan hɛn enyi nhwɛ nsakyer ahorow a aba ahenyi mu ndɛ mber yi na 

mbrɛ ahenyi bɛyɛ daakye. Ɔno ntsi ohia dɛ mutwa m'enyi hwɛ hɔ kakra ma yehu.  

 

4.4 Nsakyer ahorow a aba Akanfo Ahenyi na Eyiyɛ mu ndɛ mber yi na mbrɛ Ahenyi 

na Eyiyɛ bɛyɛ Daakye 

Dɛm ɔfa-kumaa yi wɔ mu ebien: nsakyer a aba ahenyi na eyiyɛ mu ndɛ na mbrɛ 

ahenyi na eyiyɛ bɛyɛ wɔ daakye. Ɔno ntsi makyɛ mu ebien. Hom mma yɛmfa no 

nkorkor. 

 

4.4.1  Nsakyer ahorow a aba Akanfo Ahenyi na Eyiyɛ mu ndɛ mber yi 

Nsakyer ahorow pii na aba tsetse na ndɛ mber yi mu ahenyi na eyiyɛ mu.  

4.4.1.1 Atamtwa na Ntartwa 

Dza odzi kan a mebɛkasa afa ho nye atamtwa na ntartwa. Ndɛ mber yi, sɛ obi wu a, 

mba na ebusuafo no binom tum twa atam na ntar na wɔyɛ owufo no no mfonyin to 

mu a wobofura no eyi da no, naaso tsetse no nna ɔnntse dɛm. Wɔbɔ iyi ho kaw 

pɔfee. Ɔsor dza wɔhyɛ no Memenda a ɔyɛ asɔpɔn no na ɔsor dza wɔhyɛ anaa wofura 

no Kwesida no. Kwesida no dze wofura fufuw dze kɔ ndaasesom. Iyi nyinara yɛ kabɔ 

na sikasɛe.  

 

Mfonyin 7: Owufo no mfonyin a w]dze twa tam dze y[ eyi Memenda  

Mfonyin 8: Owufo no mfonyin a w]dze twa tam dze y[ eyi Kwesida  

 

 

 

 

 

 

 

 

 

 

4.4.1.2. Edzibannoa asorɔtow 

Iyi na ama eyiyɛ ayɛ kabɔ ndɛ mber yi mu no. Ebusuafo no yɛ edziban ahorow bi tse 

dɛ fufu, mbɔr, emo, dɔkon, “take away” na nsa ahorow. Wɔhyɛ edzibanyɛ ase fi 

Yawda dze kɛpem Kwesida ewimbir. Ahɔho a wɔbɛba nyinara otwar dɛ wɔsom hɔn. 

Da a ɔyɛ Fida na Memenda no dze, wɔnnka. Wɔyɛ edziban araa ma mbofra mpo nya 

bi dzi Naaso tsetse no nna ɔnntse dɛm, nsa kakraabi na wɔdze ma ahɔho no akɔaba. 

Osian edziban dodow ne yɛ ntsi, wɔbɔ kaw. Osiandɛ sika a wɔdze bɛyɛ edziban 

ahorow no bor nsawabɔdze a wobenya no do. Iyi ma ekyir no wobowie no, na 

manso na kekakeka aba. Kabɔ ahorow no tum ma sika a wɔdze bɛyɛ eyi no mpo tum 

yɛ dzen. Iyi ma wobowie eyiyɛ no, na ebusuafo dzedze kaw berdzedzeedze. 

 

Ndɛ mber yi sɛ obi wu anaa ɔhen bi bɔ fa a, mba na ebusua no yɛ no ho mfonyin dze 

femfam kurom. Mfonyin no so nnyɛ d[ bi a wɔreka dɛ wɔreyɛ kor anaa ebien bi. 

Wɔyɛ no dodow. Iyi so yɛ adze a ebowura Akanfo eyiyɛ mu. Wɔyɛ owufo no no 

mfonyin dze femfam kurow mu. Nnyɛ iyi nko, wɔsan yɛ nwoma a owufo no noho 

nsɛm wɔ mu na mba na ebusuafo binom so hɔn mfonyin wɔ mu. Wɔkyekyɛ no wɔ 

eyi no ase ma adɔfo na ahɔho a wɔbae no. 

 

Mfonyin 9: Mfonyin a w]ay[ no ‘billboard’ do dze rob] nkaa ber a woribedzi 

ndaaw]twe 

Mfonyin 10: Mfonyin a ]w] krataa do a w]dze afam pool ho rob]] nkaa 

4.4.1.3 Dawurbɔ wɔ kasafir do 

Fitsi bera obi bɔtɔ famu no, ebusuafo no hyɛ ase yɛ ho nkaabɔ wɔ dawurbɔ ndwuma 

ahorow no mu. Binom dze hɔndze kɔ tɛlɛbihyɛn do, radio do na koowa nkrataa mu, 

naaso tsetse no dza wɔyɛ ara nye ɔman anaa kurow no mu dawurbɔ. Dɛm nkaabɔ 

ahorow yinom nyinara twetwe kaw brɛ ebusua na mba no. Wotum ma ho nkaabɔ 

bɛyɛ bosoom kor na no mboree dze kyerɛ dɛ hɔn hen anaa hɔn dehyee no dzi mu.  

 

 

4.4.1.4 Agor ahorow a wɔkɛhae 

Sɛ wɔreyɛ eyi a, ebusua no tum kɛfa bandfo, sestemfo, kete, frɔm na adze ma 

wɔbɔgor wɔ eyi no ase. Dɛm ndzɛmba yinom nyinara da edzi wɔ ahenyi so mu. Dɛm 

nkorɔfo yinom nyina wotua hɔn kaw. Naaso tsetse no nna frɔm ne tsitsir na wɔgor 

anaa wɔbɔ. Tsetse no nna wotum ka mpintsin na asafo. Naaso ndɛ mber yi dze, 

wɔkyerɛ dɛ osian enyibuei ntsi, wɔyɛ ma ɔtra do. Binom mpo tum fa sestemfo ebien 

anaa ebiasa. Ɔsor ma ɔwɔ eyiadze na ɔsor mbrε ↄwɔ beebi a wɔadeda owufo no.  

 

4.4.1.5 Mɔkyersie 

Tsetse no sɛ obi wu a, nna wɔbam no bɛyɛ ndaawɔtwe bi, naaso ndɛ mber yi, sɛ obi 

wu a, wɔdze no kɛhyɛ mɔkyer bɛyɛabosoom ebiasa, esia, afe kor, ebien anaa ebiasa 

na no mboree. Dabiara so wɔgye ho sika. Ebusua bi tum tsitsi mɔkyer kaw 

berdzedzeedze a obowie tun no, nna no ntuae ayɛ dzen dε ↄbo. Mɔkyer a wɔdze 

University of Education,Winneba http://ir.uew.edu.gh



 

123 
 

nyimpa kɛhyɛ no mpo nnyɛ papa. Tsetse no, nna wosie nyimpa ntsɛm osiand[ 

nyimpa nnyɛ nam na wɔdze no akɛhyɛ fregye mu.  

 

Adze kor a ndɛ mber yi asesa koraa nye enyigyedze a wɔdze ebowura eyiyɛ mu. 

Tstese no nna eyiyɛ yɛ enyibersɛm naaso ndɛ dze eyiyɛ adan enyigyedze. Ndɛ eyiyɛ 

ase na binom dze kyerɛ ntarhyɛ na ahonyadze. Wɔdze eyiyɛ ayɛ asaw, edzidzi na 

ɔnombea. Ber a obi ridzi awerɛhow no, hɔ na binom kyerɛ hɔn akɛsesɛm. Wobu 

owu dɛ enyigyedze. Naaso tsetse no nna ɔnntse dɛm. Sɛ obi wu mpo a, isuro dɛ 

edze w'enyiwa bɔhwɛ. Nketsenketse kyekyer wo ma woara ihu dɛ ampa adze a ɔyɛ 

hu na ɔyɛ awerɛhow na wɔreyɛ no.  

 

 

4.4.1.6 Sentwa 

Ndɛ mber yi mu no, sɛ obi wu a, n’ebusuafo tum twa no fun no ho sen fi ber a 

wɔdze no fi mɔkyer reba kɛpem ber a wɔdze no bɔkɔ esiei akɛpɛ no korabew dze 

ekowie w] Kwesida ewiaber. Naaso tsetse no nna dɛm adze yi nnyi hɔ. Binom kyerɛ 

dɛ, tsetse no nna mfonyin ho mfir mmbae ntsi na nna wɔnnyɛ bi no. Naaso nnyɛ 

dɛm na ɔtse. Ndɛmbafo yɛ apɛbiakyerɛ na suatra,ɔno ntsi na wɔtɔ dɛ wɔyɛ dɛm no.  

Dɛm ndzɛmba ahorow na dodowara a nhwehwɛmu yi enntum annka ho asɛm yɛ 

nsakyer ahorow a aba ahenyi na eyiyɛ mu ndɛ mber yi mu.  

4.4.2 Mbrɛ Ahenyi na Eyiyɛ bɛyɛ Daakye 

Binom kyerɛ dɛ yɛwɔ abosomanketsew wiadze. Iyi kyerɛ dɛ wiadze dzi adanadan. 

Mbrɛ ndeda na ɔtse no, ndɛ yi asesa. Dɛ mbrɛ ndɛ yi ɔtse no, ɔkyena anaa daakye yi 

so, ɔbɛsesa, osiandɛ nda na mber nyin. Sɛ yɛhwɛ mbrɛ nyimpa ruwuwu ndɛ mber yi 

a, ɔbɔtɔfabi no obi nnkɔkɔ obi n'eyiadze.  

Sɛ yɛhwɛ daakye a, obotum aba dɛ adzefo bɛgye eyi aayɛ. Ɔno nye dɛ, sɛ yɛhwɛ mbrɛ 

ndε ↄmamfo si kɔbɔ bosa dze bɛyɛ eyi no a, ɔnnkɛyɛ nwanwa dε nkor]fo binom dze 

bɛyɛ hɔn edwuma ay[ d[ w]b[gye ↄmamfo hɔn adehyee hɔn eyi ay[ ama hɔn na 

wɔnye hɔn akyɛ no mu ndzinoa nyinara d[ mbr[ ]rok] do w] Esuantseman mu.  

Adze kor so a obotum eesi daakye nye esiei a no ho bɛyɛ dzen ma wɔnnya beebi 

nnsie nkorɔfo. Siantsir nye dɛ, ndɛ mber yi nkorɔfo ayer hɔnho rototɔ nsaase sisi 

adan wɔ do. Iyi bɛma nsaase ho aayɛ dzen daakye ma bi aakɔ esiei so. Anhwɛ a, 

nyimpa dodowara wɔbɛhyew hɔn dɛ mbrɛ wɔyɛ no wɔ aman bi do no. 

Sɛ mohwɛ ntɛkyerɛ mu a, daakye ahemfo a wosie hɔn anafua no, wobegyaa. Osiandɛ 

nhwehwɛmu bi botum ada eedzi ma woeehu ɔhaw a dɛm amandze no dze ba 

ɔmamfo no do.  

Bio, sɛ yɛannhwɛ a ɔbɛyɛ kakra anaa daakye no, owu na eyiyɛ nnkɛyɛ awerɛhow bio 

dɛ mbrɛ yehu no ndɛ yi. Binom dze obi n'eyi ase bɛba abɛgye hɔn dzin abɛkyerɛ ntuw 

na ahonyadze.  

4.5 }fa yi no T]fab] 

Dɛm ɔfa yi akasa afa nhwehwɛmu dwumadzi yi nyina ne mpɛnsampɛnsamu ho. Ɔfa yi 

eyi nsɛmbisa a ɔtɔɔ gua wɔɔfa a odzi kan no mu no ano na akyerɛkyerɛ mu yie ma 

ntseasee ada edzi. Ɔfa yi akyerɛkyerɛ gyedzi ahorow a Akanfo wɔ taa owu na eyiyɛ 

ekyir na esi do dua dɛ, owu ka nyimpa n'abrabɔ ho, na ɔyɛ Akanfo hɔn ntɔyɛɛdɛ 

wobegya owufo bi kwan kwan pa do ma oekopue samanadze asomdwee mu. 

}fa yi sanee hwɛɛ kwan a Akanfo fa do yɛ ahenyi. Nhwehwɛmu dwumadzi yi daa 

kwan etsitsir ebien: dɛtseyi na eyipa anaa sikasa edzi. Dɛtseyi mu no, amandze 

ahorow na ɔkɔ do kɛpem ber a wobeyi ɔhen no na woesie no. Dɛm ber no wɔyɛ 

amandze bi tse dɛ mɔkyersie, ahensi anaa ahensoa, nkaabɔ, ndaawɔtwe ne ndzii na 

dodowara a ɔkeka ho. Eyipa anaa sikasa mu so, wɔyɛ amandze bi tse dɛ funguar, fun 

ndedae, eyiyɛ, ndabɔ na funsie na dza ɔkeka ho.  

}fa yi toaa do hwɛɛ nsunsuando pa na nsunsuando bɔn a eyiyɛ na ahenyi nya no 

ɔmamfo hɔn abrabɔ na hɔn asetsena mu do. No korakora no, ɔfa yi twee adwen sii 

nsakyer anaa nsesa a aba ndɛ mber yi eyiyɛ mu na mbrɛ eyiyɛ na ahenyi bɛyɛ daakye 

do. Medze Hymes (1974) 'SPEAKING THEORY' no na medze kyerɛkyerɛɛ nsɛmpɔw no 

bi mu ma ɔdaa nokwar na botae ahorow bi edzi.  

}FA A OTSIA ENUM 

EWIEI: T}WB} NA ADWENKYER{ 

5.0 Nyienyim 

Dɛm ɔfa yi da nhwehwɛmu dwumadzi yi no tɔwbɔ na no ho adwenkyerɛ edzi. Ɔdze 

nsɛntsitsir a ɔkɔr do wɔ nhwehwɛmu dwumadzi yi mu nyinara to gua.  

 

5.1 Nhwehwɛmu Dwumadzi no Nyinara no Tɔwbɔ 

Adze wↄyε no n’ano n’ano ntsi dεm nhwehwεmu yi wↄ nkyekyεmu ahorow enum. 

Ɔfa a odzi kan no kasae faa nhwehwɛmu dwumadzi yi nyinara ne nyienyim ho. 

Ɔkasae faa nhwehwεmu yi ne ngyinado, nhwehwεmu no ho haw, nhwehwεmu no no 

botae, ↄdze nhwehwεmu no ho nsεmbisa to gua, nhwehwεmu no ho mfaso, ↄsan so 

dze nhwehwεmu no ho akwansidze to gua, bea a nhwehwεmu no kεpem, 

nhwehwεmu no ne hyehyεε na no tɔfabɔ edzi. 

}fa a ɔtɔdo ebien no kasae faa nsɛm ahorow a enyimdzefo bi edzi kan aka afa owu na 

eyiyɛ ho na twaka a ɔnye mo dwumadzi yi wɔho. Ɔfa yi mu no, mohwɛɛ nsɛm bi tse 

dɛ amambra na amandze, owu, abrabɔ mu akwantu, awoo na abadzinto, brayɛ na 

bragor, ndzɛmba a ɔdze owu ba, kwan a Akanfo fa do yɛ owupa ho eyi; kwan a 

Akanfo fa do yɛ atɔfowu ho eyi; ndabu wɔ eyiyɛ mu, ahemfo eyiyɛ na no mu 

atɔrmuadze, ɔhen n'asodzii na no dwumadzi na gyedzi a ɔtaa ahenyi ekyir. Ɔfa yi mu 

no, mesanee hwɛɛ tiɔri a ɔtaa dwumadzi yi ekyir a ɔyɛ Hymes (1974) kasa nkitahodzi 

nhyehyɛɛ mbra no.   

}fa a otsia ebiasa no kasaa faa kwan a mefaa do yɛɛ nhwehwɛmu yi. Iyi mu no, 

mohwehwɛɛ nsɛm bi tse dɛ nhwehwɛmu dwumadzi no no su, nyimpa a menye hɔn 

dzii dwuma, kwan a mefaa do nyaa nsɛm dze dzii dwuma no na kwan a mefaa do yɛ[ 

me mpɛnsampɛnsamu no ma dwumadzi yi wiee mudzi.   

}fa a otsia anan no kasae faa nhwehwɛmu dwumadzi yi ne mpɛnsampɛnsamu ho.  

}bɛkyerɛkyerɛɛ nsɛmbisa a ɔtɔɔ gua no nyina mu na oyiyii ano yie ma dwumadzi yi 

mu daa hɔ frenkyemm. Ɔdaa edzi wɔ dɛm ɔfa yi mu dɛ Akanfo wɔ gyedzi ahorow pii a 

wɔwɔ fa owu na eyiyɛ ho. Dɛm gyedzi no bi nye d[ sɛ onyimpa wu a, ɔkɔtoa 

n'abrabɔdo wɔ samanadze. Ɔfa yi daa gyedzi ahorow pii edzi. Ɔsanee daa edzi wɔ]fa 

yi mu dɛ Akanfo eyiyɛ anaa ahenyi wɔ nkyɛmu ebien: dɛtseyi na sikasa anaa eyipa. 

Dɛtseyi mu no, wɔyɛ amandze bi tse dɛ mɔkyersie, ahensi anaa ahensoa, ebusuatow 

no ntuae, ntartwa na atamtwa na dodowara a ɔkeka ho. Sikasa anaa eyipa mu no, 

wɔyɛ amandze bi tse dɛ wotwa guan, woguar fun no, na wɔdeda no. Wɔbɔ frɔm, 

mpintsin na ayer ahorow wɔ eyiyɛ no ase.  

}fa a otsia enum no kasae faa nhwehwɛmu dwumadzi yi nyina no tɔwbɔ, adwenkyerɛ 

na ewiei ho.  

 

5.2 Dza ɔdaa edzi wɔ nhwehwɛmu dwumadzi yi mu 

Nhwehwɛmu dwumadzi yi ada ndzɛmba ahorow pii edzi. Nhwehwɛmu dwumadzi yi 

daa no edzi dɛ nyimpa n'abrabɔ yɛ pruw anaa kɔntɔnkrɔn. Iyi kyerɛ d[ sɛ wɔwo 

nyimpa a, wɔto no dzin anaa wɔsosɔ n'anomu, na iyi ekyir no ɔhyɛ ase dɛ orinyin. 

Nyimpa nyin du ne mpanyin mfe do na sɛ ɔyɛ basia a wɔgor no bra. Sɛ ɔyɛ banyin so 

a ɔnye n'egya yɛ edwuma ma wɔdze hu dɛ ne nsamu ayɛ dzen. Ndɛ mber yi dze, 

wɔma hɔn nwomasua mu nyimdzee ma wɔbɛyɛ nkrakyefo na nwurabafo. Binom tum 

nyin bɛyɛ akyerɛkyerɛfo, anɛɛsefo, mbranyimfo, atsɛmbuafo, amampanyimfo, 

adatserfo, aporisifo, nsordaafo na dodowara a wɔkeka ho.  

Iyi ekyir no s[ odu n'awar mfe do a n'awofo war ma no. Awar ekyir no, ɔtsew noho 

nye ne yer kɔbɔ hɔn bra, na wonya mba dze kyekyer ebusua. Hɔn so wɔhwɛ hɔn mba 

ma wonyin benya edwuma yɛ ma hɔn mba so hyɛ ase warwar. Iyi ekyir no hɔn so 

bɛyɛ mpanyimfo ma owu bɛfa hɔn kɔ.  

Nhwehwɛmu dwumadzi yi daa ndzɛmba ahorow bi a otum dze owu ba edzi. 

Dwumadzi yi kyerɛɛ mu dε ↄwɔ mu dɛ owu yɛ kontonkrowi a ɔda amansan nyinara 

kɔnmu dze naaso no kwan no kɔber nnsoe a, wɔnnkɔ. Akanfo gyedzi dɛ otwar dε 

ↄdasanyi biara nya mfe 70 a Ɔbɔadze ahyehyɛ ama ɔdasanyi no ansaana oeetum efi 

wiadze. Sɛ ammba no dɛm a, nna ɔnam biribi do. Dɛm ndzɛmba no bi nye yarba, 

duabɔ, eduto, mpanyinyɛ, bayi, akwanhyia anaa atowerɛnkyɛm na dza ɔkeka ho. 

Dɛm akwan  yi nyina tum ma obi hwer no nkwa.  

Nhwehwɛmu dwumadzi yi dze too gua dɛ, Akanman mu no, sɛ obi bɔ fa a wɔnntoto 

no ase koraa, osiandɛ wɔwɔ gyedzi ahorow fa owu ho. Akanfo gye dzi dɛ owu ka 

nyimpa n'abrabɔ ho, na yɛyɛ twamuhɛn wɔ wiadze. Ɔdasanyi biara wɔ beebi kɔ wɔ no 

fona ekyir. Gyedzi bio nye dɛ, sɛ obi wu a, ɔkɔtoa n'abrabɔ do wɔ samanadze. Dɛm 

gyedzi yi dzi adɔntsen wɔ Akanfo abrabɔ mu papaapa. Ne dɛm ntsi wɔyɛ ho amandze 

ahorow dze gya owufo no kwan. Dɛm gyedzi yi boa ma sε ↄhen wu a, tsetse no nna 

wɔdze akra ka no ho kesie no. Gyedzi nye dε akra no rokɔsom ɔhen no wɔ samanadze 

hɔ, osiandε ↄhen no rokɔtoa n'ahendzi no do wɔ hɔ. Gyedzi bio a ɔdaa edzi wɔ 

dwumadzi yi mu nye d[ owu wɔ asaase yi do no yɛ awofofor wɔ samanadze anaa 

sunsum afamu wiadze. Ɔno ntsi mbrɛ wiadzefo werɛ ahow no, nna nsamamfo enyi 

agye. Dwumadzi yi daa no edzi bio dɛ, Akanfo binom gye dzi dɛ sɛ nyimpa wu a nna 

asa. Na binom so gye dzi dɛ owu ekyir wɔ asotwe anaa atsɛmbu.  

Nhwehwɛmu dwumadzi yi sanee daa kwan a wɔfa do yɛ ahenyi na eyi ahorow edzi 

wɔ Akanman mu. Dɛm ɔfa yi mu no, mekyɛɛ mu ebien: dɛtseyi na sikasa anaa eyipa. 

Dɛtseyi mu no, ɔdaa edzi dɛ sε ↄhen wu a, gyedɛ wɔkyer ɔhen fofor ansaana 

woeetum ayɛ n'eyi. Amandze kwan do no, ɔhen fofor no na obegyina ayɛ dadaw a 

oefi mu no n'eyi. Ahensi na ahensoa mu amandze nyinara, dwumadzi yi daa no edzi. 

Asafobɔ, mpintsin na ayer ahorow, apakansoa, nkonguasoa na no mu takuwabɔ na 

dza ɔkeka ho nyinara yɛ amandze ahorow a wɔyɛ no wɔ ahensi na ahensoa mu. Afei 

ebusua na tsirhonam no nyina boaboa hɔn ho dze kɛpem eyiyɛ da no. Dwumadzi yi 

da no edzi dɛ eyiyɛ mu no, kurom yɛ hu. Wonnsie ɔhen enyimkan. Afei eyiyɛ mu no, 

amandze mu amandze ahorow pii kɔ do. No mu kete, adowa, asafo, frɔm, mpintsin 

na mbɔmbaa nnyɛ agor.  

}daa edzi wɔ nhwehwɛmu dwumadzi yi mu dɛ, nsakyer ahorow pii na aba ndɛ mber 

yi eyiyɛ mu. Dɛm nsesa anaa nsakyer no bi nye atamtwa, ntartwa, sentwa, edzibanyɛ 

pɔfee, mfonyinyɛ, radio na tɛlɛbihyin do nkaabɔ anaa amandzɛɛbɔ na dza ɔkeka ho. 

Dwumadzi yi sanee hwɛɛ mbrɛ eyiyɛ a ahenyi so ka ho bi bɛyɛ daakye, na ɔtɔɔ gua dɛ, 

daakye obotum aaba dɛ obi nnkɔkɔ obi n'eyi na assase so a sɛ obi wu a wobesie no 

wɔ do ho bɛyɛ dzen osiandɛ ɔmamfo rototɔ nsaase dze risisi adan wɔ do.  

Dɛm nsɛm yi na dodowara a ɔkeka ho na ɔdaa edzi wɔ nhwehwɛmu dwumadzi yi mu.  

 

 

5.3 Adwenkyerɛ na nsusui 

Dwumadzi yi ada amandze na gyedzi ahorow a Akanfo wɔ fa owu na eyiyɛ no ho edzi. 

Ɔdaa edzi wɔ nhwehwɛmu dwumadzi yi mu dɛ, ahenyi mu no, wosie ɔhen no anafua 

duebien mpaaamu rokɔ dɔnkor mu. Dɛm ntɔyɛɛ yi yɛ dza daakye obotum dze ɔhaw 

kɛse aba amamfo hɔn apɔwmudzen do. Nyimpa wu a nna ɔasɛe, ɔno ntsi otwar dɛ 

wɔkɛpɛ no korabew ntsɛm. Na dɛ wɔdze no to hɔ ara ma enyim muna kebii anaa 

anafua ansaana wɔakɛpɛ no korabew no yɛ akwasiwdze ma amamfo hɔn 

apɔwmudzen. Ɔno ntsi mususu dɛ dɛm amandze yi mpanyimfo bɔdwen ho aakɔ ekyir 

na wɔadan mu kakra. Sɛ enyimkan na wobesie no a, wobotum aaka amamfo nyinara 

egu dan mu na woeekesie no, kyɛn dɛ wɔdze no bɔto hɔ ara anafua ansaana 

woekesie no no. Obi so botum ahwɛ abaɛfor ndzɛmba ahorow a wɔdze awurawura 

Akanfo hɔn eyiyɛ mu no ho.  

Afei so ɔdaa edzi wɔ nhwehwɛmu yi mu ma yehun dɛ, eyiyɛ yɛ kabɔ na enyigyedze. 

Mususu dɛ sɛ ebusua bi hɔn dehyee bɔ fa a, wobotum wɔapɛ no korabew na ekyir no 

wɔatɔ bo aayɛ n'eyi ma asomdwee aaba. Onnyi kwan dɛ wɔdze no kɛhyɛ fregye mber 

tsentsen bɔ no ho kaw dze sɛɛ sika, na eyiyɛ no mu so wɔsɛɛ sika. Wobotum wɔdze 

dɛm sika no bi aaboa ebusuafo a wɔwɔ ahokyer mu no ma aayɛ yie.  

Nsɛm na amandze ahorow pii wɔ hɔ a dwumadzi yi annka ho asɛm. Nsɛm bi tse dɛ 

dwuma a ebusuafo, mba, okunafo, egya na ɔman dzi no wɔ eyiyɛ mu no, dwumadzi 

yi annka ho asɛm. Dwumadzi yi annhyɛ da ara annhwɛ ankorankor eyiyɛ, ɔno ntsi obi 

botum aayɛ nhwehwɛmu aafa dɛm ndzɛmba yi nyinara ho. Obi so botum aayɛ 

nhwehwɛmu aafa mbrɛ owu na eyiyɛ bɛyɛ daakye ho, na ɔadɔ mu esukɔ akyerɛkyerɛ 

mu yie.  

Edziban a wɔyɛ no pɔfee wɔ eyiyɛ ase no, mususu dɛ ebusuafo no bɔdwen ho na 

wɔayɛ biribi afa ho. Mususu dɛ, ebusua a adze atɔ hɔn enyi no botum aayɛ nhyehyɛɛ 

pa afa edzibanyɛ ho. Wɔbɔnoa edziban kakra a wɔdze bɔsom ah]ho noara pɛr na 

mbom nnyɛ obiara dɛ mbrε ↄtɔ dɛ yehu no.  

Afei so sɛ ahenyi si a, hu a wɔdze to ɔmamfo do no, dɛ bi a nyimpa kum na dza ɔkeka 

ho no, wɔbɔhwɛ egyae. Dɛm amandze yi tsia nyimpa ne fahodzi dɛ otum kɔ beebiara 

a ɔpɛ. Onnkesian obi a oewu ntsi atseasefo aaka dan mu. Wobotum mpo ayɛ ma 

ɔmamfo nyina ebegyina mu wɔ fakor dɛ bi a bagua mu eesu no ma awerɛhow akata 

kurow no do. Iyi bɛma obiara eehu dɛ asɛnkɛse ato kurow anaa ɔman no kyɛn dɛ 

wɔdze hu na suro bɔto ɔmamfo no do.  

Sɛ yɛpɛ dɛ yɛma hɛn kusum na amambra tsena hɔ dza nna ɔwɔ dɛ yɛ hyɛ da ara 

kyerɛkyerɛ mbaabun no ma wɔtse dɛm  kusum amambra na amandze a wɔyɛ no ase. 

Mususu dɛ sɛ nhwehwɛmuyɛfo tsen hɔn enyiwa hwɛ adzesua a ɔfa no kusum na 

amandze na amambra ho a, ɔbɔboa ma Akan adzesua eetu mpon na obiara so n'eyi 

bɛgye ho.  

5.4 Tɔwbɔ 

}fa yi ada nhwehwɛmu dwumadzi yi nyina no tɔwbɔ na adwenkyerɛ ahorow edzi. Ɔfa 

yi ada nsɛm ahorow a nhwehwɛmu dwumadzi yi daa no edzi no edzi. }dze nsɛmpɔw a 

ɔdaa edzi wɔ dwumadzi yi mu nyina no tɔwbɔ so ato gua. Obehia dε ↄmamfo bɔkɔdo 

ayɛ nhwehwɛmu afa owu na eyiyɛ ho ama daakye nkyirimba eetum dze tsetse eyiyɛ 

atoto hɔn ber do dze ho.    

NKEKAHO A: DWUMADZI YI HO NSƐMBISA 

1. Ebɛnadze na ɔdze owu ba nyimpa do? 

2. Anaowu gu mu ahorow? D[n ntsi na eka d[m? 

3. Ebɛn kwan do na Akanfo fa do yɛ eyi? 

4. Kwan bɛn do na Akanfo fa do yɛ ahenyi? 

5. Amandze na atɔrmuadze bɛn na ɔkɔ do wɔ ahenyi mu? 

6. Mber ahorow bɛn na wɔyɛ dɛm amandze na atɔrmuadze yi na ne siantsir nye 

dɛn? 

7. Nsunsuando b[n na ahenyi w] ma amanfo no? 

8. Nsesa bɛn na aba ahenyi mu? Yɛnhwɛ nkan no, ndɛ na daakye. 

 

 

 

 

 

 

 

 

 

 

 

NKEKAHO B: AHENYI ASE MFONYIN AHOROW MU BI 

